
Xujun xi tjit'a ni xi kits'in ja
postru

B'i ts'in Kkitstlyaha Jesu ja ni'yakuydha nga Es-
piritu Santo incha ts'iinkjathin

1]i nda xinkjidn Teofilo, xujun xi tjun y'entihu
kixinyaha ngayjee ni xi kik'atuts'ihin nga Kkits'in
ko tsakuya Jesu 2 santa nkuhu nga ngjinji nk'a jan.
Kintehe ni nga ngjuai, Espiritu Santohgo Ntiana
tsakuyakoho ra ja postru xi j'ajin ni xi tjihin nga
ts'iin.

3 Nga K'ien Jesu ko j'diya ngdha ra ngabayoo,
nkjin niya j'aikuchjihi yjoho ja postruhu nga ja
tijiia tik'un. Yachan nistjin kamaha nga tsakuchjihi
yjoho ko kinchjanijmiyakoho joo Ntiana ko nku
tjihin ra nga kui batéxuma. 4 Nk'ie nga tijfiajin saha
ja postry, b'a kitsuhu nga najmi tu kuitju nanki
Jerusalen. B'i kitsuhu:

—Chuyo santaha nga kuitjusun ni xi kitsuya
titjun Na'mina. Kui niu xi kinchjanijmiyakohonuu.
5 Jua bi ntanijua tsaténtdha xuta tunga jun tu
chuba nistjihin ndyjaha nga Espiritu Santo
saténtakohonuu.

6 As'ai ja& xi kama fjakiko Jesu incha
kingjasjaiyaha:

—]Ji Nda Ntia, ¢a nd'ai k'uaihi xuta Israel nga
kuatéxuma ngaha ra nanki xi ts'e?

7 As'ai b'i kitsu Jesu:

—Najmi jun tjihin nga choo mi chubaha ko mi
nistjihin kuitjusun ni xi y'énda Ntia Na'miu nga

kama. 8 Tunga n'ekjaihin ruu nga'yun nk'ie nga
kj'uaijinnuu Espiritu Santo. Kuixinyo ei Jerusalen,
ngayjee ante Judea ko ante Samaria ko nga
ngusuhun asunntee ni xi kits'ian.

B'its'in ngji Jesunk'a jdn

9 Askahan nga ja b'a kitsu Jesu ko nga tiincha
base ts'thin ra ja postruhuy, as'ai ngjinji nk'a jan.
Nku ninti y'é'maha ko najmi ta kikiehe ra joo.
10 Nk'ie nga tiincha basenjinki nk'a jan joo nga tifi
Jesu, tu joho ja xi yja najyun taba j'ainchat'aha.
11B'j kitsuhu:

—Jun xi nibdhanu Galilea, ¢4 Db'a n'e
tichasenjinkihinu nk'a jan? Xi nku ts'in kuitjujinnuu
Jesu nga kfi nk'a jan, b'aha ta ts'in kj'uail ngaha xi
nku ts'in kuayo nga kfi.

B'its'inkichj'ajin nda xiy'ejfia antehe Juda Iscar-

iote

12 As'ai asunntu tjenki xi 'mi Ya Olivo incha ni-
baha ja postru nga j'ai ngadha nanki Jerusalen. Kui
tjenkiu xi tifia maha Jerusalen nku ra ma tsa nku
kilometru. 13 NKk'ie nga incha jas'en ajin nantio,
incha ngjinji ni'ya xi jo tjixjo xi incha tjintuya. Kui
xu'bi ja postru xi tjintu yo: Pedrg, Santiago, Jua,
Andre, Felipe, Toma, Bartolome, Mateg, Santiago
xi ntihj Alfeo, Simon xi mako ja xi mjehe kjaanko
jd Roma, ko Juda xi nts'e Santiago. 14 Nkuhu incha
kits'in kjuankjintak'uhun nga tehente kinchjako
Ntiana ngayjee ja xu'bi ko ja nts'e Jesu, Maria xi
naaha maha ko kj'ai sa jminchjin.

15 Nku nistjin nk'ie nga kama fijakiu xuta xi
s'ejihin Jesu, ma ra tsa unchan ko kan, as'ai Pedro
tsasinjfiajin masehen ko b'i kitsuhu:

16—Jun ja nts'e, tjihin nga tsitjusun ni xi Espiritu
Santo kits'inkinchjaha David. Kui niu xi tjit'a xujun
éhen Ntiana. Kinchjanijmiyaha Juda, nda xi ngjiko
ja xi j'aikj'anijé Jesu. 17 Kui xi ta kama nku nda
postru xi nkuhu jin ko ta kik'aihi xa xu'bi. 18 Tunga
najmi ndaha kits'in. As'ai toon xi kama chjihj ra
kjua najmi ndaha ts'atsekoho nku xu'ba. As'ai
nintaku tsijnehe, ixi kits'ohdn nga tsijne ko tsitju
ngayjee ts'ehe. 19 Kint'é ngayjee xuta xi tjintu
Jerusalen ni xi kamoo. Xu'baha Jni 'mi ante xu'bo,
énxitsuhura Aceldamanga éhen. 20 At'ahab'i ts'in
tjit'a xujun salmo:

Kas'e tiya ni'yaha ndo,

najmi tu ch'a xi kat'ejfaya.
Ko b'a ts'in ta tjit'a ya:
Kj'ai xi kats'inkjathin xaha.

21°Kui nga ajihin ja xi kitsjenko tehentehena
nk'ie nga tijfiajin sand Nda Ntiand Jesu, 22 b'aha
ra nk'ie nga tsaténtaha Jua ko santaha nistjin nga
ngji nk'a jan, ajihin ja xu'bi kachj'ajin nku xi
kuitsuyakoni nga j'diya ngaha ra Jesu ngabayoo.

23 As'ai incha Kkits'inkjo jo ja, nku xi 'mi Kuse xi
ta 'mi ya Barsaba, xi ta Justo chubaha, ko nku xi
'mi Matia. 24 As'ai b'i incha kitsu nga kinchjako
Ntiana:

—]Ji Ntia, yai xi nku ts'in tjintuyd animaha ngay-
jee xuta. Takuchjini ma xi kui ja xi joi xi kichj'ajin
25 tu xi kamaha nku nda postru ko ts'iinkoni x4 xi
najmi Kkits'inndjut Juda Iscariote. At'aha ngatitsun
kits'in Juda ko ante xi tjehen ra ngji.

26 As'ai tsasehe joo ya xi kama ts'e x6o0. Tu
Matiahd kikanéhe. Kui nga kik'ai xdkoho ra ja
postru xi te nkuu.

2

B'its'inj'ai Espiritu Santo

INk'ie nga tsichu nistjihin S'i Pentecoste, nkuhu
ante kama fjaku ngayjee xuta xi s'ejihin Jesu.
2Tu janeyahda nk'a jan. B'a kama xi nku ma nga
'yun kjenima ntjo. Kinu'ya kui nii ngayjee aya
ni'yoo xi ma nga kab'entu jéo. 3 As'ai kama chji
asun nintaku joo ni xi b'a k'un njai nd'i k'un nga
kik'aihi. 4 Ngayjee Kitsejihin ra Espiritu Santo ko
kik'atuts'ihin nga kinchja kj'ai kj'ai én xi nku ts'in
kitsjaha Espiritu nga kuinchja.

5 Kui nistjiun tjintu nanki Jerusalen xuta judio xi
benkjun Ntiana xi nibaha ngayje tikja nanki xi tjin
asunntee. 6 As'ai kama fijaku xuta nk'ie nga kint'é
ni xi janeyoo. Ndaha najmi incha be ni xi incha
kuitsuy, at'aha tu éhen ni incha kint'é nga nkunku.
7Tu ni xi kama nkjuhun ra ko b'i ngjan b'i kitsuhu
XinKkjin:

—¢A najmi xuta Galileahd ngayjee xi b'i ts'in
tinchja? 8 ¢Nku ts'in én xi mahand nga nkunkaa
tinu'ydhand nga tiincha nchjaha? 9 At'aha tjinjinna
el xuta Partia, xuta Media, xuta Elam, xuta xi
nibaha ante Mesopotamia, xuta Judea, xuta Ca-
padocia, xuta Ponto, xuta Asia, 19 xuta Frigia, xuta
Panfilia, xuta Egipto, xuta xi nibaha ante Libia xi
tifia maha nanki Cirene, ko xuta Roma. Tjin Xi ntje
judio tjehen ra ko tjin xi najmi ntje judio tjehen
ra tunga s'ejihin ra Ntiand. 11 Tjin xuta Creta ko

xuta Arabe. Ngatenteé tinu'yaa nga énnd tiincha
tsuyaha xuta xu'bi kjuachéanka xi ts'in Ntiana.
12 Ngayjee xuta kama nkjuhun. Ndaha najmi be
ni xi kuitsu. Kingjasjaiyaha xinkjin:
—¢Nku tsuhu ra ni xu'bi?
13 As'ai k'ua xi tu tohén kamaha ko b'a kitsu:
—Ch'ihi j6o.
B'i ts'in y'énijmihi Pedro xuta nga Kkitstiya nku
tsuhu ra ni xi kamoo
14 As'ai tsasinjfia ndju Pedro ko ja postru xi te
nkuu. 'Yun kinchja nga b'i kitsuhu xuta nkjiun:
—Jun xi ntje judio tjehennuu ko ngatentog xi
tintsuboo Jerusalen, katumankjinnuu ko tasinfiju
ni xi xinnuu. 15 Najmi ch'i jai xi nku nga ts'in
tin'enkjintak'un, at'aha as'aihi chuba fija yo. 16 Ni xi
tiyo, kui ni xu'bi xi Kkitsuya titjun nda profeta Joel
ma nga b'i ts'in y'ét'a:
17B'i titsu Ntiana:
Kui nii xi kama nistjin xi fekuuy, tsjaha Espirituna
ngayjee xuta.
Ntix'innuu ko ntichjuiinnuu ts'a k'ue'a énna nga
profeta kama.
Ja xunkunuu skue ni xi k'uejiia chjihi,
ko jachdnuu kuint'é ni xi xihin nga nijia jan.
18 Kui nistjin xu'bo tsjaha Espirituna ja musuna ko
jminchjin musuna,
tu xi kuinchjaha ngajona.
19 Ts'ian kjuankjun nk'a jan,
ko kuakuchja kjuachankana t'anankiu.
S'e jni ko nd'1 ko ninti tjain.
20 Kama jyun ts'fu ko xi nkuhu jni kama séo.

B'a kama kintehe ni nga kuichu nistjin xi y'énda
Ntiana,

kui nistjiun xi chdnka ko nkjun tjin.

21 N'ek'anki ngayjee xi k'uankihi Ntiand nga
ts'iinnkihi.

22 ’Jun ja Israel, tasinfiju ni xi Xinnuu. Ya
sisiun ni xi Kits'in Jesu, nda xi nibdha Nazaret.
Kits'in kjuachanka ko kjuankjun ko ni xi tsakuchji
kjuachdnkaha Ntiand. Ntiana kitsjdha nga b'a
kits'in tu xi y'éjia chjihinuu nga kui Kits'in
nibaha. 23 Y'énda titjun Ntiand ko be nkudhu nga
tuts'thin ni nga ja kontra n'ekjas'ehen Jesu.
Jun kichjubénijo ko kin'ek'ion. Ja xi najmi ntje
Israel tjehen ra kin'e chjon nga kikjat'a kruu.
24 Tunga Ntianaha Kkits'in ndaihj ajihin kjua'uhun
ngabayoo. Kits'ink'iéjfia tik'un ngaha ra. Ndahachi
najmi kamaha ngabayoo kits'ink'iéjfia'ytihun.

25 °B'Pi ts'in  yét'a xujun David nga
kinchjanijmiyaha Jesu:

Kikie tehente Ntiana nginkan,

kixina sijfiat'a tu xi najmi tsankjuhunna.

26 Kui kjuaha nga tima tsjoho ra animana,

én tsjo tsu tibitju tsu'ba,

ko tjinkuhu k'an nga chuhun yjonintena.

27 At'aha najmin'e nga mani antehe xuta K'ien,
najmi k'uaintei tsa kfentu nda xi naxu nginkuin.
28 Tsakuchjini niya xi fi ma nga k'téntu tik'un xuta,
n'etseheni kjuatsjo nga kuatejiia nginkuin.

29°Tun ja nts'e, xinya kixi kixinuu nga ntje chéna
David k'ien ko kis'eyanji. Santaha nistjin nd'ai
tijfiajin sand tsj6ho. 30 Kui xi kama nku nda profeta
ko kikie nga Ntiana kitsuya kixi titjuhun nga ntje

Xi ts'e stjyjin xi k'uiéjiiasun antehe nga kuatéxuma.
31Kui nga kikie titjuhun David ni xi kama ko kitsuya
nga Kkj'uaiya ngaha ra ngabayoo xi Kits'in niba
Ntiand, nga najmi s'ejila antehe xuta k'ien ko nga
najmi kuatsun yjonintehe.

32 ’Jesu, kui xi Ntiand Kkits'inkj'dlya ngdha ra
ngabayoo ko jin kiyai nga b'a kama. 33 Kui xi
tiyankjun nd'ai nga tijiiat'a Ntiana ko Kits'inkjaihin
Espiritu Santo xi Kitsuya titjuhun Na'miu nga
tsjaha. Kui xi tits'in niba ni xi tiyo ko tinu'y6 nd'ai.
34 At'aha najmi David xi ngjinji nk'a jan, tunga
b'aha kitsu:

Ntiand b'a kitsuhu Nda Ntiana:

“Tinchint'ana ma batexuma,

35k'uentt mana xi fi kontrahi kinte tsukui.”
36°Kui nga tjihin nga skue kixihi ngatentee xuta

Israel nga Jesu, xi jun kikjat'a kruuy, kui xi Ntiana

kitsja xaha nga tibatéxuma nd'ai. Kui xi kits'in niba

Ntiana.

37 NKk'ie nga kint'é jéo ni xu'bi, tu ni xi kik'ie
nusin nusihin ra. As'ai b'i incha kitsthu Pedro ko
ja postru xingisoo:

—Jun ja nts'e, ¢mi ni Xi tjthin nga n'ei?

38 B'i kitsu Pedro:

—Tankinchj'aha ruu animanuu. N'ekjéhoon Je-
sucristo ko saténtd nga nkunku tu xi kama ndy-
jat'ahanuu ngatitsunnuu. B'a ts'in k'uaihinuu Es-
piritu Santo xi tsjdnuu Ntiand. 39 At'aha k'uainuu
ko kuaihi ntinuu ni xi kitsuya titjun Ntiana nga
tsjdha xuta xi ts'e, ko ta k'uaihi xuta xi kjin tjintu,
ngayjee xi Ntiand kuinchjaha nga kama ts'e.

40 Kui én xu'bi ko kj'ai sa xi kitsu Pedro nga
kinchja ko nga kitsjaniyaha xuta. B'i kitsuhu:

—Titjujihuun kjua'un xi nibanehe xuta xi najmi
naxu nginkun Ntiana xi tjin nd'ai.

41 As'ai kisaténtd xuta xi Kits'inkjaihin én xi
y'énijmi Pedro. Kuil nistjiun jan mii xuta j'aijin
saha xuta xi ja s'ejihin Jesu. 42 Tehente tsasinfijuhu
xuto ni xi tsakuya ja postru. Nkuhu incha kik'a
xinkjin. Kama fjaku nga kikjine nifiu ko nga
kinchjako Ntiana.

B'its'in y'entu xuta xi tjun kis'ejihin Jesu

43 Kama nkjuhun ngayjee xuta, at'aha nkjin
kjuankjun ko ni xi tsakuchji kjuachankaha Ntiana
kits'in j& postru. 44 Ngatentee xuta xi s'ejihin Jesu
nkuhu kits'in yjoho ko kits'inchjénko ngujin xinkjin
ngayjee ni xi tjihin. 45 Tsatéfia xu'baha ko ni xi
tjihin ko Kits'inndzjoho toohon ngayjee xuta xi nku
tjin machjéhen nga nkunku. 46 Xki nistjin kama
fjaki ma ma natsihin ninku. Ni'yaha tsakjanya
ninkuan nga kikjineko xinkjin, nga tjintuya tsjo
ts'thin ra ko nga nimakjua tjintuyd animaha.
47Incha ts'intsjoho Ntiand, ko ngayjee xuta nantio
nda kikiehe. XKki nistjin Ntiand kits'in nibajin saha
xuta ninku Kkj'ai sa xi tiincha b'anki.

3

B'i ts'in kits'innkihi Pedro nku nda xi najmi ma fi

1 Nku nistjin Pedro ko Jua incha ngji ma ma
natsihin ninku nga chuba jan. Kui chubo xi tijfiaha
xuta xi ntje judio tjehen ra nga nchjako Ntiana.
2 Yo b'ejfia nku nda xi tu b'a ts'in najmi maha fi
santa nkdhu nga kitsin. Xki nistjin n'ek'iéjfia ndo
ankjua ma ma natsihin ninku xi 'mi Ankjua Tsjo
Tjin tu xi bankihi ra toon xuta xi fas'ehen natsihin

ninku. 3 NKk'ie nga kikie ndo nga tifas'en Pedro ko
Jua natsihin ninkuy, tsankihi toon. 4 As'ai Pedro ko
Jua incha tsasehe ndo ko b'a kitsu Pedro:

—Chase'ani.

5 As'ai tsase ndo nga kikuya nga k'uaihi toon.
6 Tunga b'ihi kitsu Pedro:

—Najmi tjinna toontaba ko ta ndaha toonsine
Xi tsjaha tunga ni xi tijiiahdna tsjaha. Ngajoho
Jesucristo, nda xi nibdha Nazaret, an b'a tixihin:
Tisintjein ko titsutjai.

7 As'ai jakj'a Pedro ntsja kixi ndo nga kik-
jesintien. Tjen'yun kisaku nga'yuhun ra sjai ndo.
8 Kikjennk'a ko kikjatsu'ba. Sjai jas'enkoho Pe-
dro ko Jua ma ma natsihin ninku. Tikjennk'a ko
tits'intsjoho ts'thin ra Ntiand nga tsu'ba. 9 Ngayjee
xuta kikiehe nga tsu'ba ndo ko nga tits'intsjoho
Ntiana. 10 Ty ni xi kama nkjuhtn ra ko kitsankjun
ngat'aha ni xi kamat'ain ndo. At'aha incha ka-
mankjihin nga kui ndo xi b'ejfia ankjua ninku xi
'mi Ankjua Tsjo Tjin nga banki toon.

B'its'in y'énijjmi Pedro md ma natsihin ninku

11 Nda xi kama nkihi najmi ta tibinkféhen Pedro
ko Jua. As'aingayjee xuta kama nkjuhun nga kama
fjakd mda 'mihi Kinte Ni'yaha Salomon, at'aha yo
tiincha jéo. 12 NKk'ie nga kikie Pedro ni xu'bi, b'i
kitsu:

—Jun ja Israel, ¢4 tima nkjuhunnuu ni xu'bi?
¢A tichaseheni xi nkuhu tsa nga'yun ts'ajin ko tsa
ngat'aha tsa jin subai 'yin yankjuin Ntiand, tsa kui
kjuaha nga kuan'ekjatsu'bahani ndai? 13 Ntiaha
ntje chand Abraham, Isaac ko Jacob Kkitsjaha
kjuachanka Ntihj. Kui xi Jesu xi jun kin'ekjas'on

ko najmi kin'ekjohon nginkun Pilato nk'ie nga
Pilato mjehe ts'iin ndaihi. 14 Najmi kin'ekjéhoon
nda xi je nginkun Ntiana, nda xi naxu nginkun
Ntiand. Tu sa ni tsinchu nga n'e ndaihi nku nda xi
anima ts'ink'ien. 15 Jun kin'ek'ion nda xi ts'ink'iéntu
tik'un xuta, tunga Ntianaha kits'inkj'diya ngaha ra
ngabayoo. Jin kiyai ko ti'miyajihi nga b'a kama.
16 Ngat'aha nga s'ejinni Jesu, kui kjuaha nga Jesu
kuats'inchjénni nga kuatsja nga'ydhun ra ndai xi yo
ko tiyo ei. Ngat'aha nga s'ejinni Jesu, kui kjuaha
nga kamandaha ndai nginkun.

17°Be nd'ai, ja nts'e, nga najmi yo ni xi kin'o ko
ta ndaha ja tjixdnuu najmi be ni xi kits'in. 18 Tunga
b'aha ts'in kits'intjusuhun Ntiana ni xi kitsuya titjun
nk'ie nga Kits'inkinchja ngayjee ja profeta, nga
tjthin nga un skuehe nda xi kits'in niba. 19 Kui
nga tankinchj'aha ruu animanuu ko n'ek'ontjaiyo
yjonuu tu xi n'endyjajnuhu ngatitsunnuu. Tsa
b'a n'go, Ntiana tsjanuu nistjin nga chjuntoo 20 ko
ts'iin nibasenuu nda xi y'énda titjun nga ts'iin niba.
Kui xi Jesucristo. 21 Kui xi tjthin nga k'déjfia nk'a
jdn nd'ai santaha nkuhu nga kuichu nistjin nga
s'endangahangayjee nixitjin. Ja profetaha Ntiana
kinchjanijmiyaha niu nk'ie.

22°Xi nku kitsu Moise nk'ie: “Ntiana xi Ntianuu,
kui xi Kkjésintjen nku nda profeta xi nkuhu
an. Ajinnuu kuitjuhu. Tasinfiju ngatentee ni
xi kuitsunuu. 23 At'aha tu ydha ni xi najmi
kuasinfijuhu nda profeta xu'bg kuich'onsje ajihin
xuta Israel.” 24 Samuel ko ngayjee ja profeta xi
kis'e askahan ta kinchjanijmiyaha ni xi tima nistjin
nd'ai.

25°Tun ts'ajun ni xi kinchja ja profeta. Ngan-
danuu Ntiand y'éndakoho ntje chanuu nk'ie nga
b'a kitsuhu Abraham: “Ngayjee xuta naxinanta xi
tjlnasunntee nda kamat'ain ngat'aha ntje xis'ehi.”
26 Titjun jun Ntiana Kkits'in nibasenuu Ntihi nk'ie nga
kits'Inkj'alya ngdha ra ngabayoo. Nda Kkits'inkonuu
nga b'a kits'in ko tu xi k'déntuhunu ni ch'onk'un xi
manuu.

4

B'its'in kin'ekokjua Pedro ko Jua

1 Pedro ko Jua tiincha nchjako sa xuta nantio
nk'ie nga incha j'ai ja na'miu ko nda k'akuhu ja
xi kunntd ninku ko ja saduseo. 2 Kui xi kama
kjahan at'aha Pedro ko Jua tibaktiyaha xuta nantio
ko tib'énijmi nga kj'uaiya ngdha ra xuta ngabayoo,
at'aha j'alya ngdha ra Jesu. 3 As'ai jakj'dnijé joo
ko Kits'inkjas'en nubaya santaha nistjin xi ma
ndyjuun, at'aha ja ngixun kui chubo. 4 Xuta xi
kint'é ni xi kinchja Pedro ko Jua, nkjin maha xi
kis'ejihin Jesu. Un ra mii tsichu ma ja xi kis'ejihin.

5 Nistjin xi ma ndyjuun kama fijaki nanki
Jerusalen ja k'aku, jacha xi ta tjihin xa ko ja
chjine'éhen kjuatéxumoo. ©J'ai Ana Xi tjihin nda
na'mi titjun, ko Kaifa, Jua, Alejandro ko ngatentee
jaxiy'aharajd namik'aku. 7 As'ai ngjichj'a Pedro
ko Jua ko kin'ekincha ajihin jéo. B'a kitsu joo:

—¢MI Xaha Xi tjinnuu? £Ya xi tib'éxdnuu nga b'a
tin'o?

8 As'ai b'i kitsu Pedro nga kitsejihin ra Espiritu
Santo:

—]Jun ja tjixd ko jachd xi tjihin x4, 9 tin'ekokjuani
nd'ai ngat'aha kjuanda xi kin'ehe nku nda un ko xi

nku ts'in kama nkihi. 10Kui nga tjihin nga chahanu
ngatentoo ko ngayjee xuta Israel nga ngat'aha
nga'yuhun Jesucristo, nda xinibdha Nazaret, kama
nkihi ra nda xi kabasinjfia ei nginkun. Jun
kingjat'a kruhuu Jesu tunga Ntianaha kits'inkj'aiya
ngaha ra ngabayoo. 11 Jesu, kui ndjio xi najmi
kits'in mje ja chjinexjoo tunga nd'ai jaj'ai ma ndjio
k'aku. 12Najmi tjin sa kj'ai xi maha ts'ink'anki xuta.
Ntiana najmi Kkits'in niba sa kj'ai asunntei xi kama
ts'iink'ankina.

13 As'ai kama nkjuhun ja tjix6o nk'ie nga kint'é
ngab'a ts'inndja tinchja Pedro ko Jua ko incha kikie
nga tu ja tu k'un tu maha niu xi najmi 'yun maha
xujun. Incha kamankjihin nga kui joo xi y'emako
Jesu. 14 Tunga najmi behé mi nihi xi kjaninehe,
at'aha tiincha be nga nda xi kama nkihi kabas-
injfiakoho joo. 15 As'ai incha kitsja kjua nga kuitju
jéo ma tima kjuo ko kinchjanijmiyakoho xinkjin
niu. 16 B'i incha kitsu:

—¢Nku n'eéhe joo?  Ngayjee xuta xi tjintu
Jerusalen be kjuankjun xi Kkits'in joo ko najmi ma
b'e'mdd. 17 Tunga tu xi najmi ta ngjuaindju saha
éen ajihin xuta, kui nga tu saha kuinchankjuhun
rad tu xi najmi ta ch'a k'uénijmihi Jesu.

18 As'ai kinchja ngdhara joo. Y'éch'oho nga najmi
taincha k'uénjjmihi ko tsa kuinchjanijmiyaha Jesu.
19 Tunga b'ihi kitsu Pedro ko Jua nga kinchjako ja
tjixdo:

—N'enkjintak'un ma nihi xi b'a tjin nginkun
Ntiana. ¢Angajunxi kuinu'ya'éihin a ra Ntiandha?
20 At'aha jin tjihin nga kuixinyai ni xi kiyai ko xi
kinu'yaj.

21 As'ai ja tjixdo tsinchdnkjuhun tunga Kkits'in
ndathira. Najmi kisakuhu mi nihi xi ts'iinnijéhe ra,
at'ahangayjee xutakits'intsjoho Ntiand ngat'aha ni
xi kamoo. 22 Ts'ati yachdn nu tjin ko yaha ra nga
uhun nda xi kamat'ain kjuankjun xu'bi nga kama
nkihi.

Ja postru ko janiy'akiiyd xingisoo b'i ts'in incha
kinchjako Ntiand

23 NK'ie nga ja kin'e ndai ngaha ra Pedro ko Jua,
as'ai ngjisehe xuta xi ts'e ko kitstiyaha ngayjee ni xi
kitsu ja na'mi k'aku ko jacha xi ta tjihin xa. 24 NKk'ie
nga kint'é xuta xingisoo éin, ngayjee nkuhu Kkits'in
kjuankjintak'uhun nga incha kinchjako Ntiana.
B'i incha kitsu:

—IJi Ntianij, ji xi kin'endai nk'a jan ko asunntee,
ntachak'uun ko ngayjee ni xi tjihin. 25 Ntje chdnj
David xi nda musuhi kin'ekinchjakghoni Espiritu
Santo. B'l tsixin:
¢A xadhan incha ts'ihin xuta xi tjthin asunntee?
¢A ni xi najmi chumi ni chjihj ra tiincha ts'innkjin

kK'uhun?
26Y'éndayjohojareixitjin asunntee ko kama fijaku
ja tjix0o.
Incha ngji kontraha Ntiana ko nda xi kits'in niba.
27°At'aha kjuaxi nga nanki xu'bi nda rei Herode
Antipa ko Poncio Pilatg kama fijakuko xuta xi ntje
Israel tjehen ra ko xi najmi ntje Israel tjehen ra
nga incha ngji kontraha Jesu xi Ntihi, kui xi y'exai
nga kin'e nibai. Kui xi je. 28 B'a ts'in Kits'intjusuhun
jOo ngayjee ni xi ja y'enda titjuin ko xi tsixinyai nga
tjihin nga kama.

29°Nd'ai ji Ntiani, chaseihi ni xi mjehe ts'iinnj
joo. Tjeihin xuta xi ts'i nga ndja k'uénijmi én
xi ts'i. 30 Nga'yihin katuma nkihi ra xuta un ko
katuma kjuankjun ko ni xi kuakuchji kjuachankahi.
N'echjénni nga n'ei kui niu ngajoho Jesu, kui xi
Ntihi ko tsje.

31NKk'ie nga jakamaha jéonga kinchjako Ntiana,
ts'ajniya ante xi ma nga kama fjaka. Ngayjee
j'aijihin Espiritu Santo ko ndja incha y'énjjmi éhen
Ntiana.

B'i ts'in nkuhu tsasinko xinkjin xuta xi s'ejihin
Jesu

32 Nkuhu kits'in animaha ko kjuankjintak'uhun
ngayjee xi kis'ejihin Jesu. Ndaha nku najmi b'a
kitsu tsa nkuhu kui ts'e ni xi tjihin. Tu sa ni
ngujihin Kits'inchjénko xinkjin ni xi tjihin. 33 'Yun
kis'ehe nga'yun ja postru nga kitsuya nga j'aiya
ngaha ra ngabayoo Nda Ntiana Jesu ko ngayjee
'yun nda Kkits'inkoho Ntiand. 34 Ajihin xuto na-
jmi kis'e xi kindyjat'aha tsa mi nihi, at'aha ngay-
jee xi tjihin xu'ba ko tsa ni'ya tsatéfia ko j'aiko
toon xi kik'aihi. 35 J'ai tsjdha ja postru ko kui xi
tsakjanya tooon nga kitsjaha xi nku tjin machjéhen
nga nkunku xuta.

36 Y'ejfia nku nda xi y'aha ra ntje cha Levi xi
kitsin xjo Chipre xi 'mi Kuse, Xi ja postru y'ét'a
j'aihin nga Bernabe k'uin. Kui j'ain xi tsuhu ra: xi
tsja nga'yuhun xuta. 37 Bernabe tsatéfia nku xu'ba
xi tijfiaha ko j'ai tsjdha ja postru toon xi kik'aihi.

B'i ts'in kama mjehe Anania ko Safira
k'uanachaha jd postru

1 Nku nda xi 'mi Anania ko Safira 'mi chjutihun
incha tsatéfia nku xu'ba. 2 Jakj'a chuba toon xi
kik'aihi xu'baha ndo ko tu nkuhu tikja j'ai tsjaha ja
postru. Ta kikie chjutthun ni xi kits'in. 3 As'ai b'i
kitsu Pedro:

—]Ji Anania, ¢4 ndanindoo jas'enjihin animahi
nga tich'anachaha ri Espiritu Santg? Tsatefai
xu'bahi ko ti'baiyjeni tooon tibixin. 4 Kintehe ni
nga tsatefiai xu'boog, ¢a najmi jihi ts'i? NKk'ie nga
tsatefiai, ¢a najmi jihi kama ts'ihi tooon? ;A b'a
kitsuhu animahi nga kichjubéheni chuba? Ntiana
tich'anachaihi, najmi xuta.

5NKk'ie nga kint'é Anania éin, tjen'yun j'aikijnehé
nga k'ien. Tu ni xi kitsankjuhun ngayjee xuta
xi kint'é ni xi kamoo. 6 As'ai j'ai k'ua ja asti,
kik'otikjajnu najyun yjonintee ko tsitjusjeko nga
ngjingjayanji.

7]J'a ra tsa nkd ma jan ora j'ai chjuihun Anania
nga najmi be ni xi kamoo. 8 As'ai kingjdsjaiya
Pedro:

—T'inyani, ¢a b'a tjin kich'o xu'banuu nga
tsatefio?

—]Johon, b'a tjin tsatefiai —kitsu Safira.

9 As'ai b'i kitsu Pedro:

—:A kabincha'ahanu xinkiu nga mjehenuu
chjut'ayak'uvhunnu Espirituhu Ntiana? Astiu
ankjuo yja ja xi kfingjdyanji x'ihin ko ji ta
ngjuaikohi nd'ai.

10Ta kuihi chubo j'aikijnet'a sjai Pedro tachjiun
nga k'ien. Nk'ie nga jas'en ja astiu, kikie nga Kjijfia
k'ien tachjuun ko tsitjuko nga ngjingjayanjit'aha
x'thin. 11 Ty xi kitsankjuhun ngayjee xuta ninku
ko ngayjee xuta xi kint'é ni xu'bi.

B'its'iny'entu jd postru

12 T4 postru kits'in nkjun kjuankjun ko ni xi
tsakuchji kjuachankaha Ntianad ajihin xuta, ko
ngayjee nkuhu kik'a xinkjin nga kama fijaku ante
xi 'mi Kinte Ni'yaha Salomon. 13 Ndaha nku xuta
xingisoo najmikama k'un nga kama ngujihin xuta
xi kama fijaka yo, tunga xuta nantighd tjo nkjun
kits'thin.

14 NKkjin nkjun ja ko jminchjin j'aijin saha xuta xi
s'ejihin Nda Ntiand Jesu. 15 Santaha aya niyatée
kik'onsje xuta xuta uhun nga kama ko nachan
kingjantusun, tu xi nk'ie nga kj'uaha Pedro ndaha
tsa tu nk'iéhen kj'uanehe xuta uun, kama nkihi.
16 Ta j'ai nkjun xuta xi tjintu andai nanki Jerusalen
nga j'aiko xuta uhun ko xi tjintujihin jdnindoo.
Ngayjee kama nkihi.

B'its'in ngji kontraha ja tjixoo ja postru

17 As'ai tu ni xi kama xintak'uhun nda na'mi
titjuun ko ngayjee ja xi makoho, kui xi ja saduseo.
18 Kits'inkji ja xi jakj'anijé ja postru ko kits'inkjas'en
nubaya. 19 Tunga nk'iehé nga nistjen nku ntitsjehe
Ntiana kikjex'a nubayo6o ko kik'onsje joo nga b'i
kitsuhu:

20 —Tankitn. Tincho m& ma natsihin ninku ko
t'inyohoo xuta ngayjee én xi tsja kjuatik'un.

21 As'ai kits'intjusun ja& postru én xi kik'ihin.
Nistjin Xi ma ndyjuun jas'en ma ma natsihin

ninku ko tsakuya. As'ai j'ai nda na'mi titjuun ko
jd xi makoho ante ma nga ma fjakuko xinkjin
ko kinchja fijaha ngayjee ja k'akuhu xuta Israel.
Kitsja kjua nga ngjuaichj'a ja postru aya nubayoo.
22 Tunga nk'iehé nga tsichu nubaydo ja xi kunnta
ninky, najmi kisakuhu ja postru. As'ai kik'Oya
ngaha nga j'aiko én. 23 B'i incha kitsu:

—Tjichja tsjan tsjan ankjua nubaydo nga kuichii
ko tiinchasti ankjuo ja xi tikunnta yo. Tunga
nk'iehé nga kuachjux'ai, ndaha nku najmi kuayai
ayoo.

24 NK'ie nga kint'é én xu'bi nda na'mi titjuun ko
jd na'mi k'aku ko nda k'akuhu ja xi kunnta ninku,
ndaha najmi ta be mi ni xi kuitsu. Kingjasjaiyaha
xinkjin md kuichukjet'a ni xi timoo. 25 Tunga b'aha
j'ai tsu nku nda:

—TJun, ja xi kin'ekjas'on nubaya tiincha natsihin
ninku ko tibaktiyaha xuta nantio.

26 As'ai nda k'akuhu ja xi kunntd ninku ko ja
Xi yjankihi incha ngjikj'a ja postru. Najmi incha
kits'In'uhun nga j'aiko, at'aha tsankjun tsa ndjio
k'uéhe xuta nantio. 27 NK'ie nga j'aiko, tsincha
nginkun ja tjixa xi kama fijaku yo. As'ai b'i kitsuhu
nda na'mi titjuun:

28 —Ja b'a kik'in sisinnuu nga ndahachi najmi
kama Kk'uénjjmihuu Jesu xuta, tunga tu saha b'a
tin'o. Ngayjee xuta Jerusalen be ni xi tibakuy0, ko
mjenuu nga jin ch'anjii ngabayaha ndo.

29 As'ai b'i kitsu Pedro ko ja postru xingisoo:

—Titjun tjihin nga kuinu'ya'éihin Ntiand nga
xuta. 30 Jun kin'ek'ion Jesu nga kikjat'a kruu,
tunga Ntiaha ntje chahana kits'inkj'diya ngaha ra

ngabayoo. 31 Ntianad kitsjdha kjuachdnka nga
kits'in nga y'ejfiat'aha. Kui xi tijiia titjun nd'ai
ko xi ts'Ink'anki xuta, tu xi tsjaha ra xuta Israel
nga ngjuaikj'aha ra animaha ko kama ndyjat'aha
jéhe. 32]in kiyai ko tibixinyaj ni xu'bi ko Espiritu
Santo ya, Espiritu Santo xi Ntiand tsjaha xuta xi
nt'é'éhen.

33 NKk'ie nga kint'é ja tjixo én xu'bi, tu ni xi
'yuhun kama kjahan, santaha kama mjehe nga
ts'iink'ien ja postru. 34 Tunga nkuhu nda fariseo
xi 'mi Gamaliel, xi nku nda chjine'én xi bakuya
kjuatéxumoo ko xi benkjuhun ngayjee xuta, kui xi
b'a kitsu nga kuich'onsje kutju ja postru. 35 As'ai
b'i kitsuhu ja tjixa xingisoo:

—TJun xi ntje Israel tjehennuu, nda nda chasoo
tsa mi nihi xi n'ohg joo. 36 At'aha xi nku kama
nd'ai ngaha, nda chanka Kkits'in ma yjoho nda
Teuda ko ma ra fiju unchan ja xi kitsjennkihi.
Tunga kin'ek'iehén ndo ko kindzjoya ngayjee xi
kitsjennkihj. B'a ts'in tsichukjehe ni xu'bo. 37 Ko
askan ngaha, nistjin nga tis'exki ngayjee xuta, j'ai
Juda, nda xi nibdha ante Galilea, ko nkjin nkjun
xuta kitsjennkihj. Tunga ta kin'ek'iehén ndo ko
kindzjoya ngayjee xi kitsjennkihj.

38’Kui b'a maha, b'a tixihinnuu nd'ai. Najmi tu
nungijiun yjonuu ni xi tijncha ts'in ja xu'bi. Najmi
tu jun nku n'ohgo. At'aha tsa ts'e xuta asunntei
ni xi tiincha ts'in jéo, kuichukje. 39 Tunga tsa
Ntianahd ts'e niy, najmi kamanuu n'ekjio. Kutsa
santaha ni ko Ntiana tibankiun kontroo.

40 As'ai Kkits'inkjathin ja tjix6o ni xi Kitsu
Gamaliel. Kinchjaha ja postru, kingjaha ko y'éjiia

nkjuhun nga k'uénjjmiyaha Jesu. Incha Kkits'in
ndai ngaha ra. 41 Incha tsitju ja postru nginkun ja
tjix0o nga tsjo tiincha ma ts'thin ra, at'aha Ntiana
kitsjantehe nga un skuehe ngat'aha Jesu. 42 Ngayje
nistjin tsakuya tehente ko y'énjjmi ma ma natsihin
ninku ko xki ni'ya nga Jesu xi kits'in niba Ntiana.

6

Kui ngat'ai kis'et'a xa yatu ja xi tsasinko ja

postru

1 Nistjin nk'ie nga ja tiincha ma nkjin xuta xi
yjankihi Jesu, as'ai xi nchja én griego b'a kitsu nga
najmi nda tits'in xi nchja én hebreo. B'a incha
kitsu nga najmi nda tichasehe jminchjin xi nchja én
griego xija k'ien x'ihin nk'ie nga timandzjo nichine
xKki nistjin. 2 As'ai ja postru xi te jog kinchja fijaha
ngayjee xuta ni'yakuyaha Jesu ko b'i kitsuhu:

—IJin tjihin nga k'Génijmii éhen Ntiand. Najmi
nda tjin tsa k'uiéjiiai nga b'a n'ei, tsa tu xi yamixo
chasehe ri. 3 Kui nga jun, ja nts'e, tinchisjaihinu
ajinnuu yatu ja xi yankjun, xi kitsejihin ra Espiritu
Santo ko xi nanka ts'innkjink'un, tu xi k'uaihi ri
xa xu'bi. 4 B'a ts'in jin n'ekjas'ehen ri yjoni nga
chubakoi Ntiand ko nga k'aénjjmij éhen.

> Ngayjee xuta kits'inkjaihin ni xi kitsu ja postru
ko j'ajin ja xu'bi: Esteban, nku nda xi 'yun s'ejihin
Ntiana ko xi kitsejihin ra Espiritu Santo, Felipe,
Procoro, Nicanor, Timon, Parmena, ko Nicola,
nda xi nibdha nanki Antiokia. Kui nda xi najmi
ntje judio tjehen ra tunga jaha nd'ai s'ejihin ra
Ntiand. 6 Ja postru jaich'dha ja xi yatui. As'ai

jd postru kinchjantjai joo nginkun Ntiand ko
kingjénne ntsja.

7'Yun ngjindju éhen Ntiand nanki Jerusalen ko
'yun nkjin kama xuta ni'yakuydaha Jesu. Ta nkjin ja
na'mi kis'ejihin Jesu.

Kuingat'ai kichjubénijéhe Esteban

8 Esteban 'yun nda kits'inkoho Ntiand ko Kitsjaha
nga'yin. Kits'in kjuankjun ko ni i xi tsakuchji
kjuachdnkaha Ntiana ajihin xuta nantio. 9 As'ai
k'ua xuta ni'ya sinagoga xi 'mi Sinagogaha Xuta
Ndai incha ngji kontraha Esteban, ko k'ua xuta
Cirene ya, ko xuta Alejandria, ko k'ua xi nibdha
ante Cilicia ko ante Asia. Kui xi incha y'ésiko
Esteban. 10 Tunga najmi kamahd ra Kkits'in
nganaha, at'aha Espiritu Santo kitsjaha Esteban
kjuankjink'un nanka nga kinchja.

11 As'ai incha y'échjihi k'ua ja tu xi b'a kuitsuhu
nga kui xi kint'é nga Esteban ch'on kitsuhu Moise
ko Ntiana. 12 B'a ts'in tsinchdkjahan ra xuta nantio
ko jacha xi tjihin x4 ko ja chjine'éhen kjuatéxumoo.
As'ai ngjikj'anijé Esteban ko ngjiko ma nga ma fija
ja tjix6o. 13 Ta incha j'aiko ja testiyu tsank'a xi b'i
kitsu:

—Kui ndai tu nku én ch'on tsuhu titsuhu
ninkuhu Ntiand ko kjuatéxumoo. 14 Kinu'yai
nga b'a kitsu nga Jesu, nda xi nibaha Nazaret,
ts'iinkatsinya ninku xu'bi ko nga ts'iink'Ontjaiya sin
xi kich'ad xi tsakuyana Moise.

15 As'ai ngayjee ja tjixa xi kab'entu yo tsasehe
Esteban ko kikie nga b'a tjin ankjin ntitsje tjin
ankjin Esteban.

B'i ts'in tsasinntjai yjoho Esteban nginkun ja
tjix0o

1 As'ai nda na'mi titjuun kingjasjaiyaha Esteban:

—¢A Kjuaxi ni xi tiincha tsu joo?

2 As'ai b'i kitsu Esteban:

—TJun xi ntje Israel tjehennuu ko jun xi tjinnuu
X4, tasinfijju manu. Ntia chankana tsakuchjihi
yjoho ntje chana Abraham nk'ie nga tijfia sa ante
Mesopotamia, kintehe ni nga ngjuaik'iejiia nanki
Haran. 3B'akitsuhu: “Titjui nankihi ko t'entui xuta
xinki. T'ithinnchin ante xi kuakuhu.” 4 As'ai tsitju
Abraham antehe xuta Caldea ko ngjik'iejiia nanki
Haran. Nk'ie nga k'ien na'mihi Abraham, Ntiana
kits'in nibaha ma tintsuboo nd'ai.

5’Ei najmi kitsjaha ante xi kama ts'e, ndaha nku
te ma kama kuasin tsuku. Tunga kitsuya titjuhtn
ra nga tsjdha nga kama ts'e ei ma tintsuboo nd'ai
ko nga ntje xi s'ehe askahan ta kama ts'e, ndaha
tsa najmi tjihin nti Abraham kui nistjiun. ¢ Ntiana
b'a kitsu yaha Abraham nga ntje xi s'ehe k'uéntu
ma nga najmi kui ts'e, ko nga xuta musu n'e ma, ko
nga fiju unchan nu tjihin un skuehe. 7 B'a kitsu ya
Ntiana: “An ts'inkokjua xuta xi musu ts'iin maha.
Askahan incha kuitju yo ko ts'iintsjona ante xu'bi.”

8 °Ntiand b'a kitsuhu nga ts'iin ni circuncision,
tu xi b'a ts'in sakuchji ni nda xi y'éndako. Kui b'a
maha, nk'ie nga kitsihin Isaac ko nga ja tjthin jin
nistjin, Abraham Kkits'thin ni circuncision. Isaac
b'a ta kits'thin Jacob, ko Jacob b'a ta kits'thin nti xi
te joho, xi kama ntje chana.

9’Kits'innchinihi ja nts'e Kuse ko tsatéfiaha xuta
xi tjin ante Egipto. Tunga Ntianaha tsasinkoho
Kuse 10 ko kits'inkj'a t'axihin ngayjee kjua'un xi
kisatéjin.  Kitsjdha kjuankjintak'un nanka ko
kjuanda nginkun nda faraon, xi nda reihi xuta
Egipto. Nda rei kitsja xdha Kuse nga kama nda
titjuhun xuta Egipto ko nda k'akuhu ngayjee xuta
Xi tjin ni'yaha nda rei.

11°As'ai kis'e kjintid ko kjua'un chdnka ngayjee
ante Egipto ko ante Canaan, ma nga tjintu ntje
chand. Najmi ta kisakuhu ra nichine. 12 NKk'ie nga
kint'é én Jacob nga Egipto tjin tunifiy, kits'inkji ntihi
xi ntje chdnd maha niyd xi tjuhun. 13 Ko niya xi
ma joho Kuse tsakuchjihi yjoho ja nts'e. B'a ts'in
kikiehe nda faraon xuta xi ts'e Kuse.

14°As'ai b'a kitsu Kuse nga ngjuaichj'a Jacob xi
na'mihi maha ko ngayjee xuta xi y'aha ra, xi chate
ko kan un maha. 15 B'a ts'in j'aik'iejiaha Jacob
Egipto ko yo Kk'ien. Ta yo ya incha K'ien ntihj xi
kama ntje chdnd. 16 Askahan ngji s'eyanji Jacob
nanki Sikem, ma nga tijfia tsjo xi ts'atse Abraham
nga kitsjaha toontaba ntihi Hamor.

17°NK'ie nga tsichu tifia nistjin nga ts'iintjusun
Ntiand ni xi kitsuya titjuhun Abraham, 'yun nkjin
kama sa xutand xi kik'ientu Egipto. 18 As'ai
tsatéxuma yo kj'ai nda rei xi najmi be Kuse. 19 Kui
xi ts'anachaha xutand ko Kkits'in'uhun ntje chana.
Kits'in kjua'yuhun ra nga k'uéntu masen ntihj tu xi
kuaydha.

20°Kui nistjiun kitsin Moise ko Ntiana kisasihin
Moise. Jan sa kamaha xi chaha nga kikuhun.
21 NK'ie nga kis'ejfia masen, takjihin nda faraon

jakj'dha ko Kkits'inchaha xi nkuhu tsa ntihi maha.
22 B'a ts'in tsangiyaha Moise ngayjee ni xi maha
xuta Egipto. Nku nda chanka kama. Kinchja ko tse
ni xi Kits'in.

23°NK'ie nga jehe yachan nu Moise, animaha
nibaha ra nga ngjitsubek'in xuta xinkjin, xi xuta
Israel. 24 Nk'ie nga kikie nga tin'e'uhun nku nda
xi ntje Israel tjehen ra, tsasinko. Kits'ink'ien nda
Egipto xi b'a kits'thin. B'a ts'in kits'in ngajoyaha
ni xi tin'ehe nda xi ntje Israel tjehen ra. 25 At'aha
b'i kitsu Moise nga Kits'innkjink'un: “Kamankjihin
xuta xinkjidn nga an ts'iinchjénna Ntiana tu xi
kama ndaihi ra xutana.” Tunga najmi b'aha ts'in
Kkits'Innkjink'un xuto.

26 ’Nistjin xi ma ndyjuun kikie Moise nga jo ja
Xi ntje Israel tjehen ra tiincha kjanko xinkjin ko
mjehe nga kuatekj'aiyaha joo. B'I kitsuhu: “Jun
ja, nts'o mahanu xinkiu. (A ta jun tin'e'uhun ruu
xinkiu?” 27 As'ai nda xi tits'in'vhun nda xinkuu
kitsunifia Moise nga b'a kitsuhu: “;Yya xi kitsja
xahi nga ji xi kamai nda k'akuni ko nga chaseihi
tsa nda ko tsa najmi nda tin'ei? 28 ;A kohd an
mjehi n'ek'ienni xi nku ts'in kin'ek'iein nda Egipto
kujiia?” 29 NKk'ie nga kint'é Moise éin, tsanka
ko ngjik'iejiia ante Madian. Yo y'ejfiasun ko yo
kis'entuhu jo nti.

30°Nk'ie nga j'a yachdn nu, nku ntitsje j'aisehe
Moise ante kixiu tifia asunntu tjenki Sinai. Ajihin
nku na'ya ntsje xi titi tsakuchjihi yjoho. 31 Kama
nkjuhun Moise nk'ie nga kikie ni xi tima chjihi ko
ngjise tifiaha tu xi kuase sisihin ra. Tu kint'éhé
ntaha Ntiana nga b'a kitsuhu: 32 “An xi Ntiaha ntje

chahi, Ntiaha Abraham, Isaac ko Jacob.” Ts'atsé
nkjun Moise ko najmi kama k'un nga tsase. 33B'a
kitsu Ntiand: “N'esjei tjabaxin ntéhj, at'aha ante
nkjuhtin ma nga kabisinjfiai. 34 Tibe kjuanima
Xi tif'a Xxuta xi ts'an xi tjintu Egipto ko tint'e nga
un tiincha maha. Kaf'ajjen tu xi ts'in ndaihj ra.
T'endai yjohi. An ts'inkjihi Egipto.”

35’Najmi kits'in mjehe joo Moise nga b'i kik'ihin:
“sYa xi kitsjd xahi nga ji xi kamai nda k'akuni
ko nga chaseihi tsa nda ko tsa najmi nda tin'ei?”
Tunga kuihi Moise xi kama chjihi ntitsjehe Ntiana
ajin na'ya ntsje xi titiu. B'a ts'in Ntiand Kits'inkjihi
ra ko kik'ai xaha nga kui xi kama nda k'akuhu
xutand ko nga ts'iin ndathi. 36 Kui xi kik'onsje
xutana Egipto. Yachan nu tjihin kits'in kjuankjun
ko ni xi tsakuchji kjuachankaha Ntiana Egipto ko
ajihin Ntdchak'un Niu ko ante kixiu.

37°Kui Moise xi b'a kitsthu xuta Israel: “Ntiana
kjésintjen nku nda profeta xi nkuhu an. Ajinnuu
kuitjuhu.” 38 Kui Moise xi y'ejfiajihin xuta nga
kama fijaku nk'ie nga y'entu ante kixiu. Kinchjako
ntitsjee asunntu tjenki Sinai ko ta kinchjako ntje
chand. Kik'aihi nga tsjdna én xi ts'ink'iéntu tik'unna.

39 'Tunga ntje chdnd najmi kama mjehe nga
kuint'é'éhen. Tu saha Kkits'in t'axin ko kama mjehe
nga k'odya ngaha Egipto. 40 B'a incha kitsuhu
Aaron: “N'endanintia xi tsjén titjunnj, at'aha najmi
yai mi nihi xi kamaha Moise, nda xi kik'onsjeni
Egipto.” 41 As'ai incha kits'innda nku turu ntia ko
kits'ink'ien chu nga Kkitsjaha chje. Kits'intsjoho ni xi
ntsja kits'inndakoho.

42°As'ai Ntiand najmi ta kits'insihjin ra xuta xu'bo.

Kitsjantehe nga ts'iintsjoho nifiu Xi tjin nk'a jan. B'a
kama xi nku ts'in tjit'a xujun éhen Ntianda xi y'ét'a
ja profeta:
Jun xuta Israel, ¢a ahan kik'ainu chje,
nk'ie nga tintsuboo ante kixiu yachdan nu tjihin?
43 Ni'ya najyuntehe ni ntia Moloc
ko nifiuhu ntia Renfan tsankinkoo.
Sénnistjin kin'endo tu xi n'etsjohoruu,
kui nga Kkjin ts'inkjihinuu xi tjehen astun Ba-
bilonia.
44°Kits'innda Moise ninku najyunte xi bakuchji
nga Ntiana tijfiajihin xuta xi ts'e. Kin'enda xi nku
ts'in kisakuchjihi nga kamanda. B'a ts'in ante kixiu
kis'ejfiaha ra ntje chdna ninku najyuntee xi nku
nga kitsu Ntiand. 45 Kik'aihi ntje chdnd nga kama
ts'e niu. Incha y'a nk'ie nga incha jas'en ei ma
tintsuboo nd'ai, nistjin nk'ie nga tjihin xa Josue ko
kikjanko xuta xi tjintu ei, xi Ntiana kik'onsje ngan-
daha ntje chand. B'a ts'in kis'ejfia ninku najyuntee
santaha nkuhu nga y'ejiia nda rei David.
46°Ntiand kisasihin David ko David kama mjehe
nga ts'iindaha nku ante Ntiana, Ntiaha ntje chana
Jacob. 47 Tunga Salomon Kits'inndaha ni'ya Ntiana.
48 B'a tjin kjaihin nga nk'a jan tijfia Ntiana ko nga
najmib'ejfiaya ni'ya xits'innda xuta. At'ahab'a ts'in
y'ét'a éhen Ntiana nda profeta:
49 Ndjigjmi jan batejfia nga batexuma,
ko t'anankiu basinjfidsan tsuka.
¢Mini'yaha xi n'endany, titsu Ntiana,
ko ma antehe kama ts'inkj'aiya?
50 An ni kits'innda ngayjee ni xu'bi.
51B'a ta kitsu ya Esteban nga ngjindju:

—Tungajun najmimjenuu kuind'ya'on. B'a ts'in
nu'yé ko tjiya animanuu xi nku joyaha xuta xi
najmi be Ntiana. Nkuhu nga tintsuba kontraha
ruu Espiritu Santo. Jun xi b'a k'un xi nkuhu ntje
chanuu. 52 ;M4 ja profetaha xi najmi Kkitsjennki
unkie ntje chanuyu? Kits'ink'ien ja xi Kitsuya titjun
nga kj'uai nda xi naxu ts'iin. Ko nk'ie nga j'ai
ndo, jun kin'ekjas'on ko kin'ek'ion. 53 Jun bi ntitsje
kits'inkjas'ennuu kjuatéxumaha Ntiand tunga najmi
tin'etjusunnu.

B'its'in kin'ek'ien Esteban

54NKk'ie nga kint'é ja tjix6o ni xi kitsu Esteban, tu
ni xi incha kama kjahan ra ko ixi tsatehé ni'yun.
55 Tunga madaha Esteban, Kkitsejihin ra Espiritu
Santo. Tsasenjinki nk'a jan ko kikie kjuachdnkaha
Ntiana ko nga Jesu kabasinjfiat'aha Ntiana. 356 B'i
kitsu:

—iChasoo! Tibe nga tjen tixa ndjiojmi jan ko nga
Ntihi Ndax'iun kabasinjfiat'aha Ntiana.

57 Najmi ta tsasinfijuhu ra joo Esteban. Xadhan
incha Kkits'in. Ngatentee nkuhu nga ngjikj'a.
s8Inchakik'onsje natsihin nantio ko yo incha y'éhe
ndjio. Nku ndati xi 'mi Saulo kikunnta najyuhun
ja testiyu tsank'oo.

59 NKk'ie nga tis'ehe ndjio Esteban, b'i kitsu nga
kinchjako Ntiana:

—]Ji Nda Ntia Jesu, n'ekjaithin animana.

60 As'ai tsasinkunch'in ko 'yun kikjintdya nga b'i
kitsu:

—]Ji Nda Ntia, najmi tu ch'axkihi ri jaj ngatitsun
xu'bi.

Nk'ie nga ja b'a kitsu, K'ien.

8
B'i kama nk'ie nga ja kin'ek'ien Esteban

1 Kisasihin Saulg nga kin'ek'ien Esteban, ko
ta kuihi nistjin xu'bg kich'atuts'ihin nga tu ni
xi kitsjennki unchaha xuta ninku xi tjin nanki
Jerusalen. Kindzjoyayje nga ngji ante xi tjin
Judea ko Samaria. Tu ja postru y'entu subahad sa
Jerusalen. 2 K'ua ja xi nda tjintuydha kingjayanji
Esteban ko kikjintat'a. 3 Tunga tu xi kitsjenki
unkiehé Saulo xuta ninku. Xkini'yajas'en nga kik-
jebéfe jax'in ko jminchjin ko Kits'inkjas'en nubaya.

B'its'in kis'enijmi éhen Ntiand ante Samaria

4Mdha xuta xi kindzjoyoo, tu md xi tjehén ni nga
incha ngji, yo incha y'énijmi én nda tsuhu Ntiana.
5 Ante Samaria ngji Felipe nga y'énijmihj xuta xi
tjin yo nga Jesu xi kits'in nibd Ntiand. 6 Kama fija
xuto nga kingjénfijuhu ni xi kinchja Felipe nk'ie
nga incha kint'é ko kikie ni xi Kkits'in nga tsakuchji
kjuachdnkaha Ntiand. 7 At'aha nkjin jdninda xi
tsitjujihin xuta nga 'yun kikjintaya nga tsitju, ko
nkjin xuta xi najmi ma fi ko xi nima sjai kama
nkihi. 8 Kui nga tsjo nkjun kamaha ra xuto.

9 Tunga ta y'ejfiaha yo nku nda xi 'mi Simon xi
kits'in tj'e nistjin nk'ie. Kui xi ts'anachaha xuta xi
tjin ante Samaria. B'a kitsu nga kui xi nku nda
chanka. 10 Ngayjee xuta tsasinfijuhu ndo, b'aha ra
xindyjaha ko santaha xi chdha. B'a incha kitsu:

—Kui nda xu'bi xi nga'yun chankaha Ntiana.

11 Incha ts'insihin at'aha nkjin nu kits'in tj'e
ndo. B'a ts'in ts'anachaha xuta. 12 Tunga nk'ie
nga tsakuya Felipe nga Ntiand xi batéxuma ko
nga Jesu xi kits'in niba Ntian4, kis'ejihin xuta ko

kisaténtd jmichjin ko jax'in. 13 Santaha ko Simon
ta kis'ejihin ko kisaténtd. As'ai kitsjenko tehente
Felipe ko kama nkjuhun nk'ie nga kikie ni xi
tsakuchji kjuachankaha Ntiana ko kjuankjun i xi
kits'in Felipe.

14 NKk'ie nga kint'é én ja postru xi tjintu
nanki Jerusalen nga xuta xi tjin ante Samaria
kits'inkjathin éhen Ntiand, as'ai Kits'inkji yo Pedro
ko Jua. 15NK'ie nga incha j'ai joo yo, kinchjantjai
Xuta Samaria nginkun Ntiana tu xi ts'iinkjathin ra
Espiritu Santo. 16 At'aha ndaha nku najmi kjee
f'aijihin Espiritu Santo ko tu ntaha kisaténtdha
xuta nga Kits'inkjaihin Jesu. 17 As'ai Pedro ko
Jua kingjénne ntsja xuta ko kits'inkjaihin Espiritu
Santo.

18 Kikie Simon nga Kits'inkjaihin xuta Espiritu
Santo nk'ie nga kingjénnehe ntsja ja postru. As'ai
kingjén'a toon ja postru 19 nga b'i kitsuhu:

—K'uainu ko an nga'yun xu'bi, tu xi nk'ie nga
ngjuenné ntsahana tu yaha ni ta ts'iinkjaihin Es-
piritu Santo.

20 As'ai b'i kitsu Pedro:

—Kandyjai ko ta kandyja tjoohin, at'aha b'an'e
tin'enkjintak'uin nga toon ma ch'atsekoho ni xi tsja
Ntiand. 21 Najmi ji tsuhu ri ko najmi ji tjehen ri
xa xu'bi, at'aha najmi kixi tjiya animahi nginkun
Ntiand. 22 T'inchj'aha ri animahi ngat'aha ngatit-
sun xu'bi ko chubanimakoi Ntiang, tsa tu 'yaha
ts'iinndyjat'ahi ni xi kuan'enkjintak'uin. 23 At'aha
tibe nga najmi je tjiya animahi ko tibe nga ni
ch'onk'uun tji'yihin ji.

24B'j kitsu Simon:

—Chubanimakoo Ntiana tu xi ndaha nku ni xi
kuak'ihinnu najmi nibanehena.

25 NKk'ie nga ja incha y'énijmi éhen Ntiand yo
Pedro ko Jua ko y'éjfia chjihi xuta yaha Jesu, as'ai
kik'dya ngdha nanki Jerusalen. B'a ts'in incha j'aha
nkjin ante nanki xi tjin ante Samaria nga y'énjjmi
ts'thin én nda tsuhu Jesu.

B'i ts'in kinchjanijmiko Felipe nku nda xi nibdha
ante Etiopia

26 As'ai nku ntitsjehe Ntiana kinchjakoho Felipe.
B'i kitsuhu:

—Tisintjein ko chjubéi niya xi bitju Jerusalen
nga t'in nanki Gaza.

Ante kixiu f'a niyd xu'bi. 27 As'ai tsisintjen
Felipe ko ngji, ko aya niydo kisatéjin nku nda xi
nibaha ante Etiopia. NKku nda eunuko niu, nku
nda k'aku xi ts'inxdt'aha na Candace xi na reinaha
xuta Etiopia. Kui xi f'atjo ngayjee toohon na reina.
Ntianda ngji ts'intsjoho ndo nanki Jerusalen 28 ko
ja tib'dya ngaha nankihi. Ya xi tjenko kab'ejfiaya
ko tits'inya xujun éhen Ntiana xi y'ét'a nda profeta
Isaia. 29 As'ai Espiritu b'i kitsuhu Felipe:

—T'ihinse tifiaihj nda xi kab'ejfiaya ya jan.

30 Nk'ie nga tsichuk'ihun, kint'é Felipe nga
xXujun xi y'ét'a nda profeta Isaia tits'inya ndo. As'ai
b'i kitsuhu:

—¢A timankjihin ni Xi tin'eyai?

31 —;Nku ts'in kamankjihinna nga najmi tjin xi
kuitsuya sisinna? —Kkitsu ndo ko tsankihi Felipe
nga kuiyajnut'aha.

32B'i ts'In tjit'a ma nga tits'inya ndo:



Ni xi kits'in ja postru 8:33 XXX Ni xi kits'in j& postru 8:40

Ngji n'ek'ien xi nkuhu chutsanka, najmi kikjex'a
ts'a,

xi nkudhu chutsanka xi tichj'ajnu tsankaha.

33Kichajnucha ko najmi naxu kin'ehe kjua.

Tsichakja ntjehe at'aha kin'ek'ien.

34 As'ai b'i ts'in kinchja nda k'aku xi nibdha
Etiopia nga kingjasjaiyaha Felipe:

—T'inyani, ¢ya xi tinchjanijmiyaha nda profeta
ei? ¢A Kkui tinchjanijmiyaha yjoho a ra kj'aihi xi
tinchjanijmiyaha?

35 As'ai kinchja Felipe. Ma nga tits'inya ndo
kik'atuts'ihin ra nga kitsuyaha én nda tsuhu Jesu.
36Nk'ie nga tiincha ts'in niy4, tu incha tsichuhu ma
nga tjin ntanijua ko b'i kitsu nda k'aku Etiopia:

—A ntdnijua ei. ;A najmi kamaha satént4?

37B'i kitsu Felipe:

—Tsa ngayjee animahi s'ejihin yaha Jesu, kama.

B'i kitsu ndo:

—S'ejinna nga Jesucristo xi Ntihi Ntiana.

38 As'ai b'a kitsu nga s'ejiia'yun y6o ko nga joo
tsitjujenya ma tijiia ntanijuo. As'ai Felipe tsaténta
ndo. 39 Nk'ie nga incha tsitjujin nténijuo, Es-
piritu Santo ngjiko t'axihin Felipe. Nda k'aku
xi nabdha Etiopia najmi ta kikiehe Felipe, tunga
tsjoho kik'iehe nk'ie nga kits'inndjut niyaha.

40 Tsichu Felipe nanki Azoto ko xki ante ngji
nga y'énijmi én nda tsuhu Jesu santaha nkuhu nga
tsichu nanki Cesarea.

9

B'its'injakj'a Jesucristo nda Pablo

1Saulo tu nku tsinchdnkjihun ra xuta xi s'ejihin
Nda Ntiand Jesu nga mjehe ts'iink'ien. Kui nga
ngjisehe ra nda na'mi titjuun 2 ko tsankihi xujun xi
ma nga ti'baihi kjua, tu xi kama ngjuaihi ni'ya sin-
agoga xi tjin nanki Damasco ko kuangisjai yo xuta
xi s'ejihin Jesu ko Kkj'uaikonijé nanki Jerusalen,
ndaha tsa jax'in ko ndaha tsa jminchjin.

3Tunga nk'iehé nga tits'in niya ko ja tibichu tifia
nanki Damasco, tjen'yun Kkits'in ndzjehé ra Saulo
nku nd'i xi nibaha nk'a jan. 4 As'ai tsijne t'anankiu
ko kint'é nku nta xi b'i kitsuhu:

—Saulg, Saulg, ¢4 an tjennki unchahani?

>—;Yahaji, Nda Ntia? —Kkitsu Saulo.

B'i kitsu xi kinchjakoho:

—An Jesu xi tjennki unchai. ¢ Tisintjein ko t'in
ajin nantio. Yo k'uinyahi ni xi tjihin nga n'ei.

7Kitsankjun ja xi tjenko Saulog, at'aha kint'é nto
tunga najmi ch'a xi kikiehé. & As'ai tsisintjen
Saulg, tunga nk'ie nga kikjex'd tunkun najmi ta
kama chjihi ra. Kui nga tu kichjubénkihi ni nga
ngjiko jéo nanki Damasco. 9 Yo kamaha jan nistjin
ngay'ejiiaka. Najmichuminihixikikjine ko najmi
chumi ntaha xi kik'i.

10 Damasco y'ejfia nku nda xi tjennkihi Jesu xi
'mi Anania. Kui xi Nda Ntiana tsakuchjihj yjoho xi
nkuhu tsa nchini kik'aihi ko b'a kitsuhu:

—iJi Anania!
—A an ei, Nda Ntia —kitsu Anania.
11B'j kitsuhu Nda Ntiana:

—Tisintjein ko t'in niyaté xi 'mi Niya Kixi.
Ni'yaha Juda chasjaiyai nku nda xi nibaha nanki
Tarso xi'miSaulo. Ntiand tinchjako ndo. 12Jakama
chjihi xi nkuhu tsa nchini kuak'aihi nga nku nda

xi 'mi Anania kafas'en ma tijfia ko nga kamjénehe
ntsja tu xi kama chji ngaha ra.

13 B'i kitsu Anania:

—]Ji Nda Ntia, nkjin xuta titsuyana xi nkd k'uhun
ndo ko ni xi najmi nda xi kits'thin xuta xi ts'i xi
tjintu Jerusalen. 14Ja na'mik'aku ja kitsjaha kjua xi
ma nga kama ngjuaiko kjua'yun ngayjee xi s'ejihin
ji.

15 As'ai b'i kitst Nda Ntiana:

—T'in, at'aha an ja j'ajidn ndo nga kui xi
k'uénijmihj an xuta xi najmi ntje Israel tjehen ra
ko ja rei ko xuta xi ntje Israel tjehen ra. 16 An
kuakuchjihi nk'ie nga nkjin kjuanima Kkj'uajin
ngat'ana.

17 As'ai ngji Anania. Jas'en ni'ya md nga tijfia
Saulo ko kingjénne ntsja nga b'i kitsuhu:

—Ji nda nts'é Saulo, Nda Ntiand Jesu xi
tsakuchjihi yjoho aya niyd ma nga tinibai, kui
kuats'in nibana tu xi kama chji ngaha ri ko tu xi
tséjihin r1 Espiritu Santo.

18 Tjen'yun tsitjunkihi tunkun Saulo ni xi b'a
k'un tjabaxkfi k'un ko kama chji ngaha ra. As'ai
tsisintjen ko kisaténtd. 19 Nk'ie nga ja kikjine
nichine, kisaku nga'yun ngaha ra ko chuba nistjin
y'ejflajihin xuta xi yjankihi Jesu xi tjin Damasco.

B'i ts'in y'énijjmi tjuhun éhen Ntiand Saulo nanki
Damasco
20 As'ai y'énijmi Saulo éhen Ntiand ni'ya sina-
gogaxitjinyongab'akitsungaJesuxiNtihj Ntiana.
21Kama nkjuhun ngayjee xuta xi kint'éhe. B'iincha
kitsuhu xinkjin:

—¢A najmi kuihi ndai xi tjennki unkie xuta xi
s'ejihin Jesu nanki Jerusalen? Ko ta kui xa j'aihi ei
tu xi ngjuaikonijéhe xuta nginkun ja na'mi k'aku.

22 Tunga tu sahda 'yun y'énijmi sa Saulo ko
y'éjia chji nga Jesu xi Kits'in niba Ntiana.
Kits'inndyjajihin xuta xi ntje judio tjehen ra xi
tjintu Damasco. 23 Nk'ie nga j'a nkjin nistjin, as'ai
y'éndako Xinkjin ja judio nga incha ts'iink'ien Saulo.
24 Tunga tjihin xi kitsiyaha Saulg ni xi y'énda
j6éo. Nistjin nistjen incha kikunntd ankjuaha
nankiu tu xi ts'iink'iehen Saulo. 25 As'ai xuta xi
yjankihi Jesu tsasinkoho Saulg. Y'éyaha nku nisin
ko kikjejenntjaihi xjoho nankiu nga jyuun.

B'i kama nk'ie nga j'ai tjuhun Saulo nanki
Jerusalen

26 Nk'ie nga tsichu Saulo nanki Jerusalen,
mjehe nga kamangujinko xuta xi yjankihi Jesu,
tunga kitsankjuhun ra ngayjee joo, at'aha najmi
kis'ejihin tsa ja ta nku nda xi tjennkihi Jesu Saulo.
27 As'ai Bernabe ngjiko Saulo nginkun ja postru
ko kitsuyaha xi nku ts'in aya niydo kikie Saulg Nda
Ntiana ko nga Nda Ntiana kinchjakoho ko xi nku
ts'In ndja y'énijmi éhen Jesu nanki Damasco.

28 As'ai y'ejiia Saulo nanki Jerusalen. Y'emako
ja postru ko ndja y'énijmi nga tsakuya yaha Nda
Ntiana Jesu. 29 Kinchjanijmiko ko y'ésiko xuta xi
ntje judio tjehen ra xi nchja én griego. Tunga ja
xu'bi tsangisjai niya xi nku ts'in kama ts'iink'ien
Saulo. 30 Nk'ie nga kint'é ja nts'eé ni xu'bi, as'ai
ngjiko Saulo nanki Cesarea. Ja kamog Kits'inkji
Tarso.

31Kis'ehe kjuajyu xuta ninku xi tjin ngayjee ante
Judea, ante Galilea ko ante Samaria. 'Yun kis'ejin
saha Ntianad. Kikienkjun Ntiana nga y'entu ko
Espiritu Santo tsasinkoho nga 'yun kama nkjin sa.

B'i ts'in kits'innkihi Pedro nda Enea

32 Nk'ie nga tsu'bak'un Pedro xuta ninku xi tjin
xKki ante, as'ai ta j'aisehe xuta xi ts'e Ntiand xi tjin
nanki Lida. 33 Yo kikie nkunda xi 'mi Eneaxijin nu
tjthin nga Kkjijfiasun nachan, at'aha nta sjai. 3¢ As'ai
b'a kitsuhu:

—IJi Enea, Jesucristo tits'innkihi. Tisintjein ko
t'endai kamahi.

Ta kuihi chubo tsisintjen Enea. 35 Ngayjee xuta
Xi tjintu Lida ko Saron kikie nga tsisintjen Enea ko
kits'inkjaihin Nda Ntiana.

B'i ts'in Kits'inkj'dlyaha Pedro tachjutin Tabita

36 Nanki Jope y'ejfia nku tachjuun xi tjennkihi
Jesu xi 'mi Tabita, j'ain xi tsuhu ra Dorca nga én
griego. Kui xi ngayje nistjin kits'in ni xi nda ko
kitsjdha xuta x'an ni xi machjéhen. 37 Kui nistjiun
kisate ch'in ko k'ien. Askahan nga ja jejnu yjonin-
tehe, kis'ejfia nku aya 'ma.

38 Nk'ie nga kint'é xuta ni'yakuydha Jesu xi
tjintu nanki Jope nga nanki Lida tijfia Pedro, as'ai
kits'inkjisehe jo j&, at'aha tifia maha xinkjin nankiu.
B'i kitsu joo nga j'ai nchjako Pedro:

—Najmi tu n'ek'andayai. Nibaaseni.

39 As'ai tsisintjen Pedro ko ngjiko jéo. NK'ie nga
ja tsichu nanki Jope, xuta xi tiincha yo ngjikoho
aya 'ma xi ma nga kjijiia yjoninte k'ien. Ngayjee
jminchjin xi ja K'ien x'ihin j'aitset'aha Pedro nga
tlincha kjinta ko tiincha baku x'¢tji ko kj'al sa

najyun xi ts'innda Dorca nk'ie nga y'ejiia. 40 As'ai
kik'onsje Pedro ngayjee xuta xi tiincha yo ko
tsasinkunch'in nga kinchjako Ntiana. Tsase ts'ihin
ra yjoninte k'ien nga b'i kitsu:

—]Ji Tabita, tisintjein.

As'ai kikjex'dnki tunkun tachjuun. Nk'ie nga
kikie nga yo sijfia Pedro, y'ejfia kutu. 41 Pedro
jakj'a ntsja tachjuun ko kikjesintjen. Kinchjaha
xuta ninku ko jminchjin xi ja k'ien X'ihin ko
Kkits'inkjas'en tik'un ngdha ra tachjuun. 42 Ngayjee
Xuta Xi tjin nanki Jope kint'é ni xi kamoog ko nkjin
xi kis'ejihin Nda Ntiand Jesu. 43 NKjin nistjin
kamaha Pedro nga y'ejiia nanki Jope ni'yaha nda
Xi'mi Simon xi f'axi tjabaxin.

10

B'its'in ngjisehe Pedro nda Cornelio

INanki Cesarea y'ejfianku nda xi 'mi Cornelio xi
nda jun k'akuhu j4 jun xi 'mi J4 jun Italiano. 2 Kui
ko ngayjee xuta xi tjintu ni'yaha tjoho ko benkjun
Ntiana. Tsjdha xuta x'an ni xi machjéhen ko
tehente nchjako Ntiand. 3 Nku niya nkd ra ma nga
chuba jan nga ngixuun kama chjihi nku ntitsjehe
Ntiana xi nkuhu tsa nchini kik'aihi kamaha. Kikie
Cornelio nga jas'en ntitsjee ma tijfia ko b'a kitsuhu:

—1Ji Cornelio!

4 —¢Mi nihi, Nda Ntia? —XKkitsu Cornelio nga
tsase ko titsankjuhun ts'thin.

B'i kitsu ntitsjee:

—Tsasinfijuhu Ntiand ni xi tsinchihi ko tibe nga
ti'baihi xuta x'an ni xi machjéhen. > Kui nga
n'ekjihini nankiJope ja xikuinchjaha ra Simon, kui

xi ta 'mi Pedro. 6 Kui xi tijfia ni'yaha nda Simon
Xif'axi tjabaxin, nda xi tifia andai ntachak'uun sijfia
ni'yaha.

7 NK'ie nga ja ngji ntitsje xi tlnchjakOhO as'al
klnch]aha Cornelio jo ja musuhu ko j'ajin ajihin
jd jun xi tjihin nku nda jun xi tjoho Ntiana.
8 Kitsuyaha ngayjee ni xi kamoo, as'ai Kits'inkji
nanki Jope.

9 Nistjin xi ma ndyjuun, nk'ie nga tits'in niya
joo ko nga ja tibichu tifia ajin nantio, Pedro ngji
nchjako Ntiand nk'a ni'ya md nga tijiia, nka ra ma
nga chuba te jo. 10 As'ai tu kama bjohé ra ko mjehe
kjine ni. NK'ie nga tis'echjahan nichine, kama
chjihi nku ni xi nku joyaha tsa nchini kik'aihi
kamaha. 11 Kikie nga tsix'a nk'a jan ko nga nibajen
t'anankiu nku ni xi b'a tjin xi nka joyaha nku
najyun tjebe chanka xi tjit'a'yin nga fijuu nkun.
12 Tjintuyd ayaha niu ngayje tikja chu xi b'ema ko
Xi b'éfe yjoho t'anankiu ko nise xi b'ematjen nk'a
jan. 13 As'ai kint'é Pedro nku nta xi b'i kitsuhu:

—Pedro, tisintjein. N'ek'iein chu ko chinei.

14 B'i kitsu Pedro:

—Najmi, Nda Ntia. Ndahachi najmi kjee Kkjine ni
Xi tijfia nkjuhun kjuatéxumoo nga kama chine, ni xi
najmije nginkun Ntiana.

15 As'ai ta kinchja ngdha nto niyd xi ma joho. B'i
kitsu:

—Ni xi kits'in Ntiana nga ja je nginkun, najmi tu
ji 'mihi nga najmi je.

16 Jan niya b'a kama, as'ai ngjinji ngdha niu
nk'a jan. 17 Nk'ie nga ta tits'innkjink'uhun Pedro
nku tsuhu ra ni xi kama chjihi, tu tsichuhu asti
ankjuo ja xi kits'in niba nda Cornelig. Kisakuhu

j6o ni'yaha Simon, nda xi f'axi tjabaxin. 18 As'ai
kingjasjaiya tsa yo tijfia Simon xi ta 'mi Pedro.

19 Nk'ie nga tu nku tits'innkjink'uhin Pedro ni xi
kama chjihi, Espiritu Santo b'i kitsuhu:

—Chase mai. Jan ja tibangisjaihi. 20 Tisintjein ko
titjujein. Najmi tu n'ejo tak'uin nga t'inkoi, at'aha
an kats'in niba joo.

21 As'ai tsitjujen Pedro nga j'aisehe joo ko b'i
kitsuhu:

—An xi tibinchisjo. ¢Mi xdha xi kj'adihinu?

22B'a incha Kkitsu jéo:

—Nda jun k'aku Cornelio kats'in nibani.
Benkjun Ntiana ndo ko naxu ts'in ni xi ts'in. Nda
ts'in nchjanijmiyaha ra ngayjee xuta judio ndo.
Nku ntitsjehe Ntiana b'a kitsuhu nga kjuaichj'aihi
nga k'uin ni'yaha ko nga kuasinfijuhu ni xi k'aihin.

23 Kits'inkjaihin Pedro joo ko yo incha Kits'inkj'a
nistjen. Nistjin xi ma ndyjuun ngjiko joo. Ta
ngjiko k'ua ja ninku xi tjin nanki Jope. 24 Nistjin
Xi ma joho tsichu nanki Cesarea. Tikuya Cor-
nelio ko ta tikuyd xuta xi kits'inkint'é, kui xi xuta
xinkjin ko xuta xi nda nchjakoho. 25 Nk'ie nga
ja tifas'en Pedro ayoo, Cornelig j'ai ts'inkjaihin ko
tsasinkunch'int'aha nga Kits'intsjoho. 26 Tunga kik-
jesintjehén ra Pedro ko b'i kitsuhu:

—Tisintjein. Ta xutana xi nkuhu ji.

27 Tinchjako ts'thin nga jas'en ayoo ko kikie nga
nkjin xuta kama fijaku yo. 28 As'ai b'i kitsuhu:

—Jun yo nga nku nda xi ntje judio tjehen ra na-
jmi tsjantehe kjuatéxumaha tsa kama fijako xuta xi
najmi ntje judio tjehen ra ko tsa kjuas'en ni'yaha.
Tunga Ntianaha tsakuchjina nga najmi tjihin nga

kj'uajian xuta, tsa xi je ko xi najmi je xi nku titsu
kjuatéxumani. 29 Kui kjuaha nk'ie nga kichuba-
hany, najmi jo jan tjihinna nga kjudisenuu. Kui b'a
mabha, t'inyahanu mi kjuaha nga kichubahanu.

30 As'ai b'i kitsu Cornelio:

—Ma fju nistjin, nka ra ma chuba jan nga
ngixuun, ni'yana tinchjaka Ntiand. Tu j'ai sinjfiaha
nku nda xi tib'at'ai najyun xi yja. 31 Kui xi
b'a kitsuna: “Cornelig, Ntiana tsasinfijuhu ni xi
tsinchihi ko tibe nga ti'baihi xuta X'an ni xi
machjéhen. 32 Kui nga n'ekjihini nanki Jope ja xi
kuinchjaha ra Simon, kui xi ta 'mi Pedro. Kui
Xi tijia ni'yaha Simon xi f'dxi tjabaxin, nda xi
tifila andai ntdchak'uun sijfia ni'yaha.” 33 Kui nga
tjen'yun ngjichj'ahdna ji, ko nda kuan'ei nga kjuai.
Kui kjuaha kabintsubahani ei ngayjei nginkun
Ntiana tu xi k'uasinfijuhu ri ngayjee én xi kitsuhi
Ntiana nga kuixinyanj.

B'i ts'in y'énijmi Pedro éhen Ntianda ni'yaha Cor-

nelio

34 As'ai b'i kitsu Pedro nga kik'aha éhen:

—Mankjinna nd'ai nga kjuaxi kjaihin nga najmi
ngabi ts'in Ntiand ajihin xuta. 35 Ts'inkjdin nihj
tu ma xuta naxinantdha ni xi tjin asunntee xi
benkjuhun ko xi naxu ts'in nginkun.

36°’Ntiana kits'inkint'é xuta xi ntje Israel tjehenra
énnda tsuhu Jesucristo. Kui xi Nda Ntiaha ngayjee
xuta ko kui xi tsjdha xuta kjuajyuhu Ntiana. 37 Yo
én xi kichuba ngayjee ante Judea, b'aha ra ante
Galilea nk'ie nga ja kamaha Jua nga tsaténta ko
y'énjjmi éhen Ntiand. 3% Yo xi nku ts'in Ntiana
kits'in nibdjen Espiritu Santg nga j'aitsejihin ra

Jesu, nda xi nibdha nanki Nazaret, ko Kitsjdha
nga'yun. Kui xi kikjatsu'ba nga Kits'in ni xi nda ko
kits'innkihi ngayjee Xi tjintujihin jdnindoo. Ntiana
kits'inxajihin Jesu.

39°Tin kiyai ko bixiyai ngayjee ni xi kits'in Jesu
ante Judea ko nanki Jerusalen. Kis'et'a kruu nga
kin'ek'ien. 40 Tunga Ntiandhd kits'inkj'diya ngdha
ra ngabayoo nistjin xi ma jahan ko tsakuchjini.
41 Najmi ngayjee xuta tsakuchjihi yjoho, tu nkuhu
jin Xi j'ajin titjunni Ntiand nga kuixinyai xuta
xingisoo. Jin kichinekoi ko ki'yukoi nk'ie nga ja
j'ailya ngaha ra ngabayoo.

42 ’Y'éxani nga tjihin nga k'uénjjmihi xuta ko
kuixinyai nga Ntiana kitsja xdha nga kui kuasehe
ni xi nda ko ni xi najmi nda kits'in xuta xi
tjintu tik'un ko xi k'ien. 43 Ngayjee ja pro-
feta kinchjanijmiyaha Jesu. B'a incha kitsu nga
ngat'aha Jesu kama ndyjat'aha ra jéhe ngayjee
xuta xi s'ejihin.

B'its'in kits'inkjdthin Espiritu Santo xuta xi najmi

ntje judio tjehenra

44NKk'ie nga ta tinchjaha Pedro, tu nibajennehé ra
Espiritu Santo ngayjee xuta xi tiincha basinfijuhu
én Xi tinchja. 4> Kama nkjuhun ja ninku xi ntje
judio tjehen ra xi tjenko Pedro nk'ie nga kikie
nga Ntiana kitsjaha Espiritu Santo xuta xi najmi
judio. 46 At'aha kint'é nga kj'ai kj'ai én kinchja
xuta ko nga Kkits'inkie yjoho nga Ntiana xi tjihin
kjuachanka. As'ai b'i kitsu Pedro:

47— A tjin xi najmi tsjante nga saténtd xuta xu'bi
Xija kuats'inkjaihin Espiritu Santo xi nkuhu id?

48 B'a kitsu Pedro nga saténtd xuto at'aha ja
kis'ejihin Jesucristo. Ja kamoo, tsinchihi Pedro
nga k'uéjia sa yo.

11

Pedro b'i ts'in kitstlyaha xuta ninku Jerusalen ni

xi kamani'yaha Cornelio

1 Kint'é ja postru ko ja nts'eé xi tjin ante
Judea nga xuta xi najmi ntje judio tjehen ra ta
kits'inkjaihin éhen Ntiand. 2 NK'ie nga j'ai ngdha
Pedro nanki ]erusalen y'ésikoho ja judio xi tiincha
tsu nga tjihin nga n'e ni circuncision xi nku nga
titsu kjuatéxumoo. B'i kik'ihin:

3 A jitsitjas'ehenni ni'yaha ko kichinekohoni
ja xi najmi kin'ehe ra ni circuncision?

4 As'ai kik'atuts'ihin Pedrg nga kitsuya chich'in
ngayjee ni xi kamoo. B'i kitsu:

>—NK'ie nga tinchjaka Ntiana nanki Jope, kama
chjina nku ni xi nkuhu tsa nchini kik'aina. Kikie
nku ni xi b'a tjin xi nku joyaha nku najyun tjebe
chénka xi tjit'a'yin nga fijuu nkun. Nibajehen nk'a
jan ko j'aijén santaha ma tijjiia. 6 NKk'ie nga tsase
nda nda mi nihi xi tiinchaha, kikie chu xi b'ema,
chu xi tjin ngijiide, Xi b'éfe yjoho t'anankiu ko nise
xib'ematjen nk'a jan.

7°As'ai kint'e nku nta xi b'i kitsina: “Pedro,
tisintjein. N'ek'iein chu ko chinei.” 8 B'a kixian:
“Najmi, Nda Ntia. Ndahachi najmi kjee Kkjine ni xi
tijila nkjuhun kjuatéxumoo nga kama chine, ni xi
najmi je nginkun Ntiand.” 9 As'ai ta kinchjakoho
ngahana nta xi nibaha nk'a jan niya xi ma joho.
“Ni xi kits'in Ntiand nga ja je nginkun, najmi tu ji

'mihi nga najmi je nginkun”, kitsina. 10 Jan niya
b'a kama, as'ai ngjinji ngaha nk'a jan ngayjee niu.

11°Ta kuihi chubo tsichu ni'ya xi md nga tiijfia
jan ja xi nibaha Cesarea nga j'aikj'dna. 12 B'a
kitsuna Espiritu nga najmi jo jan kamana nga
kfinka joo. Ta ngjikona ja nts'eé xi jun xu'bi ko
tsitjas'ein ni'yaha ndo. 13 As'ai kitstlyanj xi nku ts'in
kikie nku ntitsje aya ni'yaha nga j'ai sinjfiat'aha
ko b'a kitsuhu: “N'ekji naki Jope ja xi kuinchjaha
Simon, kui xi ta 'mi Pedro. 14 Kui xi kuinchjakohi.
En xi kuitsuhi, kui xi ts'iink'ankihi ko ngayjee xuta
Xits'l”

15°NKk'ie nga kik'atuts'ithin nga kinchja, Espiritu
Santo nibajennehe xuta xu'bo xi nku ts'in nibajen-
nend nga tjuhun. 16 As'ai j'ditsjenna ni xi kitsuna
Nda Ntiand: “Ntanijua tsaténtaha Jua tunga maha
jun, Espiritu Santo saténtdhanu.” 17 Kui b'a maha,
tsa Ntiana ta titsjdha ra xuta xu'bo ta kui nihi xi
kitsjana xi s'ejinnd Nda Ntiana Jesucristo, ¢yaha an
tsa k'uechjdha ra Ntiana?

18 Nk'ie nga kint'é j6o ni xi kitsu Pedro, najmi ta
ngji kontraha ra. Tu saha Kits'intsjoho Ntiand. B'i
incha kitsu:

—A xuhu ta koho xuta xi najmi ntje Israel tjehen
ra Kkitsjaha Ntiana nga ngjuaikj'aha ra animaha tu
xi kama k'iéntu tik'un sihin.

B'i kama nga kis'enijmi éhen Ntiana nanki An-
tiokia

19 Nk'ie nga kin'ek'ien Esteban, ta kin'e uncha
xuta ninku xi k'og. Xi kindzjoya incha tsichu san-
taha ante Fenicia, xjo Chipre ko nanki Antiokia.
Tu nkuhu xuta xi ntje judio tjehen ra y'énijmihi

éhen Ntiana. 20 Tunga kis'ehé ajihin jéo k'ua ja
Xi nibaha xjo Chipre ko ja xi nibdha ante Cirene
xi incha tsichu nanki Antiokia ko kinchjako xuta
Xi najmi ntje judio tjehen ra, xi nchja én griego.
Y'énijmihj xuto én nda tsuhu Nda Ntiana Jesu.
21 Nga'yuhun Ntiand tsasinkoho ko nkjin kama xi
kis'ejihin ko kits'inkjaihin Nda Ntiana.

22 As'ai kint'é xuta ninku xi tjin nanki Jerusalen
ni xu'bi. Kui nga Kits'inkjihi Bernabe nanki An-
tiokia. 23 NKk'ie nga tsichu Bernabe yo, kikie xi nku
ts'in Ntiana titsjdha kjuandaha xuta xi tjin yo ko
kama tsjoho. B'a kitsuhu ngayjee xuta nga ngay-
jehe k'un kas'ejin tehentehe Ntiand. 24 B'a ts'in
kinchja Bernabe at'ahanda animaha. Kitsejihin ra
Espiritu Santo ko 'yun s'ejihin Ntiand. Nkjin nkjin
sa xuta kis'ejihin Nda Ntiana yo.

25 As'aingji Bernabe nanki Tarso nga ngjingisjai
Saulo. 26 Nk'ie nga kisakuhuy, j'aiko Antiokia.
Yo y'entujihin xuta ninku nku nu tjihin ko incha
tsakuyaha nkjin nkjun xuta. Xuta ni'yakuyaha Jesu
xi kis'e Antiokia, kui xi tjun kik'in xuta cristiano.

27 As'ai tsitju nanki Jerusalen k'ua ja profeta nga
ngji nanki Antiokia. 28 Nku ndo xi 'mi Agabo tsas-
injfia nk'ie nga Espiritu Kits'inkinchjaha ko kitsuya
nga kjintia s'e ngayjee asunntee. B'a kama nk'ie
nga tjihin xa nda titjun Roma xi 'mi Claudio.

29 Nk'ie nga kiyaha nga b'a kama, as'ai y'éndako
xinkjin xuta ni'yakuyaha Jesu xi tjin nanki An-
tiokia xi ma nga tsja nga nkunku ni xi tjihin xi nku
ts'in behe k'un, tu xi kuasinkoho ja nts'eé xi tjin
ante Judea. 39B'a incha kits'in ko Kits'inkji Bernabe

ko Saulo nga kui xi ts'iinkjas'ehen toon chje jachaha
xuta ninku.

12

B'i ts'in kin'ek'ien Santiago ko b'i ts'in
kin'ekjas'en nubayd Pedro
1 Kui nistjin xubo nda rei Herode Agripa
jakj'anijé k'ua xuta ninku tu xi kits'in'uhun ra. 2B'a
kitsu nga kicha n'ek'iehen Santiago nda nts'e Jua.
3 Nk'ie nga kikie nga tsjo kamaha ja judio ni xi
kits'in, ta jakj'dnijé Pedro. S'i Pascua b'a kamoo,
nistjin nga chine ninkuan xi najmi tjihin na'yu
san.
4NKk'ie nga jakj'anijé Pedro, kits'inkjas'en nubaya
ma nga fju tjihin Kkits'ink'a Xinkjin ja jun xi
kunntaha. At'aha mjehe Herode ts'iinkokjua Pedro
nginkun xuta nk'ie nga kj'ua s'fu. > Kui nga kichun-
ntaha Pedro nga kjiyaha nubayodo, tunga 'yuhun
kinchjako Ntiana xuta ninku nga tibankintjai Pe-
dro.

B'its'in tsitju nubayoo Pedro

6 Ni xi kama nku nistjen kintehe ni nga
ts'iinkokjua Herode Pedro nginkun xuta, Kkjife
Pedro nga kjijfiaya masehen jo ja jun. Jo n'ukicha
tjlkjaha. Ko kj'ai ja jun xi tiincha kunnta ankjua
nubaydo. 7 As'ai tu nkuhu ntitsjehe Ntiana j'ai
sinjiia yo ko kama ndzjen aya nubayoo. Kits'inko
tjlaha Pedro nga Kits'inkj'aha ko b'i kitsuhu:

—XKitsa tisintjein.

As'ai tsixuntu n'ukicha xi tjikja ntsja Pedro. 8 B'i
kitsu ya ntitsjee:

—T'e'yunkjai tjabaxin ndayahi ko tjayai tjabaxin
ntéhi.

As'ai b'a kits'in Pedro. B'i kitsu yaha:

—Tjasuntjiai najyun ndjuhi ko tsjénnkini.

9 As'ai kitsjennkihj Pedro ntitsjee nga ndaha na-
jmi be tsa kjuaxi a ra najmi kjuaxi ni xi tits'in
ntitsjee. B'a kamaha xi nkdhu tsa chini ti'baihi.
10 Incha j'a ma tjintu ja jun xi tjun tiincha kunntd
yo ko ta j'a xi ma joho. Incha tsichu ankjua
kicha xi tjen niydaté xi fi ajin nantio. Tsix'a suba
ankjuo. NK'ie nga incha tsitju ko j'a nku niyaté
tjihin, tjen'yun kindyjahd ntitsjee nga ngji t'axihin
Pedro.

11 As'ai kamankjihin Pedro xi nkuhu tsa j'a ngaha
ra ko b'a kitsu:

—Kjuaxi nga Ntiand kuats'in niba ntitsjehe.
K'uakasje'ana aya ntsja Herode Agripa ko ngayjee
ni xi tikuydha xuta judio.

12 NKk'ie nga ja kamankjihin ni xi kamoo, as'ai
ngji ni'yaha Maria naaha Jua xi ta 'mi ya Marco,
ma kama fjaku nkjin xuta nga tinchjako Ntiana.
13 Kits'inkjane Pedro ankjuo ko takjin xi 'mi Rode
jlaisehe. 14 Nk'ie nga kint'é takjiun ntaha Pedro,
'yun kama tsjoho ko tsangatsanka nga ngji tsuyaha
xuta xingisoo nga asti ankjuo sijiia Pedro. Ta
ndaha najmi kikjex'a ankjuo.

15— A tima luku ni? —kik'ihin.

Tunga b'aha kitsu takjiun nga kjuaxi niu.

—XKautsa ntitsjehe ni Pedro niu —Kkitsu joo.

16 Maha Pedro, tu nku tits'inkjanehé ankjuo. Nk'ie
nga kikjex'a ankjuo joo ko kikie nga Pedro niy, tu
ni xi kitsankjuhun. 17 Tunga Kits'ink'ajnihi ntsja Pe-
dro nga b'a kitsunga najmi kuinchjajdo. Kitsuyaha



Ni xi kits'in ja postru 12:18 xlv Ni xi kits'in j& postru 12:25

xinku ts'in Ntiana kik'onsjehe aya nubayoo ko b'a
kitsuhu joo:

—T'inyohoo Santiago ko ja nts'eé ni xi kamoo.

As'ai tsitju nga ngji t'axin.

18 Nk'ie nga kama seen, ndaha najmi be nku
ts'lin ja juun, at'aha najmi be ma kafihj Pedro.
19Kitsja kjua Herode Antipa nga kuinchisjai, tunga
najmi kisakuhu ra. Kui nga kits'inkokjuaha ja
jun xi tiincha kunnta nubaydo ko b'a kitsu nga
n'ek'ien. Kui nistjiun tsitju Herode Agripa ante
Judea nga ngjik'iejiia nanki Cesarea.

B'its'in k'ien Herode Agripa

20 Herode Agripa tijfiachdnko xuta nanki Tirg ko
xuta nanki Sidon. As'ai nkuhu Kits'in yjoho xuta
xu'bo nga j'aisehe Herode. Titjun nda kinchjako
nda Blasto, kui xi nku nda k'aku ajihin ja xi
ts'Inxat'aha nda rei. Askahan kinchjako nda rei
nga tsankihi kjuajyu, at'aha xuta nankihi j6o
nankihi nda rei b'atse nichine.

21 Nistjin xi kitsu Herode nga kuinchjanijmiko
jOo, kingja najyun tsjo tjihin ko y'ejiia ante ma nga
ts'in kjua ko kinchjaya. 22 As'ai b'i kitsu xuta nga
incha kikjintaya:

—Najmi nda xi tinchjai. Ntiahda niu.

23 Ta kuihi chubo nku ntitsjehe Ntiana kitsja
ch'ihin Herode, at'aha najmi tjun y'éjiia Ntiana tsa
kits'inkie yjoho nga Ntiandha xi chanka. Chjuntu
kikjinehe ko k'ien.

24 Tunga ngjindjuhu éhen Ntiand ko kis'enijmi
tu ma xi tjehén ni. 25 Bernabe ko Saulg, nk'ie
nga kama ndjuuhu xa xi kik'aihi nanki Jerusalen,
kik'dya ngaha nga ngjiko Jua xi ta 'mi Marco.

13

B'i ts'in kik'ai xaha Bernabe ko Saulo

1 Ajihin xuta ninku nanki Antiokia y'entu Bern-
abe, Simon xi ta 'mi Nda Jma, Lucio xi nibaha ante
Cirene, Manaen xi kama chako Herode Antipa xi
tsatéxuma ante Galilea, ko Saulo. Kui jaj xi ja
profeta ko ja maestru. 2 Nk'ie nga kama fijaku nga
tiincha ts'intsjoho Ntiand ko nga tjintu kjintia, as'ai
Espiritu Santo b'i kitsuhu:

—N'e t'axinnu Bernabe ko Saulo tu xi ts'ithin xa
xi tsjaha.

3Y'entu kjintia xuta ninky, kinchjako Ntiand ko
kingjénne ntsja Bernabe ko Saulo. As'ai Kits'inkji.

B'i ts'in y'énijmi éhen Ntiana Saulo ko Bernabe
xjo Chipre

4 Kui b'a maha, nk'ie nga kits'inkjihi ra Espiritu
Santo joo, incha ngji nanki Seleucia ko yo jas'en
nku tsutsu xi ngjikoho xjo Chipre. > NKk'ie nga
tsichu nanki Salamina, y'énijmi éhen Ntiand ni'ya
sinagogaha xuta judio xi tjin yo. Ta incha tjenko
ya Jua nga tibasinkoho.

6 As'aiinchaj'atikja ngayjee xjo Chipre ko tsichu
nanki Pafo. Yo kisatéjin nku ndatj'e judio xi 'mi
Barjesu. Nku nda profeta kits'in ma yjoho 7 ko
tjenko nda titjuhun Chipre. Nku nda kitikjua xi 'mi
Sergio Paulo nda titjuun. As'ai kinchjaha Bernabe
ko Saulg, at'aha mjehe kuasinfijuhu éhen Ntiana.
8 Tunga ndatj'ee, xi ta Elima 'mi ya nga én griego,
ngji kontraha Bernabe ko Saulo. Y'éch'oho nda
titjuun tu Xi najmi s'ejihin ra yaha Jesu.

9 As'ai j'aitsejihin ra Espiritu Santo Saulo, xi ta
'mi ya Pablo. Tsase'a ndatj'ee 10ko b'i kitsu:

—iJi xi tu nku ch'anachaha ri xuta ko 'yun
ch'onk'uin! iJi Xi ntihi ndanindoo, at'aha b'a tin'ei
xi nku ts'in! Ji xi tinchun kontraihi ngayjee ni
xi naxu nginkun Ntiana! ¢A tu nku n'etsitinni
ni xi nda tjthin Ntiana? 11 Nd'ai ngjuai kontrahi
nga'yuhun Ntiand. Kama kai. Chuba nistjin najmi
ta chahani ts'iu.

Ta kuihi chubo tjen'yun najmi ta kama chjihi ra
ndatj'ee. Kama jyuhun ko chuba kikjatsu'baha nga
tsangisjai nku xi kjébénkihi. 12 Nk'ie nga kikie nda
titjuun ni xi kamoo, kama nkjuhun ni xi tsakuya
Pablo nga yaha Nda Ntiand Jesu ko kis'ejihin Jesu.

B'its'in y'énijjmi Pablo éhen Ntiand ante Pisidia

13 As'ai Pablo ko ja xi tjenko jas'en nku tsutsu.
Tsitju nanki Pafo ko tsichu Perge, nanki xi
tijiiajihin ante Panfilia. Yo y'éjiia Jua joo ko kik'dya
ngaha nanki Jerusalen. 14 Pablo ko ja xingisoo
tsitju nanki Perge ko ngji nanki Antiokia, nanki
Xi tijiiajihin ante Pisidia. Nku xuatu jas'en ni'ya
sinagoga xi sijfia yo ko y'entu. 15 NKk'ie nga kin'eya
xujun kjuatéxumoo ko xujun ja profeta, b'i kitsu ja
k'akuhu xuta ni'ya sinagoga nga kinchja:

—Junjants'e, tsa tjinnuu én Xi k'iénjjmihuu xuta,
chubo nd'ai.

16 As'ai tsisintjen Pablo. Kingjénnk'a ntsja tu xi
kuasinfijuhu xuta ko b'i kitsu:

—Jun xi ntje Israel tjehennuu ko jun xi na-
jmi ntje Israel tjehennuu xi yankjun Ntiana,
tasinfijunu. 17 Ntiaha xuta Israel, kui xi j'ajihin ntje
chand ko nku naxinantd chdanka Kkits'in ma nk'ie
nga tjintu sa ante Egipto, ma nga y'entut'a x'an.
Askahan nga'yuhun kik'onsjekoho ntje chana ante

Egipto. 18 Kits'intsentaha ante kixiu nku ra ma
yachan nu. 19 Kits'inkje yatu nanki i xi tjin ante
Canaan ko kitsjdha ntje chana antehe tu xi kama
ts'ehe.

20°Askahan, nku ra ma tsa fiju unchan ko chate
nu, Ntiana Kkitsja xaha ja jue tu xi kuatéxumaha
ra naxinantana santaha nga tsichu nistjihin nda
profeta Samuel. 21 As'ai tsanki naxinantana nga
nku nda rei kuatéxumaha. B'a ts'in Ntiana kitsjaha
ra nku nda rei. Yachdan nu tjihin tsatéxuma Saul xi
ntihi Cis xi y'aha ra ntjehe Benjamin.

22°Askahan Ntiana kikje'aha x6o Saul ko David
kits'in ma nda reihi xuta. Kitsuya Ntiand ydha
David: “Kuasakina David ntihi Isai. Kuixinkunda
Xi tsjo maha animana, xi ts'iintjusunyje xi nku nga
ts'in mjena.” 23 Ntjehe David nibaha nda xi kitsuya
titjun Ntiand nga ts'iin nibasehe xuta Israel tu xi
ts'iink'ankihi. Kui ndo xi Jesu.

24’Kintehe ninga j'aiJesu, Jua y'énjjmihi ngayjee
xuta Israel. B'a kitsuhu nga tjihin nga ngjuaikj'aha
ra animaha ko saténtd. 25 Nk'ie nga ja tibichukjet'a
Xaha Jua, b'a kitsu: “¢Ya xi tibixiun nga an? Najmi
an nda xi tichuy6hoo. Askahan niba nku xi 'yun
nk'a tjen sa nga an, nga santaha najmi an tsuhuna
tsa an kjendaya n'ahu ntéhe.”

26 ’JTun ja nts'e, jun xi ntjehe Abraham ko jun
Xi najmi Israel tjehennuu xi yankjun Ntiana, fia
kin'e nibadnd én xu'bi xi ts'iink'ankind. 27 At'aha
xuta Jerusalen ko ja tjixdha najmi kamankjihin
yahaJesu ko ta ndaha ni xi tjit'a xujuhun ja profeta
xin'eya xki xuatu. Incha kitsu nga ngabaya tjehen
ra Jesu. B'a ts'in incha Kits'intjusuhun ni xi y'ét'a ja
profeta. 28 Ndaha tsa najmi kisakujihin mi kjuaha

nga kama n'ek'iehen, tunga tsinchihi ra Pilato nga
n'ek'ien Jesu.

29 °NKk'ie nga ja Kkits'intjusun jéo ngayjee ni xi
tjit'a Xujun éhen Ntiand ma nga tinchjanijmiyaha
Jesu, as'ai kikjejent'a kruu ko kingjdyanji. 30 Tunga
Ntiandhd kits'inkj'diya ngdha ra ngabayoo. 31Jesu
nkjin nistjin tsakuchjihi yjoho ja xi tsitjukoho ante
Galilea nga ngjikoho nanki Jerusalen. Nd'ai kui ja
xu'bo xi tiincha tsuyaha xuta ni xi incha kikie.

32°Jin ta tibixinyai én nda tsu xu'bi xi tinchja ni
Xi Ntiand kitsuya titjuhun ntje chdna nga tsjaha.
33 Kui niu xi ja kits'Intjusun Ntiand ngandand fia xi
y'ahand ntjehe ntje chand, nk'ie nga kits'inkj'aiyaha
Jesu ngabayog. Xi nku ts'in tjit'a xyjun salmo xki
jo: “Jixi Ntina, an xi tsichu ma Na'mihi.” 34 Ntiana
kits'inkj'aiya ngaha ra Jesu ngabayoo tu xi najmi ta
kuatsuhun yjonintehe. At'aha b'a kitsa: “Tsjanuu
kjuandana xi kixihin David.”

35°Kui nga b'a ta ts'in tjit'a yaha kj'ai salmo:
“Najmi k'uaintei nga kuatsun yjonintehe nda xi
ts'i.” 36 David, nistjin nga y'ejfia kits'in ni xi mjehe
Ntiana, as'ai k'ien. Kama fijjakuko xi chdha ko
jentu yjonintehe. 37 Tunga méha nda xi Ntiana
kits'inkj'aiya ngaha ra ngabayoo, kui xi najmi jentu
yjonintehe.

38’Kui b'a maha, jun ja nts'e, tjthin nga chahanu
ni xu'bi. Jesu kits'in nga kama ndyjat'aha xuta
jéhe. Kui nihi xi tib'enijmii nd'ai. 39 Kjuatéxumaha
Moise najmi kamaha Kkits'in ndainuu ngayjee jé xi
tjilnnuu nginkun Ntiand, tunga Jesu ts'in ndaihi jéhe
ngayjee xuta xi s'ejihin.

40°Kui nga chuhun ruu yjonuu nga najmi tu jun
nibanenuu ni xi y'ét'a ja profeta. At'aha b'i ts'in
tjit'a xujun éhen Ntiana:

41 Chasoo, jun xi chajnucho xuta xingisoo,

katuma nkjunnuu ko kandyjajihinson.

At'aha an ts'ian nku ni nistjin nga tintsuboo,

nku ni xi najmi s'ejinnuu ndaha tsa tjin xi
kuitsuyanuu.

42 As'ai tsitju ni'ya sinagoga Pablo ko ja xi tjenko.
Xuta xi tjin yo incha tsanki nga k'uinya saha ni
xu'bi xuatu xinkuu. 43 Nk'ie nga tsitju xuto, nkjin
xuta judio ko xi najmi judio xi benkjun Ntiana
kitsjennkihi Pablo ko Bernabe. Kui b'a kitsuhu
xuto nga tjihin nga k'aéntujin kjuandaha Ntiana.

44 Xuatu xinkuu xi mjehé kama fijaktyjee xuta xi
tjin yo tu xi kuasinfijuhu ra éhen Ntiand. 45 Tunga
nk'ie nga incha kikie ja judio xuta nkjiun, 'yun
kama nchini. Ngji kontraha ni xi tib'énijmi Pablo
ko ch'on kitsuhu. 46 As'ai 'yin ndja kinchja sa Pablo
ko Bernabe. B'i incha kitsu:

—Kamachjéhen nk'ie nga jun titjun
kis'enijminuu éhen Ntiana, tunga najmi tin'ekjaihin
ruu éen. B'a ts'in tibakuchjihinu nga najmi
tjehennuu nga kuintsuba tik'un siun. Kui
kjuaha nga tu sahad xuta xi tjin asunntee
kuankink'ienijmihi ri nd'ai. 47 At'aha b'i kitsunj
Ntiana nga y'éxani:

Ji xi nkud joyaha nku nd'i

xi tsjaha xuta xi tjin asunntee,

tu xi k'inkohoni én xi ts'ink'ankihi xuta
santaha ma fekuhu asunntee.

48 NKk'ie nga kint'é én xu'bi xuta xi najmi ntje
judio tjehen ra, kama tsjoho ko b'a incha kitsu

nga tjihin kjuachanka éhen Ntiand. Kis'ejihin ni xi
y'énijmi Pablo ngayjee xuta Xi ja j'ajin Ntiana nga
tjihin nga k'aéntu tik'un sin.

49 Ngjindju éhen Ntiand nga kis'enijmi ngay-
jee ante xu'bo. 50 Tunga ja judighd tsinchd'a
jminchjin xi benkjun Ntiand ko xi nda behe xuta,
ko ta tsinchd'a ja k'akuhu nankiu xi ma nga
tsinchdkjahan. Kitsjennki unkie Pablo ko Bernabe
ko kik'onsje nankihi.

51 As'ai y'étsujne ndyjo tsuku Pablo ko Bernabe
tu xi tsakuchjihi nga najmi kui xi tjihin jé. As'ai
incha ngji nanki Iconig. 52 Xuta xi yjankihi Jesu
Xi y'entu Antiokia, nanki xi tijfiajihin Panfilia, kis'e
nkjuhun kjuatsjo ko kitsejihin ra Espiritu Santo.

14

B'i ts'in ja ma kis'ehé ra ndjio Pablo ko Bernabe

nanki Iconio

1 NKk'ie nga jas'en Pablo ko Bernabe ni'ya sin-
agogaha xuta judio xi tjin nanki Iconig, incha
y'énijmi €hen Ntiana nga ixi nkjihin xuta ju-
dio ko xi najmi judig kis'ejihin ni xi tiincha
b'énijmi. 2 Tunga ja judio xi najmi s'ejihin ydha
Jesu tsinchakjahan xuta xi najmi judio xi ma nga
ch'on ts'in kuasehe ja nts'eé.

3NKjin nistjin ts'andayaha Pablo ko Bernabe yo.
Incha behe k'un nga Nda Ntiana Jesu tibasinkoho
ko ndja kinchjanijmiyaha kjuandaha Nda Ntiana.
Kin'echjén joo nga kits'in kjuankjun ko kama ni xi
tsakuchji nga kjuaxi én xi tinchja.

4 As'ai tsakjanya yjoho xuta nantio. Tjin xi ka-
mako xuta judio ko tjin xi kamako ja postru. 5]Ja

nankiu ko ja judio y'éndako ja tjixdo tu Xi ts'iin'uhun
ra ko k'uéhe ra ndjio ja postru. ¢ Nk'ie nga kint'é ja
postru niy, Listra ko Derbe incha tsanka, nanki xi
tjintujihin ante Licaonia. Ko ngji ya ante xi tjindai
yo 7mad nga ta incha y'énijmi én nda tsuhu Jesu.

B'i kama nanki Listra nk'ie nga ntia tin'e ma
Pablo ko Bernabe

8 Listra y'ejfla nku nda nima xi tu b'a ts'in najmi
mahd fi nkihu nga Kkitsin. Kui xi y'ejiia 9 nga
tsasinfijuhu ni xi tinchja Pablo. As'ai Pablo tsase'a
ndo ko kikie nga s'ejihin xi ma nga kamanda.
10 As'ai b'i kitsuhu nga 'yun kinchja:

—Tisinjfia kixi.

As'aiixikikjennk'dha ndo ko kikjatsu'ba. 11 Nk'ie
nga kikie xuto nixikits'in Pablo, b'iinchakitsunga
incha kikjintdya nga én Licaonia:

—Jakaf'aijénjinnd jo ntia. Yjonintehe xuta incha
kab'a.

12 B'a incha kitsu nga Bernabe xi ntia Zeus ko
nga Pablo xi ntia Hermes, at'aha Pablo xi tinchja.
13 As'ai nda na'mi xi ts'inxdha ntia Zeus j'aiko turu
ko naxu tsjo k'un ankjuaha nankiu, ma nga sijfia
ninkuhu ntia Zeus. Nda na'miu ko xuta nantio
incha mjehe tsjdha chje ja postru. 14 Tunga nk'ie
nga kamankjihin Bernabe ko Pablo ni xi timoo,
nantio nga incha kikjintaya nga 15b'i incha kitsu:

—]Jun ja, ¢a b'a tin'ehenu? Ta xuta nii Xi nkuhu
jun. Tib'enjjmii ajinnuu nga tjihin nga k'tiéntu ni
xu'bi xi najmi chumini chjihi ra ko n'ekjohoon Ntia
Xi tijfia tik'un. Kui xi Kkits'innda nk'a jan, t'anankiu,
ntachak'uun ko ngayjee ni xi tjihin. 16 Nistjin nk'ie

kitsjante Ntiana nga xuta xi tjin asunntee ts'iin sin
chaxibe. 17 Tunga tu nku kitsjdha ra xuta ni xi nda
tu xi tsakuchjihi yjoho. At'aha kui xi ts'in niband ts'i
ko tsjand chan xi nda. Tsjdna nichine ko ts'intsehe
animanad Kjuatsjo.

18 B'a kitsu Pablo ko Bernabe. As'ai tu ni
xi kis'enkihi ra kjuanima nga k'uéch'oho xuta
ngat'aha chje xi mjehe tsja.

19 As'ai ja judio xi nibaha nanki Antiokia ko
nanki Iconig j'ainchd'a xuta nkjiun. Incha y'éhe
ndjio Pablo ko kikjebéfehe natsin nantio. Ja ka'me
inchakitsu. 20Tunga nk'iehé nga kama fijakundaihi
Pablo xuta xi yjankihi Jesu, tsisintjen Pablo ko
jas'en ajin nantio. Nistjin xi ma ndyjuun ngjiko
Bernabe nanki Derbe.

21Y'énijmi Pablo ko Bernabe én nda tsuhu Jesu
nanki Derbe ko nkjin nkjun xuta xi tjin yo Kkit-
sjennkihj Jesu. As'ai kik'dyangdha joo nanki Listra,
Iconio ko Antiokia. 22 NK'ie nga incha j'a yo,
b'a incha kitsuhu xuta ni'yakuydo nga tjihin nga
k'tiéntujin tehente ni xi s'ejihin. B'i kitsu yaha:

—NKkjin tikja kjuanima bitjajiddn tu xi bit-
jas'enjihinnd nga Ntiana xi batéxumana.

23Xki ninku xi tjin nanki xu'bo incha kinchjako
Ntiana ko y'entu Kkjintia, as'ai y'ét'a xa ja xi
kuasehe ninku. Kits'inkjas'en joo aya ntsja Ntiana
at'aha kis'ejihin Ntiana.

B'its'in incha j'ai ngaha Pablo ko Bernabe nanki
Antiokia xi tijAigjihin ante Siria
24 As'ai incha j'a Pablo ko Bernabe nanki xi tjin
ante Pisidia ko incha j'ai ante Panfilia. 25 Nk'ie
ngajay'énijmi éhen Ntiana nanki Perge, incha ngji

nanki Atalia. 26 Yo jas'en nku tsutsu xi ngjikoho
nanki Antiokia, yo ma nga kin'ekjas'en aya ntsja
Ntiana nga tjuhun ni tu xi kuasinkoho ra xa xi
ts'iin. J'ai yo at'aha ja kama ndjuu x0o.

27NKk'ie nga j'ai nanki Antiokia, kinchja fijakithu
xuta ninku ko kitsdyaha ngayjee ni xi kits'inkoho
Ntiana ko xi nku ts'in Ntiana kitsjantehe xuta xi
najmintje judio tjehen ra xi ma nga ko kui s'ejihin
éhen Ntiand. 28 NKjin nistjin ts'andayaha Pablo ko
Bernabe yo nga y'entujihin xuta xi yjankihi Jesu.

15

B'its'in y'éndaja postru ko jachdha ninku kjuasti
Xi tjun kisaku

1 As'ai tsichu nanki Antiokia k'ua ja xi nibaha
ante Judea. Kui xi b'i ts'in tsaktyaha xuta ninku:

—Tsa najmi n'enuu ni circuncision xi nku
ts'in tijfia sin cha xi y'ét'and Moise, najmi kama
k'uankiu.

2 Kui nga Pablo ko Bernabe y'ésikoho joo. 'Yun
kinchjanijmiyakoho joo niu. Kuinga b'a ts'in incha
y'éndakoho xinkjin xuta ninku nga Pablo ko Bern-
abe ko k'ua ja ninku nanki Antiokia incha ngjuai
nanki Jerusalen xi ma nga kuinchjanijmiyakoho ja
postru ko jachdha ninku nanki Jerusalen Kkjuasti
xu'bi.

3 As'ai tsitju ja xi Kkits'inkji xuta ninku. Inchaj'a
ante Fenicia ko ante Samaria nga tiincha tsuya xi
nku ts'in Kits'ink'Ontjaiya yjoho ko kis'ejihin Ntiana
xuta xinajmintjejudio tjehenra. Ngayjeejants'eé
tu xi tsjoh6 kamaha nga kint'é én xu'bi.

4 Nk'ie nga incha j'ai nanki Jerusalen, xuta
ninky, ja postru ko jachdha ninku Kkits'inkjaihin.
As'ai kitsuya joo ngayjee ni xi Kits'inkoho Ntiana.
> Tunga tsisintjehén k'ua ja fariseo xi ja kis'ejihin
Jesu ko b'i incha kitsu:

—Xuta xi najmi ntje judio tjehen ra tjihin nga
n'ehe ni circuncision ko tjihin nga s'enijmihi nga
ts'iintjusun kjuatéxumaha Moise.

6 As'ai kama fijaku j& postru ko jdchdha ninku nga
kinchjanijmiyakoho xinkjin ni xu'bi. 7 NKk'ie nga
ja 'yun tse kinchjanijmiyaha niu, as'ai tsisintjen
Pedro ko b'i kitsu:

—Jun ja nts'e, ja yo nga nd'ai j'ajihinna Ntiana
ajinnuu xi ma nga an xinyaha xuta xi najmi ntje
judio tjehen ra én nda tsuhu Jesu tu xi s'ejihin ra.
8 Ntiand be animaha ngayjee xuta ko kui tsakuchji
nga ta kits'inkjaihin xuta xu'bg nk'ie nga Kkitsjaha
Espiritu Santo xi nku ts'in kitsjdnd. ° Najmi ngabi
kits'in Ntiand ajihin xuta xu'bo ko ajinnd. Tu saha
ta kits'in je animaha tu ngat'aha nga kis'ejihin
Jesu.

10 °’Kui b'a maha nd'ai, ¢4 tibankin kontraha
ruu Ntiand nga mjehenuu n'ek'anjihinu xuta xi
s'ejihin ra Jesu ch'a xi najmi tsichukjuaha ra ntje
chana ko xi ta ndaha fa najmi chukjuand nga
ch'anjia? 11 S'ejin nind nga k'uankia tu ngat'aha
kjuandaha Nda Ntiana Jesu xi nku ko ta ts'in
k'uanki xuta xu'bo.

12 As'ai kindyjanta ngayjee xuta ko tsasinfijuhu
ni xi kitsu Bernabe ko Pablo, xi nku ts'in Ntiana
kitsjdha nga'yun nga Kits'in ajihin xuta xi najmi
ntje judio tjehen ra kjuankjun ko ni xi tsakuchji
kjuachdnkaha Ntiand. 13 Nk'ie nga ja kamaha nga

incha kinchja Bernabe ko Pablo, b'i kitsu Santiago
nga kinchja:

—]Jun ja nts'e, tasinfijunu. 14Ja kuatsuyand Si-
mon xi nku ts'in Ntiand kik'atuts'ihin ra nga kama
nimaha xuta xi najmi ntje Israel tjehen ra ko j'ajin
ajihin xuta xu'bo nku naxinanta xi ta kama ts'e.
15Ta kuinii xi kitsu ja profeta ma nga b'i ts'in y'ét'a:
16 Askahan kjudi ngdhana
ko ts'inndaya ngahana ni'yaha David xi ja tsijneya.
Ts'inndaya ni xi tsatsuun ko Kkjesintjen ngahana,
17ty xi xuta xingisoo kuangisjaihina,
ngayjee xuta xi j'ajian.

18 B'a kitsu Ntian4, kui xi y'éjiia chji ni xu'bi
santaha nkuhu nu cha jan.

19°Kui nga b'a tixihinna nga najmi tu nchja n'ehe
raa éen xuta xi najmi ntje Israel tjehen ra xi
s'ejihin Ntiand. 20 Tu sahd n'ekjihii xujun nga
b'a k'uihiin nga najmi tu Kkjine nichine xi chje
kik'aihi ra ntia xi ts'nnda Xuta, nga najmi tu
katjantuko jminchin nga najmi kjee bixan, nga
najmi kjine yjoho chu xi nubantu, ko nga najmi
kjine jni. 21 At'aha santaha nkuhu nk'ie tjin xi
b'énjjmi kjuatéxumaha Moise xki nanki nk'ie nga
n'eya kjuatéxumoo xki xuatu ni'ya sinagoga.

B'i tsu xujun xi Kits'inkji ja postru ko jachdhga
ninku Jerusalen
22 As'ai y'éndako xinkjin ja postru ko jachdha
ninku ko ngayjee xuta ninku nga Kkj'udjin ja xi
ts'iinkjiko Pablo ko Bernabe nanki Antiokia. Y'ét'a
xa Juda xi ta 'mi Barsaba ko Sila. Ja k'aku ajihin ja
nts'eé ja xu'bi. 23 B'i tsu xujun xi kamanda:

“Jin, ja& postru ko jachdha ninku Jerusalen,
tin'ekjiihi kjuasunifia ja nts'eé xi najmi ntje judio
tjehen ra xi tjintu nanki Antiokia ko nanki xi
tjintujin ante Siria ko ante Silicia.

24°Kinu'ydi nga tjin k'ua ja xi ei tsitjujihinni, ja
Xinajmi jin y'exaj. Kits'in ntjinuu ni xi tsakuya joo
ko kits'inndyjajinnuu xi nku ts'in s'ejinnuu. 25 Kui
nga tjinkuhuni nga y'ét'a xajja xi tin'ekjikoi Bernabe
ko Pablo. Kui xi tjoni 26 ko kui xi ja kitsjaha yjoho
nga tsa kuaya ngat'aha Nda Ntiana Jesucristo.
27 Tin'ekjii Juda ko Sila, kui xi kuinchjakonuu nga
kuitsuyanuu ni xi y'endai.

28 "At'aha Espiritu Santo ko jin b'a mani nga
nda tjin nga tu nkuhu ch'a xu'bi xi n'ek'anjiihij,
xi tjihin nga n'etjusun. 29 Najmi tu chino nichine
xi chje kik'aihi ra ntia xi ts'innda xuta, ta ndaha
jni, ta ndaha yjoho chu xi kinubantu, ko najmi
tu suntuko jminchjin nga najmi kjee bixon. Tsa
k'déntu t'axiin ni xu'bi, nda n'oo. Nda kat'enuu.”

30 As'ai incha ngji ja xi kis'et'a x6o0 ko incha
tsichu nanki Antiokia. Yo kinchja fijakuhu ngayjee
xuta ninku ko Kkits'inkjas'ehen xujun. 31 Nk'ie nga
kits'inyaha xujun xuta ninkuy, tsjo incha kamaha
at'aha kichjuxihin ni xi tits'in ntjihi. 32 Juda ko
Sila xi ta ja profeta tse kinchjanijmiko xuta ninku.
B'a ts'in kisaku nga'yuhun ra ja nts'eé ko ndja
tsinchajin ni xi kis'ejihin.

33 Ja xi incha tsichu nanki Antiokia ts'andaya
jaha yo, as'ai incha kik'oya ngadha nanki Jerusalen.
Nda ts'in incha Kits'inkjihi ja nts'eé. 34 Tunga
y'ejiiahd Sila yo. 35 Pablo ko Bernabe ta y'entu
Antiokia nga tsakuya éhen Ntiand ko y'énijmi én

nda tsuhu Jesucristo. Nkjin ja nts'eé xi b'a taincha
kits'in.

B'i ts'in incha kits'in ngabihi xinkjin Pablo ko
Bernabe

36]'a nistjiun, as'ai Pablo b'i kitsuhu Bernabe:

—Tankihintsubek'aan ja nts'eé xi tjintu ma nga
y'enijmiad én nda tsuhu Nda Ntiana tu xi chahana
nku ts'in tjintu.

37 Mjehe Bernabe nga ngjuaiko Jua xi ta 'mi
ya Marco. 38 Tunga b'ahd kitsu Pablo nga na-
jmi nda tjin tsa ngjuaiko nda xi kits'in nga maha
ante Panfilia, nda xi najmi Kits'inndjuikoho xdha
nga tjuhun. 39 Kits'in ngabihi xinkjin, at'aha
kits'instiko. Kui nga Bernabe ngjikgho Marco
xjo Chipre. Niyd ntd incha kits'in. 40 Mdha
Pablo, Sila ngjiko. Incha tsitju nk'ie nga ja nts'eé
kits'inkjas'ehen aya ntsja Ntiand. 4! As'ai incha j'a
ante Siria ko ante Cilicia. Kitsjaha nga'yuhun xuta
ninku xi tjin yo.

16

B'i ts'in kitsjennkihi Timoteo Pablo

1T As'ai tsichu Pablo nanki Derbe ko nanki Listra.
Yo kisakuhu nku nda xi tjennki Jesucristo xi 'mi
Timoteo. Naaha Timoteog ntje judio tjehen ra ko
s'ejihin Ntiand, tunga nda griegoh6 na'mihi. 2]Ja
nts'eé xi tjintu Listra ko Iconio nda ts'in incha
kinchjanijmiyaha Timoteg. 3 As'ai b'a kitsu Pablo
nga Timoteoq tsjénkoho ko Kits'thin ni circuncision,
tu xi najmi ch'on kamaha ra xuta judio xi tjintu
ante xu'bo. At'aha ngayjee xuta be nga ntje griego
tjehen ra na'mihi Timoteo.

4 Xki ante mda nga j'a kitsuyaha xuta ninku ni
Xi y'énda ja postru ko jachdha ninku Jerusalen,
tu xi ts'iintjusuhun. 5 Kui b'a maha, xuta ninku
'yun kama 'yun tak'uhun Ntiana ko xki nistjin 'yun
incha kama nkjin.

B'its'in ngji Pablo ante Macedonia

6]'a niya Pablo ko ja xi tjenko nanki xi tjintujin
ante Frigia ko ante Galacia, at'aha Espiritu Santo
najmi kitsjantehe nga k'uénjjmi éhen Ntiana nanki
xi tjin ante Asia. 7 NK'ie nga tsichu tifia nanki
Misia, mjehe joo kjuas'en ante Bitinia, tunga najmi
kitsjantehé ra Espirituhu Jesu. 8 Kui nga tu j'a
niyaha ni nanki Misia nga incha ngji nanki Troa.

9 Nk'ie nga jyuun xi nkuhu tsa nchini kik'aihi
Pablo nga kama chjihi nku nda xi nibaha Mace-
donia xi kabasinjfia ndju. “Nibai ante Mace-
donia ko tisinkoni”, kitsihu. 10 Nk'ie nga kama
chjihi Pablo niy, tjen'yun y'enda nii yjoni tu xi
kuankihinni ante Macedonia. At'aha b'a tsixiin
nga Ntiana tinchjani tu xi K'énjjmihi ri én nda
tsuhu Jesucristo xuta xi tjin yo.

B'its'inincha tsichu Pablo ko Sila nanki Filipo
11 Tsitjui nanki Troa ko nkuhu nga tsankihinni
Xjo xi 'mi Samotracia. Nistjin xi ma ndyjuun
tsichii nanki Neapoli. 12 Yo tsitjuhuni nga tsankiin
Filipo. Nanki k'akuhu ante Macedonia niu, ma
nga tjintu nkjin xuta Roma. Chuba nistjin kamani

13 Nku xuatu tsitjui ajin nantio ko tsankiin
tila ma f'a ntaje nga tsankinnchisjai ante ma
ma fjakd xuta nga nchjako Ntiana. Tintsubai
yo nga tsixinyaihi éhen Ntiand jminchjin xi kama

fijaku. 14 As'ai nku tachjuun xi benkjun Ntiana
xi 'mi Lidia, xi nanki Tiatira nibaha ko najyun
kuan batéfia, nk'ie nga tibasinfiju, Ntianda kits'inko
animaha tu xi 'yun nda ts'in ts'linsihin ra ni xi
tinchja Pablo. 15 Kisatenta tachjuun ko xuta xi tjintu
ni'yaha. As'ai b'i kitsuni:

—Tsa b'a tibixiun nga s'ejin kjuaxina Ntiana,
niba n'ekj'aiyo ni'yana.

Kits'in kjua'yuhunni nga kuintsubai ni'yaha.

B'its'inincha ngjihi nubaya Pablo ko Sila

16 Ni xi kama nk'ie nga tibankiin ante md ma
Njakd xuta nga nchjako Ntiand, kisatéjiin nku
takjin musu xi tijfiajihin ntjo xi maha basejin ni
Xi 'ma tijiia. Ts'In ngana nkjun toon ja ntiaha nga
b'éjfia chji ni xi basejin. 17 B'i kitsuni nk'ie nga
kitsjennkinj ko kikjintdya tjennkini:

—Kui jmii xi ts'inxat'aha Ntiand xi tijiia nk'a jan.
Tibaku niyanuu xi nku ts'in k'uankihinu.

18 NKjin nistjin tu nku b'aha kits'in. Tu chahén
kama stihi Pablo, Kkits'ink'Otjiya ko b'a kitsuhu
ndaninda xi tijiiajihin takjiun:

—Ngajoho Jesucristo b'a tixihin nga titjujihin
takjiun.

Ta kuihi chubo tsitjujihin takjiun ndanindoo.
19 Nk'ie nga kikie ja ntiaha takjiun nga najmi
ta kama ts'iin nganaha toon, jakj'anijé Pablo ko
Sila. Ngjiko kjua'yun ajin nantio. Nginkun ja
tjix6o incha ngjiko. 20 Nk'ie nga incha tsichuko joo
nginkun ja jue, b'i incha kitsu:

—]Ja xi ntje judio tjehen ra jai. Xutana tiincha
ts'inndyjajihin. 21 Ni xi najmi ma fid n'ekjaihjin ko

ta ndaha najmi ma n'eé tiincha bakuya, at'aha ja
Romaha na.

22 As'ai ko xuta nkjiun ngji kontraha Pablo
ko Sila. B'a incha kitsu ja jue nga n'esje na-
jyun ndjuhu jéo ko nga ya s'ehe ra. 23 Askahan
nga ja kingjaha nkjin niya, Kkits'inkjas'en nubayodo
ko b'a kitsuhu nda xi basehe nubaydo nga 'yun
kunnta jéo. 24 Nk'ie nga b'a kik'ihin ndo, ngjiko
joo. Kits'inkjas'en ma nga yun ndjaha nubayOO ko
y'ékj'd'yun tsjantsjan sjai joo.

B'its'inincha kama ndathi Pablo ko Sila nubayoo

25 Tunga nku ra ma nga masen nistjen, Pablo
ko Sila tiincha nchjako Ntiana ko tiincha sehe
Ntiand. Ja nubaya xingisog tiincha basinfiju
nga b'a tiincha ts'in. 26 Tu nkuhu chén xi
tu xi 'yuhin kama. Xi y'étsujneydha santaha
ma tjiyanji nubayoo. Tjen'yun tsix'ahd ngayjee
ankjua nubayOO ko tsixuntu ngayjee n'ukicha xi
tjintukj'dha ja nubayoo.

27NKk'ie nga j'dha nda xi basehe nubaydo ko kikie
nga tjen tixa ankjua nubayoo, as'ai ts'asje kichaha
Xi ma nga mjehe ts'iink'ien yjoho. At'aha b'a kitsu
nga kits'innkjink'un nk'ie nga ja kabitju ja nubayoo.
28 Tunga b'ihi kitsu Pablo nga kikjintaya:

—Najmi tu n'e'uihin yjohi. Tintsuba tente nij ei.

29 As'ai tsanki nd'i ndo ko kitsa jas'en ayoo. Ixi
tib'atsé nkjuhun nga tsasinkunch'int'aha Pablo ko
Sila. 30Kik'onsje ko b'i kitsuhu:

—Jun ja ntia, ¢mi ni xi tjihin nga ts'ian tu xi
k'uankihina?

31B'i incha kitsu joo:

—N'e s'ejin Nda Ntiana Jesucristo. B'a ts'in
k'uankihini ji ko xuta xi tjintu ni'yahi.

32 Y'énjjmihi éhen Ntiand ndo ko ngayjee xuta
Xi tjintu ni'yaha. 33 Ta kuihi chubo nga jyuun
tsanéjnu ndo ma uhun Pablo ko Sila. Ko kisaténta
ndo ko ngayjee xuta xi tjintu ni'yaha. 34 Ngjiko
ni'yaha ko Kkits'inkjen ko tsjo kik'ientuhu ngayjee
nga kis'ejihin Ntiana.

35NKk'ie nga ja kama seen, kits'inkji jd jue jaxib'a
kuitsuhu nda xi basehe nubayoo nga ts'iin ndaihij
Pablo ko Sila. 36 Kitsuyaha ndo Pablo én xi j'aik'thin
nga b'i kitsuhu:

—TJa kuats'in nibd én ja jue nga k'uasjé'anuu. Kui
nga titjusjehenu nd'ai ko kas'enuu kjuajyu nga
n'go niya.

37 Tunga b'aha kitsu Pablo nga kinchjako ja xi
kits'in nibd ja jue:

—Ta Roma ni tjehenni. ¢Nku o ts'in nga
kis'eheni nginkun xuta nga ndaha najmi tltjun
kin'ekokjuani, as'ai kin'ekjas'enni nubaya? (A
nd'ai mjehe ra k'onsje 'mahani? jNajmi kama ni xi
tiincha tsu! Kui ni kanibak'osjeni.

38 Kik'dya ngaha joo ko j'ai tsuyaha ja jue ni xi
kitsu Pablo. As'ai incha kitsankjun ja jue nk'ie nga
incha kint'é nga ja Roma niu. 39 Kui nga incha
j'ainkihi ra kjuan'endyjat'a. Kik'onsje ko tsankihi
nga incha kuitjujin nantio.

40NKk'ie nga ja tsitju'a Pablo ko Sila nubaydo, ngji
ni'yaha Lidia. Askahan ngaja kamaha ngakikie ja
nts'eé ko kitsjaha nga'ydhun, incha ngji ngaha.

B'i ts'in ja ma kichjubéhe Pablo ko Sila nanki
Tesalonika

1 T'a Pablo ko ja xi tjenko nanki Amfipoli ko
nanki Apolonia. As'ai incha tsichu nanki Tesa-
lonika ma tijfiaha nku ni'ya sinagoga xuta judio.
2Xinku ts'in nkaha Pablo jas'en yo jan xuatu tjihin
nga kinchjanijmiyakoho xuta ni xi tjit'a xujun éhen
Ntiand. 3 Kitsuyaha xuta ko y'éjfia chjihi nga tjihin
ngaun skuehe xikits'in niba Ntiana ko nga kj'uaiya
ngaha ra ngabayoo. B'i kitsuhu joo:

—]Jesu xi tib'enijminuu nd'ai, kui xi Kits'in niba
Ntiana ngajoho.

4 K'ua xuta xi ntje judio tjehen ra kis'ejihin ko
incha kamako Pablo ko Sila. Ko b'a ta incha Kkits'in
nkjin nkjun xuta griego xi benkjun Ntiana ko nkjin
jminchjin xi benkjuhun naxinantdo.

5 As'ai kama xintak'un xuta judio xi najmi
s'ejihin. Incha tsinchd'a k'ua ja ts'e ch'onk'un ko
kinchja fijaha xuta nkjiun. Xaahan kits'in xuta.
As'ai incha j'ai kjan ni'yaha Jason nga tsangisjai
Pablo ko Sila tu xi k'onsjehe ko ts'iinkjas'ehen ra
xuta nkjiun. 6 Nk'ie nga najmi kisakuhu Pablo ko
Sila, incha ngjiko kjua'yun nginkun ja tjixdoe Jason
ko k'ua ja nts'eé xi tjintu yo. B'I incha kitsu nga
incha kikjintaya:

—Ja xi tits'inndyjajihin ngayjee xuta asunntee ta
ko eijainchaj'ai. 7Jason Kits'inkjaihin jéo ni'yaha.
Ngayjee joo tifi kontraha kjuatéxumaha nda titjun
k'aku Cesar ko b'a tiincha tsu nga tijfia sa kj'ai nda
rei Xi'mi Jesu.

8 Nk'ie nga kint'é én xu'bi xuta nkjiun ko ja
tjix6o, xadhan incha kits'in. 9 Askahan nk'ie nga
y'échjintjai yjoho Jason ko ja xingisoo, kin'e ndai
ngaha ra.

B'iincha kits'in Pablo ko Sila nanki Berea

10 As'ai ja nts'eé tjen'yun kits'inkjihi Pablo ko Sila
nga jyuun nanki Berea. Nk'ie nga tsichu yo, jas'en
ni'ya sinagogaha xuta judio. 11 Xuta judio xu'bi
'yun nda sa animaha nga xi tjin nanki Tesalonika
ko tsjo ts'in Kits'inkjaihin én xi kinchja Pablo. XKki
nistjin incha Kkits'inya xujun éhen Ntiana tu xi
incha skuehe tsa kjuaxi ni xi tis'enijmihi. 12 Kui
b'a maha, nkjin xuta xi ntje judio tjehen ra xi
kis'ejihin én xi y'a Pablo. Ajihin xuta xi nchja
griego ta kis'ejihin nkjin jminchjin xi benkjuhun
xuta ko nkjin ja.

13 Tunga nk'iehé nga kint'é xuta judio xi tjin
nanki Tesalonika nga nanki Berea ta tib'énijmi
Pablo éhen Ntiand, inchaj'ai yo ko ta tsinchdkjahan
xuta. 14 As'ai kitsa Kits'inkjihi ja nts'eé Pablo
andai ntachak'uun. Tunga y'entuhu sa Berea
Sila ko Timoteo. 15 J4 xi tsasin niydha Pablo
ngjikoho santaha nanki Atena. As'ai kik'dya ngaha
nga ja kits'inkjaihin én xi Kits'ink'at'aha Pablo, xi
kuitsuyaha Sila ko Timoteg nga tjihin nga Kkitsa
ngjuai tjennkihi.

B'its'in y'énijjmi Pablo nanki Atena

16 Nk'ie nga tikuyd Pablo nanki Atena nga kuichu
Sila ko Timoteg, kama stihi nga kikie nga tjin
nkjun ntia xi ts'innda xuta yo. 17 Kui b'a maha,
aya ni'ya sinagoga kinchjanijmikoho xuta judio
ko xi najmi judio xi benkjun Ntiana, ko xKki

nistjin kinchjanijmiko xi kisatekja niyatée. 18 As'ai
kinchjako Pablo k'ua ja nkjink'un xi 'mi ja epi-
cureo ko k'ua xi 'mi ja estoico. K'ua b'i incha kitsu:

—¢Nku titsu ndai nk'ie nga b'a nkjun ts'in tinchja?

Kj'ai nga b'i incha kitsu:

—XKj'ai ra ntiaha tib'éjfia chji.

B'a incha Kkitsu joo at'aha én nda tsuhu Jesu
ko nga kj'uaiya ngaha ra xuta ngabayoog y'énijmi
Pablo. 19 As'ai incha ngjikoho jéo ante xi 'mi
Areopago ko b'i kitsuhu:

—c¢Akama ko jin chaimini tsetsehe xi tib'enjjmi?
20 At'aha tichubai ni xi najmi kjee nu'ydi. Kui nga
mjeheni chahani nku tsuhu ra niu.

21 B'a incha kitsu at'aha ngayjee xuta nanki
Atena ko xuta xi xin nankihi xi tjintu yo incha
tsjoho nga kuinchjanijmiyaha ko a ra kuasinfijuhu
nku kjuankjink'un tsetse. 22 As'ai tsasinjfia ndju
Pablo kamasehen ja xi kama fijaku Areopago ko b'i
kitsuhu:

—Jun ja Atena, mankjinna nga jun Xi 'yun
yankjun ntia xi tjin asunntee. 23 At'aha nk'ie nga
tsu'ba ajin nankinuu, kikie nga nkjin maha ntia xi
yankjun. Ko ta kikie nku nachan chje ma nga b'i
ts'In tjit'a: “Ntia xi najmiyaha.” Kui b'a maha, Ntia
xi yankjun nga najmi yo, kui xi tib'enijminuu.

24°Ntia xi kits'innda asunntee ko ngayjee ni xi
tjthin, xi batéxumaha nk'a jan ko t'anankiu, na-
jmi ninku xi xuta ts'innda b'ejfiaya. 25 Najmi
machjéhen tsa xuta kuasinkoho. Najmi chumi
nihi xi machjéhen. At'aha kui xi tsjand nistjin ko
tsjana ntjo ko ngayjee ni xi tjinnd. 26 Kui xi nkuhu
ntje kits'inndaha ngayjee xuta xi tjin nga ngusuhun

asunntee. Y'éjiia nga nkjé ko ma nga k'uéntu nga
nkunku.

27 ’B'a kits'in tu xi ngayjee xuta kuangisjaihi
Ntiana, tsa tu aha ni sakuhu nga kuangisjai. B'a tjin
kjaihin nga najmi kjin tijiand Ntiana nga nkunkaa.
28 At'aha Ntiana tintsuba tik'uhunnd, tinimad ko
tjinnd nistjin, xi nku nga ta kitsa k'ua ja nkjink'un
Xi tjin ajinnuu: “Ntihi ni Ntiana fia.”

29 ’Kui b'a maha, tsa ntihi Ntiand fia, najmi
tjthin nga n'enkjintak'adn tsa b'a tjin Ntiana xi nku
joyaha sénnjstjin xi kamandakoho toonsine ko tsa
toontaba ko tsa ndjig. Kui niu xi ts'innda xuta.
Xi nku ts'in maha ko xi nku ts'in ts'innkjink'un, b'a
incha ts'ink'ié.

30°Ntiana najmi kits'in kuenta ni xi kits'in xuta
nistjin nk'ie, at'aha najmi kjee behe xuta. Tunga
nd'ai tu ma xi tjehén ni nga tjintu xuta Ntiana
b'a titsuhu nga ngjuaikj'dha ra animaha ngay-
jee. 31 At'aha Ntiand ja tijfiaha nistjin nga naxu
kuasehe ni xi nda ko ni xi najmi nda kits'in xuta.
Nda xi Ntiand kitsja xaha nga b'a ts'iin, kui xi b'a
ts'iin. Kits'inkj'alya ngaha ra ngabayoo nda xu'bo.
B'a ts'in tsakuchjihi ra ngayjee xuta nga kjuaxi niu.

32NK'ie nga kint'é j6o nga kj'uaiya ngaha ra xuta
ngabayoo, tjin xi tsajnukiehe Pablo. Tunga k'uaha
xi b'i kitsu:

—Mjeni kuinu'yaj ni xu'bi kj'ai nistjin ngaha.

33 As'ai tsitju yo Pablo. 34 Tunga k'uaha xi
kis'ejihin ko kamakoho. Kis'ejihin nda xi 'mi Dion-
isig, xi ta ma fijakuko joo ante Xi 'mi Areopago, ko
nku tachjuun xi 'mi Damari ko kj'ai sa.



Ni xi kits'in ja postru 18:1 Ixvii Ni xi kits'in j& postru 18:9

18

B'i kits'in Pablo nanki Corinto

1 As'ai tsitju Pablo Atena ko ngji nanki Corinta.
2Yo kisakuhu nku nda judio xi 'mi Akila xi kitsinjin
ante Ponto, ko Priscila xi chjudhun maha. Kui xi
as'al incha nibahd ante Italia, at'aha Claudio xi
nda titjun k'aku Roma b'a kitsu nga tjihin nga kuitju
nanki Roma ngayjee xuta xi ntje judio tjehen ra.
As'ai Pablo ngjisehe joo 3ko y'ejiiajihin. Kits'inxako
nga Kkits'innda ni'ya najyunte, at'aha ta kuihi x4 xi
maha joo. 4XKkixuatu ngji nchjako Pablo xutani'ya
sinagoga. Y'éjiia chjihi xuta xi ntje judio tjehen ra
ko xi ante Grecia y'aha ra nga kjuaxi ni xi tinchja.

5 NKk'ie nga tsitju Sila ko Timoteo ante Mace-
donia ko tsichu nanki Corintg, tu nku y'énjjmihi
Pablo éhen Ntiand ko y'éjiia chjihi xuta xintje judio
tjehen ra nga Jesu xi kits'in nibd Ntiand. ¢ Tunga
xuta judio ngji kontraha Pablo ko ch'on kitsuhu.
Kui nga y'étsujnehe najyuhun Pablo ko b'i kitsuhu
joo:

—Jun katjinénuu ngabayanuu. Najmi an
ngjuainéna. Nd'ai k'uatuts'ihin nga kfinsehe xi
najmi ntje Israel tjehen ra.

7 As'ai tsitju yo ko ngji ni'yaha nku nda xi 'mi
Ticio Justo xi benkjuin Ntiana. Kui xi tifia ni'yaha
sijfia ni'ya sinagoga. & As'ai nda xi 'mi Crispo
xi nda k'akuhu xuta sinagoga ko ngayjee xuta
xinkjin kis'ejihin Nda Ntiana. Ko ta nkjin xuta
Corinto kis'ejihin ko kisaténta nk'ie nga kint'é ni xi
tib'énijmi Pablo.

9 As'ai Nda Ntiana kinchjakoho Pablo nga
nistjen xi nkuhu tsa nchini kik'aihi. B'i kik'ihin:

—Najmi tu binkjuin. T'enijmisahani éen. Najmi
tu b'echjai tsu'bai. 10 At'aha an tiijjfiakoho. Najmi
ch'a kamaha ts'iin'uhin. At'aha nkjin xuta tjinna
nanki xu'bi xi s'ejihin an.

11 Yo y'ejfia Pablo nku nu masen tjihin nga
tsakuya ajihin xuta Corinto éhen Ntiana.

12 Tunga nk'ie nga tjihin x4 nda Galion ante
Akaya, nkuhu Kkits'in yjoho xuta xXi ntje judio
tjehen ra nga ngji kontraha Pablo. Incha ngjikoho
ma ts'inkokjua xuta Galion 13 ko b'i incha kitsu:

—Kui ndai tifi kontraha kjuatéxumani, at'aha
kj'ai ts'in tibakuyaha xuta nga tjihin nga chankjun
Ntiani.

14 Nk'ie nga ja kuinchja Pablo, tu tjuhun Galion
kinchjako xuta judio nga b'i kitsuhu:

—Jun xutajudio, tsa tjin ma tsangane ndai ko tsa
mi ni ch'on tjihin xi Kits'in, tjihin nga ts'intsenta ko
kuasinfijunuu. 15 Tunga ni xu'bi kjuatéxumanuu ko
kj'ai sa ni xi manuu y'aha ra nii. Kui nga t'enda
subahanu niu. Najmi mjena ts'ihin kjua ni xu'bi.

16 As'ai kik'onsje joo natsihin ante ma nga
ts'inkokjua xuta ndo. 17 As'ai ngayjee xuta jakj'a
Sostene xi nda k'akuhu xuta sinagoga ko ta yohd
y'éhe ndo. Tunga ndaha najmi Kits'insihin Galion
ni xi kamoo.

B'i ts'in kik'Oya ngaha Pablo nanki Antiokia
18 NKkjin nistjin ts'andaya yo Pablo. As'ai Kit-
subakja ja nts'eé at'aha ja tifi ante Siria. NKk'ie
nga tsichu nanki Cencrea nga Kkits'in niya, j'ajnu
kaha yjoho at'aha ja tits'intjusun nku ni xi kits'inkie
Ntiana. As'ai jakj'a nku tsutsu ko ngji ante Siria
nga tjenko ts'thin Akila ko Priscila.

19 Nk'ie nga incha tsichu nanki Efeso, yo incha
kits'in ngabihi xinkjin. Kama kinchjanijmiko
Pablo xuta judig ni'ya sinagoga. 20 As'ai tjin xi
tsankihi nga nkjin nistjin k'uéjiia yo, tunga najmi
kits'in yuhu Pablo. 21 B'i kitsu:

—Tifia. Tsa Ntiand b'a kuitsuy, kjuajse ngahanuu.

As'aijakj'a nku tsutsu xi tsitju Efeso. 22NKk'ie nga
tsichu nanki Cesarea, ngjikjanifiaha xuta ninku
ko as'ai ngji nanki Antiokia. 23 Askahan nga ja
ts'andayaha chuba nistjin yo, tsitju nga j'a xKki
nanki xi tjin ante Galacia ko ante Frigia. Kitsja
nga'ydhun ngayjee xuta xi yjankihi Jesu xi nku
ts'in ndja kuincha nginkun Ntiana.

B'its'iny'énijjmi Apolo éhen Ntiand

24 As'ai tsichu nanki Efeso nku nda judio xi 'mi
Apolo xikitsin nanki Alejandria. Tsjo ts'in b'énijmi
ndo ko 'yun be xujun éhen Ntiand. 25 Tsangiya
ni xi tsakuya Nda Ntiana Jesu ko ngayjehe k'un
y'énijmihi xuta. Tsakuya sisin yaha Jesu, tunga
najmi 'yuhun mankjihin 4 saténtdha xuta. Tu xi
nkuhu ts'in tsaténtd xuta Jua be. 26 Ndja y'énijmi
ndo ni'ya sinagoga. NK'ie nga kint'é Akila ko
Priscila ni xi y'énijmi, ngjiko t'axin ko Kkitsuya
sisihin xi nku ts'in mjehe Ntiand nga k'uéntu xuta.

27 Nk'ie nga kama mjehe Apolo nga ngjuai
ante Akaya, jd nts'eé xi tjin Efeso tsasinkoho.
Kits'inndaha nku xujun xuta ni'yakuyaha Jesu xi
tjin Akaya tu xi nda ts'in ts'iinkjaihin ra. NK'ie nga
tsichu Apolo yo, tsasinko nkjun xuta Xi ja s'ejihin
Jesu tu ngat'aha kjuandaha Ntiana. 28 At'aha
nginkun ngayjee xuta ndja tsakuya nga najmi
kjuaxi ni xi bakuya xuta judigo. Tsakuya ni xi tjit'a

Xujun éhen Ntiana. B'a ts'in y'éjiia chjihi nga Jesu
xi kits'in niba Ntiana.

19

B'i kits'tn Pablo nanki Efeso

INk'ie nga tijfia Apolo nanki Corinto, Pabloj'ajin
asunntu tjenki xi tjin ante Asia ko tsichu nanki
Efeso. Yo kisakuhu k'ua xuta xi yjankihi Jesu. As'ai
b'i kitstuhu joo:

2 —; A kin'ekjohoon Espiritu Santo nk'ie nga
kis'ejinnuu Jesu?

B'i incha kitsu joo:

—Ndahachi najmi kjee nu'yaj tsa tjin Espiritu
Santo.

3—;Nku n'e kisatentd? —Kkitsu Pablo.

—Xi nku ts'in tsaténtd Jua —incha Kkitsu.

4B'i kitsu Pablo:

—Xuta xi ngjikj'dha ra animaha tsaténta Jua,
tunga b'ahd kitsuhu nga tjihin nga s'ejihin xi kj'uai
askahan nga kui. Jesu, kui xi askahan j'ai.

5 Nk'ie nga kint'é joo ni xu'bi, as'ai kisaténta
nga kits'inkjaihin Jesu. 6 Nk'ie nga kingjénne ntsja
Pablo joo, j'aitsejihin ra Espiritu Santo ko kj'ai kj'ai
éheninchakinchja ko Ntiand kitsjaha én xi kinchja.
7Mara te jo jax'in xi b'i incha kamat'ain.

8Janra sa kamaha Pablo nga ngjini'ya sinagoga
ko ndja kinchjako xuta. Kitsuyaha ko y'éjiia chjihi
nku tjihin ra nga batéxuma Ntiana. 9 Tunga k'uaha
xi ndja kits'in animaha. Najmi kits'inkjaihin nga
s'ejihin ni xi titsu Pablo. Nginkun ngayjee xuta
tu ch'ohon ts'in incha kinchjane xuta xi s'ejihin
Jesu. Kui nga ngji t'axihin Pablo. Ma nga bakuya

nda xi 'mi Tirano ngjiko xuta xi yjankihi Jesu. Yo
tsakuyaha xuta xKki nistjin. 19Jo nu kamaha ngab'a
kits'in. Kint'é éhen Ntiana ngayjee xuta xi tjin ante
Asia, xi judio ko xi griego.

11 Ntiand kitsjaha nga'yun Pablo xi ma nga Kits'in
kjuankjun xi i. 12 Santaha xuta ngjiko pafiu ko
najyun xi kits'inko Pablo. Kui xi j'aikoho xuta
uhun. As'ai kamanda ko tsitjujihin janindoo.

13 Ta kikjatsu'ba yo k'ua ja judio xi b'ema xki
ante ko m'osje janindoo. Kui xi incha kama k'un
kits'inchjén nga'yuhun Nda Ntiand Jesu. B'i incha
kitsuhu janindoo:

—Ngajoho Jesu xi tib'énijmi Pablo b'a ti'mijhi
nga titjujiun yo.

14Yatu jaha nda na'mi k'aku judio xi 'mi Esceba
b'a incha Kkits'in. 15 Tunga kinchjahd ndanindoo
nga b'i kitsuhu joo:

—Be Jesu ko ta be Pablo, tunga, ;yaha jun?

16 As'ai nda xi tijfiajihin ndanindoo jakj'a ja xi
yatuu. Kikjanko ko kits'in nganaha. As'ai tsanka
joo nga kama uhun. Xi kjintustihi nga incha tsitju
ni'yaha ndo. 17 Ngayjee xuta xi tjin Efeso, xi judio
ko xi griego, kint'é ni xi kamoo. Incha kitsankjun
ngayjee ko b'a incha kitsu nga tjihin kjuachdnka
Nda Ntiana Jesu.

18 Nkjin xi kis'ejihin Jesuinchaj'ai tsilya nginkun
xuta xingisoo ni ch'onk'un xi incha kits'in nk'ie.
19 Xi incha Kits'in tj'e j'aiko xujun tj'ehe ko kis'eti
xujun nginkun ngayjee xuta. Nk'ie nga kin'esjehe
xki xujun xi kis'etiu, chate ra mii toontaba kama
chjihi xyjun. 20 B'a ts'in 'yun ngji tse ko ngji ndju
éhen Ntiana.

21 Askahan b'a kitsu kjuankjintak'uhun Pablo
nga ngjuai nanki xi tjin ante Macedonia ko ante
Akaya ko as'ai ts'iin niyd nga ngjuai santaha nanki
Jerusalen. B'i kitsu:

—Askahan nga kuicha yo, tjihin nga ta kfian
nanki Roma.

22 As'ai Kkits'inkji Macedonia Timoteo ko Erasto,
ja xi incha basinkoho. Ko maha kui, y'ejfia sa
chuba nistjin Asia.

B'i ts'in ngji kontraha xuta Efeso ni xi tsaktiya
Pablo

23 Kui nistjiun xuta xi yjankihi Jesu nanki Efeso
nku kjuasti j'ajin. 24 Nku nda xi 'mi Demetrio xi
ts'innda ninku toontaba xi. B'a ts'ink'iéntu ninku
Xi ts'innda xi nkuhu ninkuhu ntia Artemisa. Kui
nistjiun ja xi kui xdha ts'in 'yun ts'in ngana toon.
25 Demetrio kinchja fijaktihu ja xi ts'inxat'aha ko ja
xi ta kui xdha ts'in. B'i kitsuhu joo:

—]Jun j4, yo nga b'éjfiana toon x4 xu'bi. 26 Tunga
tiyand ko tinu'y0 ni xi tits'in Pablo ei Efeso ko
santaha tu ma nankihini xi tjin ante Asia. B'a titsu
nga ntia xi ts'innda xuta najmi ntia. NKkjin xuta
ja incha kits'inkjaihin ni xi tibakuya ndo ko incha
kits'ink'Ontjaiya kjuankjintak'uhun. 27 Najmi tu
suba xana tits'inkji kinte. Ta tits'in nga nku ni xi na-
jmita chumini chjihj ra kama ninkuhu ntia chanka
Artemisa. Najmi ta chankjuhun kjuachankaha ntia
xu'bi, ntia xi benkjunyje xuta Xi tjin ante Asia ko
nga ngusuhun asunntee.

28NKk'ie ngainchakint'é joo niy, tu xiincha kama
kjahdan ra. B'i incha kitsu nga kikjintaya:

—iChankahda Artemisa, ntiaha xuta Efeso!

29 As'ai xuta ndaha najmi be mi nihi xi ts'iin.
Nkuhu kik'a xinkjin nga ngjikj'a Gayo ko Aris-
tarko, kui xi j& Macedonia xi tjenko Pablo. Incha
kikjebéfe nga ngjiko ante ma ma fijaku xuta nantia.
30 Mjehe Pablo nga ngjuaisehe xuta xi kama fijaku
yo, tunga najmi kitsjantehé ra xuta xi yjanki Jesu.
31 Ko ta ja k'aku xi tjin ante Asia xi nda nchjako
Pablo incha Kkits'inkjihi én nga tsankihi nga najmi
tu ngjuai ante ma nga kama fijaku xuta.

32B'i ngjan incha kinchja xuta nga xadhan incha
kits'in. Ko santaha nkjin nkjun xi najmi be a
yo kama fijakihu. 33 As'ai tjin xi jakj'dha Ale-
jandro. Xuta xi ntje judio tjehen ra kitsunifiaha
ndo nginkun ngayjee xuta. Kingjén nk'a ntsja
Alejandro nga tsanki nga ngjuén jyu xuta tu xi
kuinchjantjaihi xuta judio. 34 Tunga nk'ie nga
kikie xuta nga ta nda judig niy, nkuhu Kits'in
ntaha nga b'i incha kitsu nga kikjintaya nku ra ma
tsa jo ora:

—iChankahd Artemisa, ntiaha xuta Efeso!

35 As'ai nda xi ts'inxat'aha ja k'aku kamaha
kits'ink'iéjyu xuta nkjiun. B'i kitsu:

—Jun ja Efeso, ngayjee xuta be nga nankina
Efeso kunntd ninkuhu ntia chanka Artemisa ko
sénnjstjihin xi nibaha nk'a jan nga j'aikijne ei.
36 Tijfia chji chji ni xu'bi. Kui nga tjenjydhunu ko
n'enkjintak'un ni xi n'go. 37 At'aha ja xi kaf'aikoo ei
najmi ni xi tiincha ninku jakj'a ndyjé ko ta ndaha
najmi ch'on titsuhu ntia ts'afia.

38 °Tsa Demetrio ko ja xi ts'inxdko tjinkoho kjua
xuta xi kj'ai, tjin ja jue ko tjin ja tjixd. Yo
kats'inkokjua xinkjin. 39 Ko tsa tjin sa kj'ai ni xi

mjenuu, nk'ie nga ma fija ja tjixdo s'enda niu.
40 At'aha kama satéjéneé ngat'aha ni xi kama nd'ai,
nga xaahan tin'eé. Tsa chasjaiyana ngat'aha niu,
najmi yaa nku kuixiaan.

41 Nk'ie nga ja kamaha nga b'a kitsu, kits'inkji
ngaha ni'yaha xuta xi kama fijaku yo.

20

B'i kama nk'ie nga j'a Pablo ante Macedonia ko
ante Grecia
1 Askahan nga ja kis'ejyu xuta nkjiun, Pablo
kinchja fjaha xuta xi yjankihi Jesu ko Kkitsja
nga'ydhun. As'ai tsitju nga ngji Macedonia. 2 XKki
nanki xi tjin ante Macedonia j'a ko 'yun Kitsja
nga'yuhun xuta ninku nga kinchjako. Askahan
tsichu Grecia. 3Jan sd kamaha nga y'ejiia yo. NK'ie
nga ja kuakj'a tsutsu xi ngjuaikoho ante Siria, tu
kint'éhé én nga ja judio ja y'éndako Xinkjin nga
ts'iin'uhun. Kui nga ta ante Macedonia ngji ngaha.
4 Kui ja xu'bi xi kitsjennkihj Pablo: Sopater
Xi Berea nibdha xi ntihi Pirro maha, Aristarco
ko Segundo xi Tesalonika incha nibaha, Gayo xi
Derbe nibdha, Timoteo, Tikico ko Trofimo xi Asia
incha nibdha. > Incha ngji titjun jai ko nanki Troa
kikuydnj. 6Jin bi askahanngaj'as'ink'ie nga chine
ninkuan xi najmi tjihin na'yu san, tsitjas'ein nku
tsutsu ko tsitjui Filipo. Nistjin xi ma uhun tsichu
tjennkii joo Troa. Yo ts'andayani yatu nistjin.

B'i kama nk'ie nga j'ai Pablo nanki Troa

7NKk'ie nga tib'atuts'ihin tuntjéo kama fijakui tu
xi chineheni nifiu. As'ai Pablo tsakuyaha xuto,
at'aha nistjin xi ma ndyjuun ngjuai ngdha. Tu

nku ngjindjukohd éen santaha nkuhu nga masen
nistjen. 8 Chun ndzjen ndzjen yo, at'aha nkjin
maha nd'i seti xi tjin nk'a ni'ya xi ma nga kama
Hjakui.

9 Tu nkuht ndati xi 'mi Eutiko xi ankjua nk'oo
kab'ejiia stiu. Kui xi kis'efe nk'ie nga 'yun ngjind-
juko Pablo éen. 'Yun nkjun kis'efe tjain. As'ai
tsijnenki. Ni'ya xi ma jahan niba nga tsijnenki. Ja
ka'me nga kichjusintjen. 10 As'ai tsitjujen Pablo ko
ngjik'uhun. Kitsubakj'a ndatiu ko b'i kitsu:

—Najmi tu binkjun. Tijiiaha ndo.

11 As'ai ta ngji ts'inndjud ngdha éhen Pablo.
Tsakjanya ninkuon, incha kikjine nifiu ko ta
ngjindjuhu ngaha nga tsakdyaha xuto santa nkuhu
nga kama seen. As'ai ngji. 12 Mdha ndatiuy,
incha ngjiko tik'uhun xuta ni'yaha ko incha kisaku
nga'ydhun ngat'aha ni xi kama.

B'i ts'in kits'in niya Pablo tu xi kuichtithu nanki
Mileto

13 Ja kamoo. Jin tjen tsankinkohoni tsutsu
nanki Ason, yo ma nga chuyaihi Pablo. B'a
ts'in y'éndakoni, at'aha mjehe nga niya t'ananki
ts'iin. 14 Nk'ie nga kisakunj Pablo nanki Ason,
as'ai jas'enkoni tsutsuu ko tsankiin nanki Mi-
tilene. 15 Tsitjui nanki Mitilene ko nistjin xi
ma ndyjuun tsitjai xjo Kig. NKk'ie nga kama
ndyjuun tsitjandai nanki Samo, nku ante ma
bichu tsutsu. Kin'ekj'aiyai nanki Trogilio ko nistjin
ma ndyjuun tsichii nanki Mileto. 16 B'a kin'ei
at'aha Pablo mjehe kj'ua niya nanki Efeso tu xi na-
jmiKk'uandayaha ra nanKki xi tjin ante Asia. Kits'in
xatihi yjoho nga kuichu nanki Jerusalen, tsa tu

aha ni sakahu nga k'uéjiia yo nk'ie nga kuitju S'i
Pentecoste.

B'its'in kinchjako Pablo jachdhg xuta ninku Efeso

17 Nk'ie nga tsichii nanki Mileto, Kkits'inkji én
Pablo nga kinchjaha jachaha xuta ninku Efeso.
18 NKk'ie nga incha j'ai jéo, b'i kitsu Pablo:

—Yo xi nku ts'in tsdtejiiajin tehentenuu santa
nkuhu nga tuts'ithin ni nga jda ei ante Asia.
19Nimakjua ts'asjé yjona nga kits'inxat'aha Ntiana.
Kikjiinta nga un kikiena ni xi y'éndat'ainna ja judio.
20 Tunga najmi kingjent'idhd ra nga y'enijminuu
ni xi ts'e ngandanuu. Tsakuyanuu niyatée ko xKki
ni'yanuu. 21Y'ejiia chjihi xuta xi ntje judio tjehen
ra ko xuta xi najmi ntje judio tjehen ra nga tjihin
nga ngjuaikj'aha ra animaha nginkun Ntiana ko
nga s'ejihin Nda Ntiana Jesucristo.

22 °Nga tint'e'éhen Espiritu Santo nd'ai tifia
Jerusalen. Najmi be mi nihi xi kamat'an jan.
23Tunga xki ante md nga fia tsuya titjunna Espiritu
Santo tsa nubayd ko tsa kjua'un tikuydna. 24 Tunga
najmi kjintahdna tsa kuaya. Ngat'a ts'an najmi
'yun chjihi ra ni xu'bo. Tu nkuhu ni xi mjena.
Mjena nga kuichukjet'a tsjo tsjo ni xi tits'ian ko
ts'inndjaa x4 xi kitsjana Nda Ntiana Jesu, nga Xinya
sisian én nda tsuhu Jesu xi b'éjfia chji kjuandaha
Ntiana.

25’Be nd'ai nga najmi ta chahanu ngatento xi
jaisenuu, jun xi y'enijminuu nku ts'in batéxuma
Ntiand. 26 Kui b'a maha, nistjin nd'ai tixinyahanuu
nga najmi an y'anjia tsa tjin xi ndyja. 27 At'aha
najmi chumi nihi xi y'ejiid 'manuu. Ngayjee ni xi
mjehe Ntiana y'enijminuu.

28’Kui b'a maha, chtthun ruu yjonuu ko chihuun
ngayjee xuta ninku. At'aha Espiritu Santo kit-
sjd xanuu nga jun xi chasoho xuta ninkuhu
Nda Ntiand xi jnihi ts'atsekgho. 29 At'aha be
nga askahan nga kfidn kj'uaijinnuu ja xi mjehe
ts'iinndyja xuta ninku xi nku ts'in chu kjoon ajihin
chutsanko. 30 Santaha ajinnuu s'e xi kuakuya ni xi
najmi b'a tjin tu xi xuta ninku tsjénnkihi ra. 31 Kui
nga tintsuba ndahanu. N'ekj'ditsjon nga nistjin
nistjen jan nu najmi kits'inkj'aiya nga ntankan tsa-
tendzja nga kitsjaniydhanuu nga nkunku.

32 °Nd'ai ja& nts'e, tits'inkjas'ennuu aya ntsja
Ntiana. Katasinkonuu én xi tinchja kjuandaha
Ntiana, kui éhen xi kamaha tsjanuu nga'yun
nginkun Ntiand ko tsjdnuu ni xi ts'iinkjaihin
ngayjee xuta xi tsichu ma je nginkun Ntiana.
33 Najmi kits'in mje toontabanuu ko tsa
toonsinenuu ko ta ndaha najyunnuu. 34 Jun
yo xi nku ts'in Kkits'inxa tu xi kisakuhuna ni
Xi kamachjénna ko ni xi kamachjéhen ja xi
kitsjenkona. 35 Tehente y'ejid chubayanuu nga
tjthin nga n'exad tu xi kuisinkohona xuta xi najmi
tjlhin ni xi machjéhen. N'ekj'ditsjon éhen Nda
Ntiana Jesu xi b'i titsu: “Xi tu tsjdha ra ni xuta xi
kj'ai, kui xi 'yun s'e saha kjuatsjo nga xi ts'inkjaihin
niu.”

36 Nk'ie nga ja kama nga b'a kitsu Pablo,
tsasinkunch'in nga kinchjako Ntiana ko b'a ta
incha kits'in jéo. 37 Incha kikjinta ko kitsubakja ko
kikjexu'ba tsaha Pablo. 38'Yun incha kik'ie babaha
joo at'aha b'a kitsu nga najmi ta incha skuehe
Pablo. As'ai incha ngjisin niya santaha ma kjijiia

tsutsu xi ngjuaikoho.

21

B'i ts'in kits'in niya Pablo nga ngji nanki
Jerusalen

I NKk'ie nga y'entui ja nts'eé xi tjin nanki Efeso,
tsitjas'ein nku tsutsu. Tsankin naxui naxui Xjo
Cos. Nistjin xi ma ndyjuun tsichii xjo Roda ko
askahan tsichii nanki Patara. 2 Yo kisakuni kj'ai
tsutsu xi tifi ante Fenicia. Tsitjas'ein ko tsankinkoi.
3Kiyaixjo Chipre. Skjuhun tsitjai nga tsankiin ante
Siria. As'ai tsichii nanki Tirg, at'aha yo tjihin nga
chjujen ch'a xi y'a tsutsuu.

4 Kisakuni xuta xi yjankihi Jesu xi tjin yo. Yatu
nistjin ts'andayani. Kui xi b'a kitsahu Pablo nga
najmi tu ngjuai nanki Jerusalen, at'aha Espiritu
Santo tsakuchjihi ni xi kama. > Nk'ie nga j'a nistjin
xi yatuu tsitjul yo ko incha ngjisin niyani ngay-
jee jax'in ko jminchjihin ko ntihi santaha natsin
nantio. As'ai tsinchakunch'iin andai ntachak'uun
ko kichubakoi Ntiand. 6 As'ai b'i ngjan kmubak]a1
Xinki, jin tsitjas'ein tsutsuu ko kui incha kik'dya
ngahani'yaha.

7 Nku tsutsu tsitjukoi Tiro ko tsankiin nanki
Tolemaida. Kisunifiaihi jd nts'eé xi tjin yo ko
ts'andayani nku nistjin. 8 Nistjin xi ma ndyjuun
tsitjui ko tsichii nanki Cesarea. As'ai tsankiin
ni'yaha Felipe ko tintsubakoi. Felipe xi ta b'énjjmi
én nda tsuhu Jesu ko ta tjihin xa ajihin ja yatu xi
basinkoja postru. 9 Ta tjintuhu fiju istinchjin xunku
xi Ntiana tsjdha éhen.

107a tjihin nkjin nistjin nga tintsubai yo nk'ie nga
j'ai nku nda profeta xi 'mi Agabo xi nibaha ante
Judea. 11 Jaitsubek"unni, jakj'a tjabaxin ndaydha
Pablo ko y'ét'a'yankoho ntsja ko sjai. As'ai b'i kitsu:

—B'i titsu Espiritu Santo nga b'i ts'in
K'uét'a'yahun ja judio xi tjin Jerusalen nda xi
ts'e tjabaxin ndaydi. Ts'iinkjas'en aya ntsja ja xi
najmi ntje Israel tjehen ra.

12 Nk'ie nga kinu'yaj niu, b'a kik'ithin Pablo ko
b'a ta kitsuhu xuta Xi tjin yo, nga najmi tu ngjuai
nanki Jerusalen. 13 As'ai b'a kitsu Pablo:

—A tich'ihinu ko tin'e bahanu? Tjinkuhu k'an
nga najmi tu nku nga s'et'a'yan. Ta tjinku nihj k'an
nga santaha kuaya Jerusalen ngat'aha Nda Ntiana
Jesu.

14 Nk'ie nga najmi kits'in yu Pablo ni xi ti'miihi,
najmi b'a ta kik'in saha ri.

—Katuma xi nku ts'in mjehe Ntiana —tu tsixihin
sai.

15 Askahan y'endai yjoni ko tsankiin nanki
Jerusalen. 16 Kitsjennkini k'ua ja xi yjankihi Jesu
Xi tjin nanki Cesarea ko ngjikoni ni'yaha nku nda
Xi nibaha xjo Chipre xi 'mi Mnason Xxi ja nd'ai
tjennkihi ra Jesu. Kui xi kitsjanteni nga kuintsubai
ni'yaha.

B'i ts'in kik'inyaha Pablo ni xi ts'iin nga tsichu
nanki Jerusalen

17 NKk'ie nga tsichii nanki Jerusalen, tsjo ts'in
kits'inkjainni ja nts'eé. 18 Nistjin xi ma ndyjuun
Pablo ko jin tsankintsubek'uin Santiago. Yo
tjintu ngayjee jachaha xuta ninku nk'ie nga tsichii.
19 As'ai Pablo kikjanifiaha joo ko kitsuyaha nga

nkunku ni xikits'in Ntiana ajihin xuta xi najmintje
judio tjehen ra nga kits'inchjén xaha Pablo.

20 Nk'ie nga kint'é jéo niu, incha Kits'intsjoho
Ntiana. As'ai b'i incha Kkitsu joo:

—]Ji nda nts'e, ja yai nga nkjin mii maha xuta
judio xi s'ejihin Jesu ko ngayjee 'yun benkjun
kjuatéxumoo. 21 Kik'inyaha nga ji tibakuyai nga
tjihin nga ts'iin t'axin kjuatéxumaha Moise ngayjee
xuta judio xi tjintujihin Xi najmi judio, ko nga b'a
tibixin nga najmi ts'ithin ni circuncision ntihj, ko
nga najmi ts'iintjusun sin chana.

22°Kui b'a maha, ¢nki n'ehend? At'aha kuint'é
xuta nga ja kaf'aj ei. 23 Kui nga tu sahda b'i n'eheni.
Ei tjintujinni fiju ja Xi ts'iintjusun nku ni xi Kits'inkie
Ntiand. 24 T'inkoi jéo ko n'e jekoi yjohi nginkun
Ntiana. T'echjintjai tu xi kj'uajnu kaha ra yjoho joo.
B'a ts'in skuehe ngayjee xuta nga ko ji tin'etjusuin
kjuatéxumoo ko nga najmi kjuaxi ni xi kint'é.

25 ’Xuta xi najmi judio xi ja s'ejihin Jesu, jin
ja kin'ekjiihi nku xujun ma tjit'a ni xi y'endai.
B'a kik'ithin nga najmi tu kjine yjoho chu xi chje
kik'aihi ra ntia xi ts'innda xuta, ta ndaha jni ko ta
ndaha yjoho chu xi kinubantu, ko nga najmi tu
katjantuko jminchin xi najmi kjee bixan.

26 As'ai ngjiko Pablo ja xi fijuu. Nistjin xi ma
ndyjuun Kits'in jeko yjoho nginkun Ntiana. Jas'en
natsihin ninku tu xi kuitsuyaha nkjé kfeku nga
ts'iin je yjoho ko nkjé kj'uaiko chjehe nga nkunku.

B'i ts'in kichjubénijé Pablo

27NKk'ie nga ja tibichukje nistjin yatu xi machjén
nga ts'in je yjoho xuta nginkun Ntiand, kikie k'ua
ja judio xi nibaha ante Asia nga kabasinjfa Pablo



Ni xi kits'in ja postru 21:28 Ixxxi Ni xi kits'in j& postru 21:35

ma ma natsihin ninku. As'ai tsincha'a ngayjee
xuta nkjiun ko jakj'dnijé Pablo. 28 'Yun incha
kikjintdya nga b'i incha kitsu:

—iJun ja Israel, tisinkoni! Kui ndai xi tibaktyaha
ngayjee xuta tu ma xi tjehén ni nga tifi kon-
traha xutand, kjuatéxumoo ko ante xu'bi. Santaha
jas'enko ja griego ei natsihin ninku nga Kkits'insi
nginkun Ntiana ante nkjun xu'bi.

29 B'a incha Kkitsu jéo at'aha kj'ai nistjihin
kikie Trofimo, nda xi nanki Efeso nibdha, nk'ie
nga tjenko Pablo ajin nantio. B'a incha kitsu
kjuankjink'uhun joo nga Pablo jas'enko ndo ma
ma natsihin ninku.

30 As'ai xadhan incha kits'in ngayjee xuta nkjiun
ko incha tsangatsanka nga j'ai. Incha jakj'anijé
Pablo, kikjebéfe nga kik'onsje natsin ninku ko
tjen'yun y'échjahd ankjua natsiun. 31 NK'ie nga ja
mjehe xuta nantig ts'iink'ien Pablo, tsichuhu én
nda jun k'aku Roma nga xaahan tiincha ts'in ngay-
jee xuta Jerusalen. 32 Kitsa kinchja fijaha ja juhun
ko tsangatsanka ma nga kama fija xuta nkjiun.
Nk'ie nga kikie xuta nga niba nda jun k'aku ko ja
juhun, najmi ta kingjaha ra Pablo.

33 As'aij'ai tifta nda jun k'aku, jakj'anijé Pablo ko
b'a kitsu nga jo n'ukicha s'et'a'yuhun. Kingjasjaiya
ya ndaha niu ko mi nihi xi kuats'in. 3% Tunga
b'i ngjdhan kinchja xuta ko ndaha najmi ka-
mankjihin nda jun k'aku ni xi timoo, at'aha
xaahan tiincha ts'in xuta. Kui nga b'a kitsahu nga
ngjuainijéhe Pablo ma tjintu ja juun. 35 Nk'ie nga
tsichukoho ja juun antjio xi tjin md incha tjintu,
santaha ts'agankihi ja juun Pablg, at'aha 'yun kjan

tiincha maha xuta nkjiun. 3¢ Nkjin nkjun incha
maha xi b'i tiincha tsu nga yjanki:
—iKat'en ndo!

B'its'in tsasinntjai yjoho Pablo

37Nk'ie ngajatin'ekjas'en Pablo md incha tjintu ja
juun, b'i kitsuhu nda jun k'aku:

—¢A kama kuinchjakoho ichi?

B'i kitsu nda jun k'aku:

—¢A mahi én griega? 38 ;A najmi jihi nda Egipto
xi nd'ai ngaha K'in kontraihi nda titjun Roma ko
k'inkoi ante kixiu fiju mii ja ts'ink'ien anima?

39 B'i kitsu Pablo:

—Nda judiona. Tarso kitsian, nanki chanka xi
tijfiajihin ante Cilicia. Tibankihi. K'uainteniichinga
kuinchjaka xuto.

40 Nk'ie nga kik'aintehe, tsasinndjusin Pablo
antjio ko kingjénnk'a ntsja tu xi ngjuén jyuhu xuta.
Nk'ie nga kingjén jyu xuta, as'ai én hebreg kinchja
Pablo.

22

1—Jun ja nts'e ko ja xinkjidn, tasinfiju mo ni xi
xinnuu nd'ai nga kuasinka yjona.

2 NKk'ie nga kint'é xuta nga én hebreo tinchja
Pablo, tu saha 'yun kindyjanta nch'anch'an sa.

3B'i kitsu Pablo nga ngjindju:

—Nda judiona. Tarso kitsian, nanki xi tijfiajihin
Cilicia, tunga nanki xu'bihi kama cha. Gamaliel
tsakuya sisinna xi nku ts'in tijiia kjuatéxumaha
ntje chana. B'a ta ts'in 'yun kitsenkjan Ntiana xi
nkuhu jun ngatento. 4 Kitsjennki unkie xuta xi
s'ejihin Jesu nga mjena ts'ink'ién kai. Jakj'anijé ko

kits'inkjas'en nubaya jax'in ko jminchjin. > Kama
kuitsuya nga kjuaxi ni xi tixian nda na'mi titjuun
ko ngayjee jacha xi ta tjihin x4. Nistjin nk'ie kui
incha Kkitsjana xujun xi ts'inkjas'ehen xutana xi
tjin nanki Damasco ma nga kama xa xi tifihina.
Ngjingisja Damasco xuta xi yjankihi Jesu tu xi
kjuaikonijéhena Jerusalen, ma nga n'enijéhe ra.

6 Tunga ni xi kamahd, nk'ie nga tits'ian niya
ko nga ja tibichu tifia Damascgo, nku ra ma masen
nistjin niu, tu tjen'yun y'étjindaihina nku nd'i
chanka xi nibajehen nk'a jan. 7J4jkijne t'anankiu
ko kint'e nku nta xi b'a kitsuna: “Saulo, Saulo,
¢d unchahani?” 8 As'ai kingjasjaiyaha: “¢Ydha
ji, Nda Ntia?” Ko b'a kitsuna: “An Jesu xi
nibdha Nazaret xi unchai.” 9 J4 xi tjenkona kikie
nd'iu ko kitsankjun, tunga najmi kint'éhé ntaha xi
kinchjakona.

10°As'ai b'a kixihin: “¢Mi nihi xi mjehi nga ts'ian,
Nda Ntia?” Ko b'a kitsuna Nda Ntiana: “Tisintjein
ko t'in Damasco. Yo k'uinyahi ngayjee nixikis'enda
nga tjthin nga n'ei.” 11 As'ai incha kikjebénkina ja
xi tjenkona nga ngjikona Damasco, at'aha kits'in
kana nga'yuhun nd'iu.

12°Damasco tijfla nku nda xi 'mi Anania xi 'yin
benkjun Ntiand, xi ts'Intjusun Xi nku ts'in tjit'a
kjuatéxumaha Moise. Nda nchjanijmiyaha ra ndo
ngayjee xuta judio xi tjin yo. 13 Kui xi j'aisena ko
b'a kitsuna: “Nda nts'e Saulg, katuma chji ngaha
ri.” Ta kuihi chubo kama chjina ko kikie xi nku
tjin. 14 B'a kitsuyana: “Ntiaha ntje chana j'§jihin,
nga ji xi kamankjihin ni xi mjehe ko nga chai Nda
xi naxu nginkun Ntiand ko nga kuinu'yai ntaha.

15 At'aha ji k'uinyaihi ngayjee xuta yaha kui ko
kuixinyaihi xuta ni xi kiyai ko kinu'yai. 16 Nd'ai
najmi ta chuyd sahani. Tisintjein. B'a t'thin Nda
Ntiana nga kats'inndyjat'ahi jéhi nga saténtai.”

17°As'ai jaa Jerusalen. NK'ie nga tinchjaka Ntiana
natsihin ninku, kama chjina nku ni xi nkuhu
nchini kik'aina. 18 Kikie Nda Ntiana ko b'a kitsuna:
“N'e xatihi yjohi nga Kkitsa titjui Jerusalen. At'aha
najmi ts'iinsihin joo én xi kuixinyaihi nga k"ainyaihi
yaha an.” 19 B'a kixihin: “Ji Nda Ntia, be jéo nga
xki ni'ya sinagoga ngjikj'anijé ko kingjaha xuta
xi s'ejihin ji. 20 Ko nk'ie nga tin'ek'ien Esteban,
xi Kkitsuyaha xuta yaha ji, ta siijfia yo ko kisasinna
ni xi kamoo, ko santaha kikunnta najyuhun ja xi
kits'ink'iehen.” 21 Tunga b'ahd kitsuna Nda Ntiana:
“T'in. At'aha kjin ts'inkjihi nga k'linseihi xuta
naxinanta xi tjin asunntee.”

B'i kama nk'ie nga mjehe xuta nga s'ehe Pablo

22 Tibasinfijuhu xuta Pablo, tunga nk'ie nga b'a
kitsu, b'i incha kitsu xuta:

—iTu sahad kat'en nda xi b'a tjiun! {Najmi
machjéhen tsa k'uéjiia tik'un!

23 Tu nku xadhan ni incha kits'in ko incha
tsakuchji nga tu ni xi najmi incha kisasihin ra ni xi
kitsu Pablo.

24 Kui nga b'a kitsuhu nda jun k'aku Roma nga
n'ekjas'en Pablo ma b'entu ja juun. B'a Kkitsu
nga s'ehe tu xi kuitsuyaha & b'a ts'in tiincha
kjintdyanehe ra xuto. 25 Tunga nk'iehé nga ja
tjin'ydhun ja juun nga ngjudha, b'i kitsu Pablo nga
kingjasjaiyaha nda jun xi sijfia yo:

—¢A kama s'ehe nku nda Roma xi najmi kjee
n'ekokjua?

26 Nk'iehé nga kint'é nda juun niuy, as'ai ngjisehe
nda jun k'aku ko b'i kitsuhu:

—¢Aha yani ni xi tin'ei? Nda Romaha niu.

27 As'ai nda jun k'aku j'aikthun Pablo ko b'i
kitsuhu:

—T'inyani, ¢a nda Roma ni?

—Johon —Kkitsu Pablo.

28 As'ai b'i kitsu nda jun k'aku:

—Tse nkjun toon kis'enkina nga nku nda Roma
kits'in ma yjona.

—Tunga an b'a ts'in kitsinna —Kkitsu Pablo.

29 Kui nga tjen'yun incha ngji t'axihin ja xi tjihin
nga ngjuaha ra Pablo, ko santaha nda jun k'aku
kitsankjun nk'ie nga kamankjihin nga nku nda
Roma xi y'ét'a'yun nga jakj'anijé.

B'i ts'in tsasinko yjoho Pablo nginkun ja tjixd
judio

30 Nistjin xi ma ndyjuun mjehe nda jun k'aku
Roma nga skue sisin & tibatéjénehe ra ja ju-
dio Pablo. Kui nga kikjexihin ra n'ukicha xi
tjit'a'yankoho ra ko b'a kitsi nga kama fjaku
jd na'mi k'aku ko ngayjee ja tjixa judio. As'ai
kik'onsje Pablo ko tsasinjfia nginkun joo.

1 As'ai kinchja Pablo nga tsase ts'thin ra ja tjixa
xi kama fjaku yo. B'i kitsu:

—Jun ja nts'e, santaha nd'ai je tjiya
kjuankjintak'unna nginkun Ntiand xi nku nga
ts'in tifika yjona.

2 As'ai Anania xi tjihin nda na'mi titjun b'a
kitsuhu ja xi kabinchat'a tifiaha Pablo nga
kuich'on'a. 3 B'i kitsu Pablo:

—Ntiana k'on'ahi ji, nda johonkjin. Yo tinchin
nga tichaseihi tsa nda ko tsa najmi nda tits'ian
nga tichaseihi kjuatéxumoo, tunga ti'mi kontraha
ri ni xi tjit'a kjuatéxumoo nga ti'baihini kjua nga
kuich'on'ana.

4 As'ai b'i incha kitsu ja xi kab'entu yo:

—¢A ch'on ti'mihi ri nda na'mi titjun xi Ntiand
kitsja xahara?

3 B'i kitsu Pablo:

—]Jun ja nts'e, najmi be tsa nda na'mi titjun niu.
At'aha b'a ts'in tjit'a éhen Ntiana: “Najmi tu ch'on
ts'in chubayanéi nda tjixahi.”

6 As'ai kikie Pablo nga tjin ajihin ja tjixéo k'ua ja
saduseo ko k'ua ja fariseo. Kui nga 'yun kinchjaha
nga b'i kitsu:

—TJun ja nts'e, nda fariseona ko ta ja fariseo xi
chana. Tin'ekokjuana at'aha tikuyaha nga kj'uaiya
ngaha ra xuta ngabayoo.

7 NK'ie nga b'a kitsu Pablo, as'ai incha y'ésiko
XinKkjin ja fariseo ko ja saduseo. Tsakjanya yjoho ja
xi kama fijaku yo. 8 At'aha ja saduseq b'a incha tsu
nga najmi ta kj'uaiyaha ra xuta ngabayoo, ko nga
najmi tjin ntitsje ko tsa Kkj'ai sa xi ta tjintu. Tunga
ja fariseg s'ejihin ngayjee ni xu'bi. 9 B'i ngjan
xaahan kama. As'ai tsisintjen k'ua ja chjine'éhen
kjuatéxumoo xi mako ja fariseo. B'i incha kitsu nga
ndja kinchja:

—Ndaha nku ni xi ch'on tjin najmi tisakajinni
tsa kits'in ndai. Kutsa nkuhu ntitsje ko tsa tjin xi
kinchjakoho.

10 Nk'ie nga ja 'yun tiincha b'ésiko xinkjin jéo,
kitsankjun nda jun k'aku Roma at'aha tsa ts'iin
xihi joo Pablo. Kui nga y'éxaha ja juun nga incha
ngjuaik'asjejihin Pablo ajihin joo tu xi ngjuaikoho
ma incha b'entu joo.

11 Nistjen xi ma ndyjuun Nda Ntiand tsakuchjihi
yjoho Pablo ko b'i kitsuhu:

—Tjen nga'yihin yjohi. At'aha xi nku ts'in
kuak'iejfia chjini ei Jerusalen, b'a ta ts'in k'uéjfia
chjini nanki Roma.

B'its'in kis'enda ko kiya nga n'ek'ien'md Pablo

12 Nistjin xi ma ndyjuun y'éndako k'ua xinkjin
ja judio nga najmi kjine ko ta ndaha najmi k'ai
santa nkuhu nga ts'iink'ien Pablo ko nga tsa najmi
kuayaha Pablo ch'on incha katumat'ain ma. 13 Ma
rats'atiyachanjaxib'ats'iny'éndané Pablo. 14 As'ai
ngjisehe ja na'mi k'aku ko jacha xi ta tjihin xa. B'i
incha Kkitsuhu:

—TJa y'endakoi xinki nga najmi chinei ko na-
jmi s'i santaha nga kuayani Pablo. Ko tsa najmi
kuayani ndo ch'on katumat'ain ma. 15 Kui nga
nd'ai jun ko ja tjixa xingisoo b'a t'ihin ruu nda jun
k'aku nga kats'in nibadnuu Pablo ndyjunni, xi ma
nga ei chase sisihuun kjuaha. Jin k'iéndai yjoni
nga n'ek'iein kintehe ni nga kj'uai ei.

16 Tunga ntihi ni na nichja Pablg kint'é ni xi
y'énda'md joo. Kui nga ngjihi ma b'entu ja juun
ko ngji tsuyaha Pablo niu. 17 As'ai Pablo kinchjaha
nku nda jun xi kunnta yo ko b'i kitsuhu:



Ni xi kits'in ja postru 23:18 Ixxxviii Ni xi kits'in j& postru 23:24

—T'inkoi ndatii nginkun nda jun k'akuy, at'aha
tjin ni xi kuitsuyaha.

18Kuingandajuun ngjikoho ndatiu ma tijiianda
jun kK'aku ko b'a kitsahu:

—Nda nubayad xi 'mi Pablo kuanchjana ko
kuakankina nga kjuaika ndatii ei. Tjin ru ni xi
kuitsuyahi.

19 As'ai nda jun k'aku jakj'a ntsja ndatiu ko b'i
kitsuhu nga ngjingjasjaiya t'axthin:

—¢Mini xi tjihin nga K'tiinyani?

20 B'j kitsu ndatiu:

—]Ja kab'éndako xinkjin ja judio nga kuankihi
nga ndyjunni n'ekji Pablo nginkun ja tjix6o. B'a
kuitsuhi nga kuase sisihin kjuaha Pablo. 21 Tunga
najmi tu n'e s'ejinni niy, at'aha ts'ati yachan
ja tiincha kuya 'ma nga mjehe ts'iink'ien Pablo.
Ntiana kats'inkie nga najmi chumi nihi xi incha
kjine ko k'ui santa nkuhu nga ts'iink'ien Pablo. Ja
tjintu nda nd'ai nga tiincha kuyaha nga n'etjusuin
ni xi incha k'uankihi.

22 As'ai kits'inkji ngadha nda jun k'aku ndatiu ko
b'i kitsuhu:

—Najmi tu ch'a 'miyaihi ni xi kuak'inyani.

B'i ts'in kin'ekjisehe Pablo nda titjun Feli

23 As'ai kinchjaha nda jun k'aku jo ja jun k'aku
ko b'i kitsuhu nga y'éxa:

—T'endo jo unchan ja jun xi tsuku incha
ngjuaihi, chate ko kan ja jun xi ndje k'uéntusuhun,
ko jo unchan xi k'ua lasa, tu xi incha ngjuaihi
Cesarea chuba fija nga jyuun. 24 Ko ta t'endo
ndje xi k'désun Pablo. Tankinkoo tu xi nda ts'in
kuichuhu nginkun nda titjun Feli.

25 As'ai kits'innda nda jun k'aku nku xyjun. B'i
ts'in y'ét'a:

26 “Claudio Lisia tits'inkjihi kjuasunifia nda titjun
Feli. 27 Nda xi tits'inkjihi ei, kui xi jakj'dnijéhe
ja judio ko incha mjehe ts'iink'ien. Tunga nk'ie
nga kint'e nga nda Roma niy, as'ai ngjika ja
junna ko Kkits'ink'ankia. 28 As'ai kits'inkjid ndo
nginkun ja tjixa judig, at'aha mjena nga skue mi
kjuaha tisatéjénehe. 29 Kikie nga ngat'aha ni xi
tjit'a kjuatéxumaha joo tisatéjénehe. Ndahachi na-
jmi ngabaya ko ta ndaha nubaya tjehen ra ndo.
30 Tunga kint'end nga ja judio y'éndako xinkjin xi
ma nga mjehe ts'iink'ien ndo. Kui nga tits'inkjihina
nginkuin. Ko ta ja kixinyaha ja xi tibatéjénehe nga
tjthin nga nginkuin kuitsuya mi nihi xi tjinkoho
ndo.”

31 As'ai nga jyuun incha ngjiko ja juun Pablo
nanki Antipatri. Kits'in xi nku ts'in incha kis'exa.
32 Nistjin xi ma ndyjuun j4 jun xi yjaha sjai incha
kik'6ya ngaha. Tu ja jun xi yjakoho ndje Kits'inko
niya Pablo.

33 NKk'ie nga incha tsichu Cesarea, kitsjaha nda
titjuun xyjun ko ta kits'inkjas'ehen Pablo. 34 As'ai
kits'inya nda titjuun xujun ko kingjasjaiyaha Pablo
ma nibaha. Nk'ie nga kint'é nga nda Cilicia niuy, b'i
kitsu:

35 —Kuasinfijuhu nk'ie nga incha kj'uai ja xi
tibatéjénehi.

As'ai y'éxa ja xi kikuntaha Pablo ni'ya masehen
Herode.

24

B'i ts'in tsasinntjai yjoho Pablo nginkun nda
titjun Feli

1 Nk'ie nga j'a un nistjin, as'ai tsichu nanki
Cesarea nda na'mi titjun Anania ko tjenko k'ua
jdchdha xuta judio ko nku nda chjine'én xi
'mi Tertulo. Incha tsichutéjéne Pablo nginkun
nda titjuun. 2 Nk'ie nga ngjichj'a Pablo, as'ai
kik'atuts'ihin Tertulo nga tsatéjénehe. B'i kitsu:

—Mab'achjihira ji, nda titjun, tjinni kjuajyu nd'ai.
Nda n'e tibatexumakoi kjuankjintak'uhin ngandaha
naxinantani. 3 Kui nii xi tehente ko tu ma antehé
ni tsjo mani ko 'baihi mab'achjihi ji, nda titjun
Feli. 4Tunga najmi mjehéna tse ts'instihi. Kui nga
tibankihi ra nga tasinfijjuhuni kutju.

5> ’Yai nga nku nda ch'onk'un nda xu'bi.
Tibinchd'angayjee xuta xintjejudio tjehen raxi tjin
asunntee. Ndai xi nda k'akuhu ja xi yjankihi nku
nda xi nibdha Nazaret. 6 Najmi benkjun ninkuni.
Kui nga kichjubénijéheni ko mjeni nga n'ekokjuai
kai xi nku ts'in tijia kjuatéxumani. 7 Tunga nda
jun k'aku Lisiahd j'aikje'd kjua'yunni ndo. 8 B'a
kitsuni nga jin Xi tibatejénei ndai, nga ji xi tjthin nga
kjuaiseihi. Chasjaiyaihi tu xi chahani mi kjuaha
tibatejéneheni ndo.

974 judio xi kab'entu yo ta ngji kontraha Pablo.
B'a incha kitsu nga kjuaxi niu. 10 As'ai nda titjuun
tsaku Pablo tu xi kuinchjaha. B'i kitsu Pablo:

—Tsjo mana nga kuasinka yjona nginkuin,
at'aha be nga ja nkjin nu tjihin nga tibatexumaihi
nankini. 11 As'aihi tjihin te jo nistjin nk'ie nga ngji
ts'intsjoho Ntiani Jerusalen. Kama chasjaya nga



Ni xi kits'in ja postru 24:12 xci Ni xi kits'in j& postru 24:22

kjuaxi ni xi tixian. 12 Najmi ch'a y'esika ko a ra
tsincha'a xuta ma ma natsihin ninku, ko ta ndaha
ni'ya sinagoga, ta ndaha ajin nantio. 13 Najmi tjin
xi nku ts'in kuakuchjihi jai ni xi tits'ink'anjina.

14°Tunga xinyahd ra kui nii. Benkjan Ntiaha
ntje chani nga tits'ian ni xi tsakuya Jesu. Joo bi
b'a tiincha tsu nga najmi nda kui niu. S'ejinna
ngayjee ni xi tjit'a kjuatéxumanj ko xujuhun ja
profeta. 15 An tikuydha ni xi ko ta jai tiincha
kuyaha, nga Ntiana ts'iinkj'aiya ngaha ra ngayjee
xuta ngabayoo, xi nda Kkits'in ko xi najmi nda
kits'in. 16 Kui xdha ts'in kjua'yun tehentehe ra
yjona nga je s'eyaha kjuankjintak'unna nginkun
Ntiana ko nginkun xuta.

17 °Nkjin nu kamana nga najmi tsdtejfia
Jerusalen. NK'ie nga kik'dya ngahana, jditsja chje
ninku. Kitsja toon ko chu ninku. 18 B'a kits'ian ma
ma natsihin ninku ko nk'ie nga ja tits'in je yjona
nginkun Ntiand, kikiena k'ua ja judio xi niba ante
Asia. Najmi 'yun tjin xuta kui chubo ko najmi ch'a
xaahan tiincha ts'in. 19 Kuihi ja judio ts'e Asia xi
tjthin nga kj'uai ngikuin nga kuatéjénehena tsa tjin
ni xi tjinkoho an.

20°Tsa najmi tjin joo, kui jai katsiya mi ni ch'on
tjihin xi kis'ejfia chji nga kits'ian nk'ie nga ngjia
nginkun ja tjixa judio. 21 Tu kuihi nii xi kits'ian.
Nk'ie nga tijjiiajihin, 'yun kinchja nga b'l kixian:
“Tin'ekokjuanu nd'ai at'aha tikuydha nga kj'uaiya
ngaha ra xuta ngabayoo.”

22 Nda titjun Feli be sisin nku tjihin ra ni xi
tsakuya Jesu, ko nk'ie nga kint'é ni xi titsu Pablo,
y'éjiiat'ia kjuo nga b'a kitstthu joo:

—Nk'ie nga Kkj'uai nda jun k'aku Lisia,
kuasjaiyaha kjuanuu.

23 As'ai y'éxa nda jun k'akuhu ja xi tikuntdha
Pablo nga ngjudya'ylin tunga ta kitsjantehé ra nga
kama kjuatsu'ba ndai ko nga kama kj'uaikoho xuta
xinkjin ni xi machjéhen.

24 Nk'ie nga j'a chuba nistjin, j'aiko chjuthun
nda Feli. Nku na xi ntje judio tjehen ra xi 'mi
Drusila tijiiako ndo. Y'éxd ja xi incha ngjikj'a Pablo
ko kingjasjaiyaha nku tjihin ra ni xi tsakuya Jesu ko
a s'ejihin ra jéo. 25 Y'éjfia chji Pablo xi nku ts'in
kama naxu kuintsubahand nginkun Ntiana, xi
nkuts'ink'éch'ohorad yjond nixi mjehe animana,
konga Ntiana kuasehe ni xi nda ko ni xi najminda
tin'eé. NK'ie nga kint'é nda titjun Feli ni xi kinchja
Pablo, kitsankjun ko b'i kitsu:

—Katumaha ri, b'a tjilun. NKk'ie nga sakuntena
kuinchja ngahara.

26 Kinchja yaha nda titjun Feli Pablo, at'aha b'a
kitsu tsa tu aha ni Pablo tsjdha toon tu xi ts'iin
ndaihj ra. Kui nga nkjin niya kinchjaha ra ko
kinchjanijmiko. 27 J'a jo nu, as'ai Porcio Festo
y'ejfia ngaha nda titjun antehe nda Feli. Nk'ie nga
jet'ain xaha nda Feli, tu nku kingjdya'yuhun Pablo,
at'aha mjehe nga nda skuehe xuta judio.

25

B'i ts'in tsasinntjai yjoho Pablo nginkun nda
titjun Festo
I Nk'ie nga j'a jan nistjin nga Kkits'inkjdihin xdha
Festo, as'ai tsitju nanki Cesarea nga ngjiJerusalen.
2Yo incha kinchjakoho ja na'mi k'aku ko ja tjixaha

xuta judio nga incha ngji kontraha Pablo. 3 Incha
tsankihi nda titjun Festo nku kjuanda, nga ts'iin
niba Pablo nanki Jerusalen. At'aha incha mjehe
ts'linndjuld ni Xi y'énda, nga ts'iink'ien Pablo aya
niyéo. 4 Tunga b'aha kitsu Festo nga tu nku nanki
Cesareahd s'eya'yun Pablo ko nga yo ja tifi. 5 B'i
kitsu ya:

—XKats'inkona niya januu xi tjihin xa. Tsa tjin ni
ch'onk'uhun xi kits'in ndo, incha katatéjéne.

6 Ts'andayaha Festo yo nku ra ma jin ko tsa te
nistjin. As'ai ngji nanki Cesarea. Nistjin Xi ma
ndyjuun y'ejfla ante ma nga ts'in kjua ko y'éxa
ja xi incha ngjikj'd Pablo. 7 Nk'ie nga jas'en
Pablo, j'aik"dhun ja judio xi nibaha Jerusalen ko
tsatéjénehe. NKkjin tikjd ni ch'onk'un xi incha
kikjaninehe Pablg, ni xi najmi incha kamaha
y'éntuchiji.

8 As'ai b'i kitsu Pablo nga tsasinntjai yjoho:

—Najmi chumi jéhe xi tjenna. Najmi ngji kon-
traha kjuatéxumaha xuta judio, ta ndaha ninku, ko
ta ndaha nda titjun k'aku Cesar.

9Tunga mjehé ra Festo nga nda skuehe ja judio,
kui nga b'i kitsuhu ra Pablo:

—¢A mjehi k'uin Jerusalen tu xi jan ts'ithinna
kjuahi?

10 As'ai b'i kitsu Pablo:

—Siijila nginkun nda xi kitsja xaha nda titjun
k'aku Cesar ko ma nga tjihin nga n'ekgkjuana. Ya
sisin nga najmi chumi nihi xi kits'ihin xuta judio.
11 Tsa ch'on kits'ian ko tsa tjehen ra ngabaya ni
xi kits'ian, ta tsjanté nga kuayad. Tunga najmi

kjuaxihi ngayjee ni xi tichjaninéna. Kui nga na-
jmi ma ts'inkjas'ehen ra yjona joo. Tibankia nga
nginkun nda titjun k'aku Cesar n'ekokjuana.

12 As'ai Festo ko ja xi basinkoho incha
kinchjanijmiyaha niu ko b'i kitsu nga kinchjako
Pablo:

—]Ji tibinchi nga nginkun nda titjun k'aku Cesar
n'ekokjuahi. Nda titjun Cesar k'tiinseihi ma.

B'its'inincha kinchjanijmiyaha kjuaha Pablo nda
rei Agripa ko nda titjun Festo

13Nk'ie nga j'a chuba nistjin, tsichu Cesarea nda
rei Agripa ko na Berenice nga incha ngjikjanifiaha
nda titjun Festo. 14 NKkjin nistjin incha ts'andayaha
yo ko Festo kitsuyaha nda rei kjuaha Pablo. B'i
kitsuhu:

—Ei tijfia nku nda xi tu nku kikj'diya'yuhun nda
Feli nubaydo nk'ie nga jet'ain xaha. 15 Nk'ie nga
ngjia Jerusalen, ja na'mi k'aku ko jachaha xuta
judio incha tsatéjénehe ndo ko tsankina nga tsja
kjua nga n'ek'ien. 16 Kixinyaha j6o nga najmi b'a
ts'in nkaha ja tjixd Roma, tsa chuba tsjaha kjuanga
n'ek'ien xuta. At'aha tsa tjin xi tisatéjéne, tjthin nga
ta kuasinjfia xi tibatéjénehe tu xi kama kuasinkoho
yjoho ngat'aha ni xi tichjaninéhe.

17 °Kui b'a maha, nk'ie nga j'aihi joo ei, na-
jmi kits'ink'andaya. Tjen'yun tsatejfiand nistjin
Xi ma ndyjuun ante ma nga ts'ian kjua ko y'exa
ja xi ngjikj'da ndo. 18 Tunga nk'ie nga kinchja
ja xi tiincha batéjénehe, ndaha nku ni ch'on tjin
xi kits'innkjihin k'an ngjinéhe. 19 Tu ni xi ts'e
ninkuhu ni ko nku nda xi 'mi Jesu incha y'ésiyaha.

Jak'ien ndo, tunga b'aha titsu Pablo nk'ie nga tijiia
ndo.

20 °An najmi be xi nku ts'in k'uenddhana nku
kjua xi b'a tjin. Kui nga kingjasjaiyaha ra Pablo
tsa mjehe ngjuaihi Jerusalen tu xi yo n'ekokjuaha.
21 Tunga tsankihi Pablo nga tu sahd s'eya'yun ko
nga nginkun nda titjun xi tijiia Roma n'ekokjua.
Kuinga b'a kixihinna nga s'eya'yuhun santa nkuhu
nga kamana ts'inkjisehe nda titjun k'aku Cesar.

22 As'ai b'i kitsu nda rei Agripa:

—Ko an mjena kuasinfijuhu ndo.

—Ndyjunni kuasinfijjuhj —Kkitsu Festo.

23Kuinga nistjin xi ma ndyjuun tsichuhu Agripa
ko na Berenice. Tsjo nkjun kama nga incha
jas'en ma ma kjua. Incha tjenko ja jun k'aku
ko ja k'akuhu naxinantdo. As'ai y'éxa Festo nga
ngjuaichj'a Pablo ko 24 b'i kitsuhu jéo:

—IJi nda rei Agripa ko ngayjee xuta xi kama
fjakyjinnd, & ndo ei. Ngayjee xuta judio xi tjin
Jerusalen ko xi tjin ei tiincha batéjénehe. Tiincha
kjintdya nga tibankina nga tsja kjua nga n'ek'ien
ndo. 25 An najmi tisakUjinna ni xi Kits'in ndo xi
tjehen ra ngabaya. Tunga kuihi tsanki nga nda
titjun xi tijiia Roma ts'iinkokjuaha. Kui nga b'a
kixihinna nga ja ts'inkjihina yo.

26 "Tunga najmi bend mi nihi xi k'uet'a xujun
xi ts'inkjihi nda titjun k'aku xi kitsja xdna. Kui
kjuaha nga ei kuats'in nibdhana ndo nginkun ko
ngikuin ji, nda rei Agripa, tu xi chasjaiyaha raa
ko b'a ts'in sakuhuna én xi ts'inkjihi nda titjuun.
27 At'aha b'a mana nga najmi chumi ni chjihi ra tsa

chuba ts'inkjina nku nda nubaya nga najmi xinya
mi kjuaha tisatéjénehe.

26

B'i ts'in tsasinko yjoho Pablo nginkun nda rei

Agripa

1 As'ai nda rei Agripa b'i kitsuhu Pablo:

—Kama chubai nga kuisinkoi yjohi.

As'ai kingjénnk'a ntsja Pablo ko kinchja nga
tsasinko yjoho:

2—Tsjo nkjun mana, nda rei Agripa, nga kama
kudasinka yjona nginkuin nd'ai ngat'aha ngayjee
ni xi tibatéjénena ja judio. 3 At'aha ji ya sisin xi
nku ts'in tijiia sin chdha xuta xi ntje judio tjehen
ra ko ni xi b'ésiydha. Kui b'a maha, tibankihi ra nga
n'etsentai nga kuasinfijuni.

4’Be ngayjee xuta xi ntje judio tjehen ra xi
nku ts'in tsatejfiajihin nkuhu nga ndyjana. At'aha
tsatejfiajihin xutana ko Jerusalen tsatejfia. 5 Ko ta
be ya joo ko kama kuitsuya tsa mjehe, nga tehente
kits'intjusan xi nku ts'in tijfia niyaha ja fariseo, ja
Xi 'yun je fiko ni xi s'ejinni.

6°Nd'ai siijfia ei nga tin'ekokjuana at'aha tikuydha
nga Ntiand ts'iintjusun ni xi Kitsuya titjuhun ntje
chani. 7 Ta kui nihi xi tiincha kuydha nga
ts'linkjaihin xutani xi te jo maha ntje cha xi y'aha
ra. Kui kjuaha nga tiincha ts'intsjoho ra Ntiana
nistjin nistjen. Nda rei Agripa, tibatéjénenaja judio
ngat'aha ni xi an tikuydha. 8 ¢A najmi s'ejihinnuu
nga Ntianad ts'iinkj'aiya ngaha ra xuta ngabayog?

9°Nistjin nk'ie b'a kixian nga tjihin nga kfin kon-
traha xuta xi s'ejihin Jesu, nda xi nabaha Nazaret.

10 B'a kits'ian Jerusalen. Ja na'mi k'aku Kkitsjdna
kjua xi ma ngats'inkjas'en nubaya xuta xi yjankihi
Jesu. Ko nk'ie nga n'ek'ien, an ta Kkits'inj'a nga
b'a n'ehe. 11 Nkjin niyd ko xki ni'ya sinagoga
Kkits'in'Ghun tu xi najmi ta skuenkjuhun Jesu. Tu xi
'yuhun Kits'in unkie xuta xu'bo ko kitsjennki unkie
santaha tu ma nankihi ni.

B'i ts'in kitstiya Pablo xi nku ts'in jakj'dha Jesu-

cristo

12 °Kui nii kits'ian. As'ai y'éxdna ko Kitsjana
kjua ja na'mi k'aku nga kfidn Damasco. 13 Tunga
nk'ie nga tits'ian niya, ji nda rei, nk'ie nga masen
nistjiun kikie nku nd'i chanka xi nibaha nk'a jan.
'Yun tsat'ai sa nga nd'ihi ts'fu. Kits'in ndzjenna
ko ta Kkits'in ndzjehen ja xi tjenkona. 14 As'ai
tsixuntui t'anankiu ko kint'e nku nta xi én hebreo
kinchjakona. B'a kitsuna: “Saulg, Saulg, ¢4 uncha-
hani? ¢A ta ji tin'e'uhun ri yjohi?”

15°As'ai b'a kixian: “¢Ydha ji, Nda Ntia?” B'a
kitstina Nda Ntiand: “An Jesu xi unchai. 16 Tunga
tisintjenni ko t'in. Kuakakuchjihi ra yjona tu xi
n'exat'ahani ko tu xi kuixinyahani ni xi kuayai ko
ni xi cha sai askahan. 17 Ts'inkjisehe xuta judiog ko
Xi najmi judio. Najmi tsjanté tsa incha ts'iin'uhin.
18 Chjux'anki tunkun xuta tu xi kuitjuhu ma jyuun
nga kjuas'ehen ma ndzjeen, tu xi kuitjujihin
ajin nga'yuhun ndanindog nga ts'iinkjaihin Ntiana.
Ntiand ts'iinndyjat'aha ngatitsuhun ko tsjdha ante
ajihin xuta xi bicht ma je nginkun tu ngat'aha nga
s'ejihin an.”

19°Kui b'a maha, nda rei Agripa, kint'e'éhen ra
xi tsakuchjina yjoho, xi nibaha nk'a jan. 20 Titjun

y'enijmihi éhen Ntiand xuta xi tjin nanki Dam-
asco, ko askahan xi tjin nanki Jerusalen ko ngay-
jee nanki xi tjin ante Judea, ko santaha xuta
naxinantd xi tjin asunntee. B'a kixihin nga
ngjuaikj'aha ra animaha ko ts'iinkjaihin Ntiand, ko
nga ts'iin ni xi kuakuchji nga ja Kits'ink'Ontjaiya
animaha. 21 Kui kjuaha nga jakj'anijéhena ja judio
natsihin ninku ko kama mjehe nga ts'iink'ienna.

22 'Tunga Ntiandha tibasinkona santaha nd'ai.
Kui nga siijfiahana el nga tinchjaka xuta x'an ko xi
nchind. Tixinya ni Xi ta kitsuya ja profeta ko Moise,
ni xi tjthin nga kuitjusun. 23 At'aha kui xi b'a kitsu
nga tjihin nga un skuehe xi Kkits'in niba Ntiana ko
nga kui xi tjun kj'uaiya ngaha ra ngabayoo, tuxib'a
ts'in ts'iin ndzjehen ra xutani ko xuta naxinanta xi
tjin asunntei xi nku ts'in k'uankihi.

24 Nk'ie nga b'a kitsu Pablo nga tibasinko yjoho,
as'ai b'i kitsu nda titjun Festo nga kikjintaya:

—iJa tima lukui, nda Pablg! At'aha 'yun mahi
xujun, kui nga ja tima lukuhuni.

25 As'ai b'i kitsu Pablo:

—Najmi luka, nda titjun Festo. Kjuaxi ko b'a tjin
ni xi tinchja. 26 Nda rei Agripa be ni xu'bi. Kui nga
tinchja kixi kixihina nginkun. At'aha behe k'annga
beyje ndareingatentee ni xu'bi. Najminku ante xi
tijfla 'ma ma nga b'a kamoo. 27]Ji nda rei Agripa, ¢a
s'ejihin ni xi kitsu ja profeta? Be nk'ie nga s'ejihin.

28 B'i kitsu nda rei Agripa:

—~Chuba maha ndyjaha nk'ie nga n'e mani nku
nda xi s'ejihin Jesucristo.

29 As'ai b'i kitsu Pablo:

—Ndaha tsa chuba ndyjaha ko tsa tse ndyjaha,
tunga tibankihi ra Ntiana nga najmi tu nku ji, ko ni
ngatentee Xi tibasinfijuna nd'ai kuichui ma xi nkuhu
an, tunga najmi koho n'ukicha xu'bi s'et'aha.

30 As'ai tsisintjen nda rei, nda titjuun, na
Berenice ko ngayjee xi incha kab'entukoho yo.
31 Incha ngji nchjanijmiya t'axin kjuo. B'i incha
kitsuhu xinKkjin:

—Najmi ngabaya ko ta ndaha nubaya tjehen ra
ni xi kits'in ndo.

32 As'aindarei Agripab'i kitsuhu nda titjun Festo:

—Tsa najmi tsanki ndo nga nginkun nda titjun
k'aku Cesar n'ekokjua, kama n'e ndaithj kai.

27

B'its'in kin'ekji Pablo nanki Roma

1 Nk'ie nga j'ai kjua nga tjihin nga n'ekjini ante
Italia, as'ai kin'ekjas'en Pablo ko kj'ai sa ja nubaya
aya ntsja nku nda jun k'aku xi 'mi Julio. Kui
Xi tijfigjihin ja jun xXi 'mi Ja juhun Nda titjuun.
2 Tsitjas'ein nku tsutsu xi nibaha nanki Adramitio
xijamakuitjuhu nga ngjuai nanki xi tjin ante Asia.
As'ai kin'ei niya ntd. Ta ngjikoni Aristarco, kui xi
nibaha Tesalonika, nanki xi tijfiajihin ante Mace-
donia. 3 Nistjin xi ma ndyjuun tsichii nanki Sidon,
ko nda jun Julig kits'thin nku kjuanda Pablo. Kit-
sjantehe nga ngjitsubek'un ja xi nda nchjakoho ko
nga kui joo tsjaha ni xi machjéhen.

4 As'ai tsitjukoi tsutsu yo ko tsitjanddi xjo Chipre,
at'aha tjen kontrani ntjo. 5 Tsitjatikjai ntachak'uun
andaihi Cilicia ko Panfilia ko tsichii nanki Mira,
nanki xi tijfiajihin Licia. 6 Yo kisakuhu nda jun

k'aku nku tsutsu xi nibaha nanki Alejandria ko
ante Italia tifi. Yo Kits'inkjas'enni. 7 NKjin nistjin
kin'e nda ndai niya nta ko tu 'yaha tsichu tifiaj
ankjin nanki Gnido. Tjen kontra sani ntjo, kui
nga tsitjahani ankjin nanki Salmon ko y'etjindaihi
xjo Creta. 8 Tu nku b'ahd ts'in 'ni kin'ei niya nta
andaihi xjo Creta. Askahan tsichii nku ante xi 'mi
Ante Tsjo K'un xi tijia maha nanki Lasea.

9 NKkjin nkjun nistjin ts'ayani ngat'aha ntjo ko
ja tibichu tifia nistjin nga ch'on ma nga tsutsu
bankinkad, at'aha ja tibichu tifia nistjin chunch'éon.
Kui nga b'a kitsuhu Pablo:

10 —Jun ja, ndzjen timana. Tsa kuankinndjaa,
ch'on kamat'aan. N'endyja tsutsuu ko ch'dha, ko
santaha kjuichukjua nga kuayaa ko fa.

11 Tunga najmi kits'insihin ra nda jun k'aku ni xi
kitsu Pablo. Tu ni xi kitsihu nda xi ts'inko tsutsuu
ko nda xi ts'e ydo tsasinfijuhu. 12 Ante xu'bo ya
najmi nda ma tsa yo n'ekj'a nistjin chunch'éon.
Kui nga nkjin incha kamaha xi b'a incha kitsu nga
tu saha nda tjin nga incha kuitju yo, tsa tu aha ni
b'a ts'in incha kuichu Fenice, nanki xi tijfiajihin Xjo
Creta. Yo ma bichu tsutsu ko nda ts'in s'entu. B'a
ts'in yo kama incha ts'iinkj'aha nistjin chunch'éon.

B'i ts'in kamané ntjo tsutsu xi tjiya Pablo

13 As'ai kitsjen nku ntjo xi najmi 'yun, Xi ni-
baha ajin ntdchak'uun. B'a kamaha joo tsa nda
ts'in ngjuai timaha. Kui nga tsitjukgho tsutsuu
ko incha ngjiko tifia andai xjo Creta. 14 Tunga
najmi ts'andayaha ra nga kama nku ntjo xi tu
Xi 'yuhun, xi nibaha asun t'anankiu. Be joo nku
'mi ntjo. 15 Kui xi kikjebéfe tsutsuu. Najmi ta

kama tsankinkohoni mé nga mjeni. Kui nga
kik'ainteheni nga ngjuaikohoni ntjo.

16 As'ai tsitjandai nku xjo ichi xi 'mi Cauda.
Kui xi y'échjaha ichi ntjo, ko tu 'yaha kamani
kichju'yujn tsutsu ichi xi y'a tsutsuu. 17 NKk'ie nga
kin'ekjas'ein tsutsu ichiu, as'ai n't'ya y'é'yunkjaha
jOo tsutsu chanka xi tjenkoi tu xi najmi kuakjahan.
Incha kitsankjun tsa tsumi xi tjin ante xi 'mi Sirte
kjuas'enjin. Kui nga incha kikjejehen najyuhun
tsutsuu, kui xi basinya'yun ntjo. As'ai kitsjante nga
ngjuaikoho ntjo.

18 Nistjin xi ma ndyjuun 'yun Kitsjen sa ntjo. Kui
nga incha kikjanikj'ajin ntachak'uun ch'dha tsutsuu.
19 Nistjin xi ma jahan incha kikj'anikj'ajin santaha
ko ni xi ts' inChjén nga fiko tsutsuu. 20J'a nk]m
nistjin nga na]ml kama S]e ko ta ndaha na]ml
kama ch]1 nifiuu ko ntjo xi'yun tjenneni. B'a tsixiin
nga najmi ta kuintsubahani.

21 Nkjin nistjin j'a nga najmi chumi nihi
kichinei. As'ai Pablo tsasinjfia ndju ko b'i kitsu:

—Jun ja, najminda kin'o nga najmi tsasinfijunu,
nk'ie nga tsitjukoo tsutsuu xjo Creta. Un tibenuu
nd'ai ko tin'e ndyjo ni xi kich'o. 22 Tunga nd'ai
b'a tixinnuu nga tjen nga'yuhuun yjonuu, at'aha
najmi ch'a kuayd. Tu tsutsuuhu xi ndyja. 23 At'aha
nkui jyun kabakuchjina yjohg nku ntitsjehe Ntia xi
ts'ena ko xi ts'inxat'aha. 24 B'a katsuna: “Najmi
tu binkjuin, Pablo. Tjihin nga k'iin nginkun nda
titjun k'aku Cesar. Ntiana titsjdahi kjuanda xu'binga
najmi kuaya ngayjee ja xi tjintuyakohi tsutsuu.”
25 Kui b'a maha, jun ja, tjen nga'yihuun yjonuu.
At'aha s'ejinna Ntiana nga b'a kama xi nku nga

ka'mina. 26 Tunga tjihin ni nga nku xjo kuichukona
ntjo.

27NKk'ie nga tsichu nistjen nga ja tjinnj jo tuntjai,
ko nga ja tifikoni ntjo ajin ntachak'un Adria, nku
ra ma masen nistjen kikie ja xi tiincha ts'inko
tsutsuu nga ja tibichu tifiaj ante kixiu. 28 Kui nga
kik'achubaha nga nankaha ntdo. Kan tj'ion nku
metru kama. As'ai ngjindju sa ko ta kik'achubaha
ngaha. Kui xi kama kan un jo metru. 29 Incha
kitsankjun tsa naxiu satékjokoho, kui nga incha
kikjanikj'aha fiju ni xi faya'yin tsutsuu. Incha
mangimjehe nga kitsa kama sen.

30 As'ai mjehe kuanka ja xi tiincha ts'inko tsut-
suu. Kui nga incha kikjanikj'ajihin ntdo tsutsu ichi
xi kjit'aha tsutsu chdnkoo. B'a incha kitsu nga
incha kjanikj'a sa ankjin tsutsuu ni xi kjudya'yuhun
tsutsuu. 31 Tunga b'aha kitsu Pablo nga kinchjako
nda jun k'aku ko ja juun:

—Tsa najmi k'iéntu ja xu'bi aya tsutsuy, jun
najmi k'uankiu.

32 As'ai incha tsatekja ja juun n'u'ya xi tjit'a
tsutsu ichiu. Incha kikjanitja'ba niu.

33 NKk'ie nga ja tinibd ma sen, Pablg b'a kitsuhu
ngayjee joo nga tjihin nga incha kjine nichine. B'i
kitsuhu:

—Ja tjlnnuu jo tuntjdi nd'ai nga 'yun
tin'enkjihuun tak'un ko nga tintsuba kjinti6. Najmi
tichino nifiu. 34 Tibankihinuu nga chinehenu ichi
nd'ai. Kuasinkonuu tu xi k'uankihinu. At'aha
ndaha nku ntsjaku najmi ndyja.

35 Nk'ie nga b'a kitsu Pablg, as'ai jakj'a nku
ninkuan ko kitsjadha mab'achjihi Ntiana nginkun

ngayjee joo. Tsakjdnya ko kikjine. 36 As'ai kama
'yun tak'un ngayjee ja xingisoo ko ta incha kikjine
ninkuon. 37 Jo unchan ko chate ko kan un nku
mahani ngayjei xi tintsubayai tsutsuu. 38 Nk'ie
nga ja incha kikjine nifiy, as'ai tu xi kama kijnaha
tsutsuu incha kikjanikj'ajin ntachak'uun tunifiu xi
y'a y0o.
B'its'in tsakjan tsutsu xi tjiya Pablo

39 Nk'ie nga kama seen, najmi kamankjihin jéo
ma incha tsichu. Tunga kikiehé nku ante kixi ma
nga tjin tsumi ko incha kama mjehe nga ngjuaiko
tsutsuu yo, tsa tu aha ni kuichukoe. 40Kui nga incha
tsate'yihun n'i'ya xi y'aha ra ni xi faya'yuhun tsut-
suu. Incha kikjanitjab'a niu ko Kkits'in ndaihi ni xi
baku niydha tsutsuu. As'ai kingjénnk'a najyuhun
tsutsuu xi basinya'yun ntjo tu xi ngjuaikoho ra
ntjo ante kixiu. 41 Tunga nkuhu ante ma nga tjin
tsumi tsichu y6o. Yo kisasinkja'yun ankjin tsutsuu.
Ndahachi najmi ta kama Kkits'inniyaha niu. As'ai
t'éhen ntdo kikjexuba astun tsutsuu.

42 B'a incha kitsuhu xinkjin ja juun nga incha
ts'link'ien ja nubayodo tu xXi najmi incha kuankajin
ntdha. 43 Tunga mjehé ra nda jun k'aku nga
ts'iink'anki Pablo, kui nga najmi Kitsjdntehe nga
b'a incha ts'ithin jéo. Tu sa ni b'a kitsu nga tjun
kjanikj'ajin nta yjoho xi maha nta tu xi kuichuhu
ante kixiu, 44 ko nga ja xingisoo ngjuaiko yate ko
tsa t'iaha tsutsuu. B'a ts'in incha tsichuhuni ante
kixiu ko incha ts'ankiyjei.

28

B'its'in kits'in kjuankjun Pablo xjo Malta

INk'ie nga tsitjujin ntdj, kik'inyani nga Malta 'mi
yo. 2Xuta xi tjin xjo xu'bi nda animaha ko nda
kits'inkjainni. Incha Kits'in'yun nku nd'i chéanka,
at'aha nch'dn ko ts'i tib'a kui nistjiun. 3J'dya Pablo
chuba chikin kg y'éntujin nd'iu. As'ai tu tsitjuhu
nku ye xi tibankaha nt'aihi nd'iu ko kikjinehe ntsja
Pablo. 4 NKk'ie nga kikie xuta xi tjin yo nga
tjenb'ankit'a ye ntsja Pablo, b'i ngjan kinchjako
xinkjin. B'l incha Kkitsu:

—Kjuaxi nk'ie nga anima ts'ink'ien ndai. Ndaha
tsa kuitjujin ntachak'uun tunga Ntiand najmi
mjehe tsa k'uéjiia tik'un sa.

5Tunga y'étsujnehé Pablo ye ajin nd'iu. Ndahachi
najmi chumi nihi xi kamaha. 6 Incha kikuya xuto
nga kuijin Pablo ko a ra tjen'yun kuayaha. Tunga
b'aha ts'in j'aha chuba nga tiincha kuya. Nk'ie
nga incha kikie nga najmi chumi nihi xi kamaha,
kits'ink'Ontjaiya kjuankjintak'uhun. B'a incha kitsu
nga nku ntia Pablo.

7 Tifla ante xu'bo tjihin ni'ya nku nda xi
'mi Publio, xi nda titjuhun xjo Malta. Kui xi
kits'inkjainni. Nda ts'in Kits'insinni jan nistjin
tjthin. 8 Tunga Kkjijfia uhtin na'mihi Publio. Ch'in
tiinchaha ko tif'aha. As'ai jas'en Pablo ma Kkjijfia.
Askahan nk'ie nga kinchjako Ntiana, kingjénne
ntsja ko Kkits'innkihi. 9 Nk'ie nga b'a kamoo, ta
incha j'ai ya kj'ai xuta un xi tjin yo. Ta incha kama
nkihi.

10 NKkjin ni xi kitsjani xuto, ko nk'ie nga kichjubé
ngahani kj'al tsutsu ta Kitsjani ni xi machjén nga
n'eé niya.

B'its'in tsichu Pablo nanki Roma

11 Nk'ie nga j'a jan sa, as'ai tsankinkoi nku
tsutsu xi yo Kits'inkj'a nistjin chunch'éon. Ale-
jandria nibaha yo6o ko tjit'a chjihi sénnjstjihin
ntia Castor ko Polux. 12 Tsichii Siracusa ko jan
nistjin ts'andayani yo. 13 Nk'ie nga tsitjui yo,
tsankint'a tifiai nanki xi tjin yo ko tsichii nanki
Regio. Nistjin xi ma ndyjuun kamanéj nku ntjo,
ko nistjin xi ma joho tsichukoni tsutsuu nanki
Puteoli. 14 Yo kisakunj k'ua ja nts'eé xi b'a kitsunj
nga kuintsubakoi nku tuntjai tjihin. Nk'ie nga ja
kamoo kin'ei niya nga tsankiin nanki Roma.

1574 nts'eé xi tjintu nanki Roma, nk'ie nga kint'é
nga tsichii yo, as'ai incha j'aikj'a niyani ma nga
'mi Natsin Apio ko ma nga 'mi Jan Ni'ya, yo ma
n'ekj'a nistjen. NKk'ie nga kikie Pablo joo, Kkit-
sjdha mab'achjihi Ntiana ko tsjo kik'iehe animaha.
16 Nk'ie nga tsitjas'ein nanki Roma, kik'aintehe
Pablo nga t'axin k'uéjiia ko nku nda jun kikun-
ntaha.

B'i ts'in y'énijjmihi Pablo xuta judio xi tjin Roma

17 NK'ie nga j'a jan nistjin, as'ai Pablo kinchja
fjakuhu ja k'akuhu xuta xi ntje judio tjehen ra xi
tjin yo. Nk'ie nga kama fija jOo, as'ai b'a kitsuhu:

—Jun ja nts'e, najmi chumi nihi xi kits'ihin
xutand ko ta ndaha najmi ngji kontraha sin cha xi
kits'inkjas'enna ntje chana. Tunga xuta Xxi tjintuhu
Jerusalen Kits'inkjas'ennijéna aya ntsja j& Roma.
18 Kingjasjaiyana ko kama mjehe nga ts'iin ndaina,
at'aha najmi chumi nihi xi kits'ian xi tjehen ra
ngabaya. 19 Tunga najmi Kits'in yuhu ja judio
Xi tibatéjénena. Kui nga tsankihina nga nginkun
ndatitjun k'aku Cesar n'ekgkjuahana, ndaha tsa



Ni xi kits'in ja postru 28:20 cvi Ni xi kits'in j& postru 28:27

najmi tjin ni xi kuatejénehena xutand. 20 Kui
kjuaha nga kinchjahanuu. Mjena skuenuu ko
Xinyanuu nga tjinkjd'yunna n'ukicha i tu ngat'aha
nga tikuyaha ni xi tichuyda ngayjeé fia xi xuta Is-
rael.

21 As'ai b'i incha Kkitsu jéo:

—Ndaha nku xujun xi nibaha ante Judea xi
tinchjanijmiyaha ri najmi j'aini, ko ta ndaha
jd nts'eé xi incha nibaha jan najmi chumi ni
ch'onk'uvhun xi kinchja ngat'a ts'i. 22 Tunga
mjehéni kuasinfijjui xi nkua ts'in n'enkjink'uin,
at'aha yal nga tu md antehé ni najmi nda
tichubanijmiyaha Xuta xi yjankihi én xi tib'enjjmi.

23 Kui nga incha y'éhe ra nku nistjin nga Pablo
kuakuya ko nkjin nkjun xuta incha j'ai kui nistjiun
ni'yaha. Nku nistjin kik'aha Pablo nga y'éjfia chji
ko kitsuya nku ts'in batéxuma Ntiana. Kits'inchjén
xujun kjuatéxumaha Moise ko xujuhun ja profeta
nga y'éjiia chjihi xuta yaha Jesu. 24 As'ai tjin xi
kits'inkjathin ni xi kitsu Pablo ko tjin xi najmi
kis'ejihin.

25 Najmi tsichu ma nkuko xinkjin. NK'ie nga
incha kik'atuts'ihin nga incha ngji ni'yaha, b'i
kitsu Pablo:

—Kjuaxi ni xi kitsuhu Espiritu Santo ntje chanuu
nga Kkits'inkinchja nda profeta Isaia. B'i kitsu:

26 T'thinseihi naxinantd xu'bo ko b'a t'ihin:
'Yun kuasinfiju tunga najmi kamankjihinnuu,
ko 'yun chasoo tunga najmi chanu.

27 At'aha ja kama ndja animaha xuta xu'bj,
kits'in staya yjoho ko kik'iéchja tunkun,

tu xi najmi skuehe ko najmi kuint'éhe,

ko najmi kamankjihin ra,

tsa ts'iink'Ontjaiya animaha ko nga an ts'innkihi.
28’Kui nga tjithin nga chahanu nd'ai nga Ntiana

ts'linkjihi ra naxinantd xi tjin asunntel én Xi

ts'iink'ankihj. Kuihi xuto xi kuasinfijuhu éen.

29 Nk'ie nga Db'a kitsu Pablg, 'yun incha
kinchjatiko xinkjin ja judio. As'ai incha ngji.

30 Jo nu kamaha Pablo nga y'ejfiaya ni'ya xi
y'échji sa. Kits'inkjaihin ngayjee xi tsichusehe.
31Y'énijmi xi nku ts'in batéxuma Ntiana ko tsakuya
nga Jesucristo xi Nda Ntiana. Kinchja chji chji ko
najmi ch'a Xi y'échjaha nga b'a kits'in.

